Монгол Улсын Их Хурлын 2009 оны хаврын ээлжит чуулганы Байгаль орчин, хүнс, хөдөө аж ахуйн болон Төсвийн байнгын хороодын 2009 оны 04 дүгээр сарын 21-ний өдөр (Мягмар гараг)-ийн хамтарсан  хуралдаан 15 цаг 15 минутад Төрийн ордны “А” танхимд эхлэв. 

Байнгын хорооны дарга, УИХ-ын гишүүн Ч.Хүрэлбаатар ирц, хэлэлцэх асуудлын дарааллыг  танилцуулж, хуралдааныг даргалав. 

Хамтарсан хуралдаанд ирвэл зохих Байгаль орчин, хүнс хөдөө аж ахуйн байнгын хорооны 21 гишүүнээс 11 гишүүн ирж, 52.0 хувийн ирцтэй байв. 
Чөлөөтэй: Х.Баделхан, Д.Балдан-Очир, Су.Батболд, Г.Баярсайхан, Н.Ганбямба, Л.Гансүх, Д.Кёкүшюзан Батбаяр, Ц.Сэдванчиг, Д.Энхбат;

Өвчтэй: Б.Батбаяр;

Хамтарсан хуралдаанд ирвэл зохих Төсвийн байнгын хорооны 20 гишүүнээс 12 гишүүн ирж, 60.0 хувийн ирцтэй байв. 

Чөлөөтэй: Х.Баделхан, С.Баярцогт, Ц.Сэдванчиг, Д.Хаянхярваа, О.Чулуунбат;

Өвчтэй: Д.Загджав, Ш.Сайхансамбуу;

Тасалсан: Н.Батбаяр;


Нэг. Импортын барааны гаалийн албан татварын хувь, хэмжээ батлах тухай Улсын Их Хурлын 1999 оны 27 дугаар тогтоолд өөрчлөлт оруулах тухай Улсын Их Хурлын тогтоолын төсөл (хэлэлцэх эсэх)


Хэлэлцэж буй асуудалтай холбогдуулан УИХ-ын дарга Д.Дэмбэрэл, Хүнс, хөдөө аж ахуй, хөнгөн үйлдвэрийн дэд сайд Х.Золжаргал, мөн яамны Стратегийн төлөвлөлт, бодлогын газрын дарга П.Баянмөнх, Газар тариалангийн бодлогын хэрэгжилтийг зохицуулах газрын дарга Ч.Пэрэнлэй, Хөрөнгө оруулалт, санхүүгийн хэлтсийн дарга Б.Биньеэ, Сангийн яамны Орлогын хэлтсийн мэргэжилтэн Э.Батбаяр, Гаалийн ерөнхий газрын Санхүү, эдийн засгийн газрын дарга Н.Болд, хэлтсийн дарга М.Өлзийбат, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Л.Лхагвасүрэн, Ч.Ариунхур, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Б.Мяхдадаг, Х.Хулан, Төсвийн байнгын хорооны зөвлөх Ё.Мөнхбаатар нарын бүрэлдэхүүнтэй ажлын хэсэг байлцав. 


Тогтоолын төслийн талаархи төсөл санаачлагчийн илтгэлийг Хүнс, хөдөө аж ахуй, хөнгөн үйлдвэрийн дэд сайд Х.Золжаргал танилцуулав. 


Төсөл санаачлагчийн илтгэлтэй холбогдуулан УИХ-ын гишүүн Б.Бат-Эрдэнэ, А.Тлейхан, Д.Зоригт, Ц.Дашдорж, Л.Гантөмөр, С.Бямбацогт, Ц.Цэнгэл, Ж.Энхбаяр, Ц.Даваасүрэн нарын асуусан асуултад ажлын хэсгээс Х.Золжаргал, Ч.Пэрэнлэй, Н.Болд нар хариулж, тайлбар хийв. 


УИХ-ын гишүүн Б.Бат-Эрдэнэ, Ж.Энхбаяр, Д.Чойжилсүрэн, Ч.Улаан, Ч.Хүрэлбаатар, Д.Дамба-Очир, Д.Арвин, Ч.Улаан, Х.Наранхүү нар санал хэлэв. 


Ч.Хүрэлбаатар: - УИХ-ын гишүүн Ц.Даваасүрэн, Ж.Энхбаяр, Ч.Улаан, Д.Дамба-Очир, Д.Арвин, Ч.Хүрэлбаатар нарын гаргасан, Импортын барааны гаалийн албан татварын хувь, хэмжээ батлах тухай Улсын Их Хурлын 1999 оны 27 дугаар тогтоолд өөрчлөлт оруулах тухай Улсын Их Хурлын тогтоолын төслийг хэлэлцэх шаардлагагүй гэсэн саналыг дэмжиж байгаа гишүүд гараа өргөнө үү. 


Зөвшөөрсөн:

13


Татгалзсан:

9


Бүгд:


22


Гишүүдийн олонхийн саналаар хэлэлцэх шаардлагагүй гэсэн санал дэмжигдлээ.


Байнгын хорооноос гарах санал, дүгнэлтийг УИХ-ын гишүүн Б.Бат-Эрдэнэ  УИХ-ын чуулганы нэгдсэн хуралдаанд танилцуулахаар тогтов.


Хамтарсан хуралдаан 16 цаг 30 минутад завсарлаж, Байгаль орчин, хүнс, хөдөө аж ахуйн байнгын хорооны хуралдаан 16 цаг 35 минутаас Төрийн ордны “В” танхимд үргэлжлүүлэн хуралдав.

Байгаль орчин, хүнс хөдөө аж ахуйн байнгын хорооны 21 гишүүнээс 11 гишүүн ирж, 52.0 хувийн ирцтэй байв. 
Чөлөөтэй: Х.Баделхан, Д.Балдан-Очир, Су.Батболд, Г.Баярсайхан, Н.Ганбямба, Л.Гансүх, Д.Кёкүшюзан Батбаяр, Ц.Сэдванчиг, Д.Энхбат;

Өвчтэй: Б.Батбаяр;


УИХ-ын гишүүн П.Алтангэрэл ирц, хэлэлцэх асуудлын дарааллыг  танилцуулж, хуралдааныг даргалав.


Хоёр. Монгол Улсын хууль тогтоомжийг 2012 он хүртэл боловсронгуй болгох үндсэн чиглэл батлах тухай Улсын Их Хурлын тогтоолын төсөл (анхны хэлэлцүүлэг)


Хэлэлцэж буй асуудалтай холбогдуулан УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Л.Лхагвасүрэн, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Б.Мяхдадаг, Х.Хулан нарын бүрэлдэхүүнтэй ажлын хэсэг байлцав. 


Тогтоолын төслийн анхны хэлэлцүүлэгтэй холбогдуулан УИХ-ын гишүүдээс асуулт гараагүй болно. 


УИХ-ын гишүүн Р.Буд, Я.Батсуурь, Ц.Цэнгэл нар санал хэлэв. 


П.Алтангэрэл: - УИХ-ын гишүүн Ц.Цэнгэл, П.Алтангэрэл нарын гаргасан,  Хаврын чуулганаар нэн тэргүүн ээлжинд Ашигт малтмалын болон Гадаадын хөрөнгө оруулалтын тухай хуульд нэмэлт, өөрчлөлт оруулах, ялангуяа шинээр  Газрын тосны тухай, Ураны тухай хуулиудыг хэлэлцэж эхлэх, мөн Монгол Улсын Үндсэн хууль, Сонгуулийн тухай хууль, Улс төрийн намуудын тухай хуулиудад өөрчлөлт оруулах асуудлуудыг хэлэлцүүлэх нь зүйтэй  гэсэн саналыг дэмжиж байгаа гишүүд гараа өргөнө үү. 


Зөвшөөрсөн

8


Татгалзсан:

3


Бүгд:


11


Гишүүдийн олонхийн саналаар дэмжигдлээ.


Уг асуудлыг 16 цаг 50 минутад хэлэлцэж дуусав. 


Гурав. Ойн тухай хуульд нэмэлт оруулах тухай хуулийн төсөл (Барилгын тухай хуульд нэмэлт оруулах тухай хуулийн төслийг дагалдаж өргөн мэдүүлэгдсэн) (анхны хэлэлцүүлэг)


Хэлэлцэж буй асуудалтай холбогдуулан УИХ-ын дэд дарга Г.Батхүү, Байгаль орчин, аялал жуулчлалын яамны Хүрээлэн буй орчин, байгалийн нөөцийн газрын дарга Ц.Банзрагч, Ойн агентлагийн дарга н.Тунгалаг, тус газрын мэргэжилтэн Г.Эрдэнэбаясгалан, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Л.Лхагвасүрэн, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Б.Мяхдадаг, Х.Хулан нарын бүрэлдэхүүнтэй ажлын хэсэг байлцав. 


Хуулийн төсөлтэй холбогдуулан УИХ-ын гишүүн Ц.Шинэбаяр, Х.Наранхүү, Б.Бат-Эрдэнэ, Ц.Цэнгэл нарын асуусан асуултад УИХ-ын дэд дарга Г.Батхүү, ажлын хэсгээс н.Тунгалаг, Ц.Банзрагч нар хариулж, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал тайлбар хийв. 


П.Алтангэрэл: - УИХ-ын гишүүн Ц.Цэнгэлийн гаргасан, Ойн тухай хуульд нэмэлт оруулах тухай хуулийн төслийг анхны хэлэлцүүлгээр нь баталъя гэсэн горимын саналыг дэмжиж байгаа гишүүд гараа өргөнө үү. 


Зөвшөөрсөн:

11


Татгалзсан:

0


Бүгд:


11


Гишүүдийн олонхийн саналаар горимын санал дэмжигдлээ.


Байнгын хорооноос гарах санал, дүгнэлтийг УИХ-ын гишүүн Ц.Цэнгэл  УИХ-ын чуулганы нэгдсэн хуралдаанд танилцуулахаар тогтов.


Уг асуудлыг 15 цаг 10 минутад хэлэлцэж дуусав. 


Дөрөв. Нийлэг уутны хэрэглээг хязгаарлах тухай хуулийн төсөл (анхны хэлэлцүүлэг)


Хэлэлцэж буй асуудалтай холбогдуулан УИХ-ын дэд дарга Г.Батхүү, Байгаль орчин, аялал жуулчлалын яамны Хүрээлэн буй орчин, байгалийн нөөцийн газрын дарга Ц.Банзрагч, Ойн агентлагийн дарга н.Тунгалаг, тус газрын мэргэжилтэн Г.Эрдэнэбаясгалан, УИХ-ын Тамгын газрын Эрх зүй, хууль тогтоомжийн хэлтсийн дарга Д.Насанжаргал, зөвлөх Л.Лхагвасүрэн, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Б.Мяхдадаг, Х.Хулан нарын бүрэлдэхүүнтэй ажлын хэсэг байлцав. 


Хуулийн төсөлтэй холбогдуулан УИХ-ын гишүүн Х.Наранхүү, Р.Буд, Б.Бат-Эрдэнэ, Ц.Шинэбаяр нарын асуусан асуултад УИХ-ын дэд дарга Г.Батхүү, ажлын хэсгээс Ц.Банзрагч нар хариулж, тайлбар хийв. 


УИХ-ын гишүүн Ц.Цэнгэл санал хэлэв. 


УИХ-ын гишүүдээс гаргасан зарчмын зөрүүтэй саналын томъёоллоор санал хураалт явуулав. 


П.Алтангэрэл: - 1. УИХ-ын гишүүн Г.Батхүү, Л.Гансүх нарын гаргасан, Нийлэг уутны хэрэглэгээг хязгаарлах тухай хуулийн нэрийг Зарим нийлэг хальсан уутны хэрэглээг хориглох тухай гэж өөрчлөх гэсэн саналыг дэмжиж байгаа гишүүд гараа өргөнө үү. 


Зөвшөөрсөн:

11


Татгалзсан:

0


Бүгд:


11


Гишүүдийн олонхийн саналаар дэмжигдлээ.


2. УИХ-ын гишүүн Г.Батхүүгийн гаргасан, Хуулийн төслийн 1 дүгээр заалтын 0.5 миллиметрээс бага зузаантай бүх төрлийн нийлэг уутыг гэснийг бүх төрлийн 0.025 миллиметр болон түүнээс бага зузаантай нийлэг хальсан уутыг гэж өөрчлөх гэсэн саналыг дэмжиж байгаа гишүүд гараа өргөнө үү. 


Зөвшөөрсөн:

11


Татгалзсан:

0


Бүгд:


11


Гишүүдийн олонхийн саналаар дэмжигдлээ.


3. УИХ-ын гишүүн Г.Батхүүгийн гаргасан, Хуулийн төслийн 1 дүгээр зүйлд энэ хуулийн 5.1-д заасан зориулалтаар нийлэг хальсан уутыг импортлохыг хориглоно гэсэн хоёр дахь заалт нэмэх гэсэн саналыг дэмжиж байгаа гишүүд гараа өргөнө үү. 


Зөвшөөрсөн:

11


Татгалзсан:

0


Бүгд:


11


Гишүүдийн олонхийн саналаар дэмжигдлээ.


4. УИХ-ын гишүүн Г.Батхүүгийн гаргасан, Хуулийн төсөлд 1 дүгээр зүйл. Хуулийн зорилт 1.1. Энэ хуулийн зорилт нь Монгол Улсын нутаг дэвсгэрт 0.025 мм болон түүнээс бага зузаантай нийлэг хальсан уутыг баглаа боодлын зориулалтаар хэрэглэхийг хориглохтой холбогдсон харилцааг зохицуулахад оршино гэсэн зүйл нэмэх гэсэн саналыг дэмжиж байгаа гишүүд гараа өргөнө үү.


Зөвшөөрсөн:

11


Татгалзсан:

0


Бүгд:


11


Гишүүдийн олонхийн саналаар дэмжигдлээ.


5. УИХ-ын гишүүн Г.Батхүүгийн гаргасан, Хуулийн төсөлд 2 дугаар зүйл. 2.1-д Зарим нийлэг хальсан уутны хэрэглээг хориглох тухай хууль, тогтоомж нь Монгол Улсын Үндсэн хууль, Байгаль орчныг хамгаалах тухай хууль, Ахуйн болон үйлдвэрлэлийн хог хаягдлын тухай хууль, энэ хууль болон бусад хууль тогтоомжоос бүрдэнэ; 2.2. Монгол Улсын Олон улсын гэрээнд энэ хуульд зааснаас өөрөөр заасан бол Олон улсын гэрээний заалтыг дагаж мөрдөнө гэсэн зүйл нэмэх гэсэн саналыг дэмжиж байгаа гишүүд гараа өргөнө үү. 


Зөвшөөрсөн:

11


Татгалзсан:

0


Бүгд:


11


Гишүүдийн олонхийн саналаар дэмжигдлээ.


6. УИХ-ын гишүүн Г.Батхүүгийн гаргасан, 3 дугаар зүйл. 3.1. Энэ хуульд хэрэглэсэн дараахь нэр томъёог дор дурдсан утгаар ойлгоно. 3.1.1. Нийлэг хальсан уут гэж баглаа боодолд хэрэглэх зориулалтаар химийн нийлүүлэгжүүлэлтийн аргаар үйлдвэрлэсэн дахин боловсруулагдаагүй, удаан задардаг нийлэг хальсан уутыг; 3.1.2. Баглаа боодол гэж түүхий болон хагас боловсруулсан хүнсний бүтээгдэхүүнийг ороох, савлах зориулалттай нэг удаагийн хэрэглээний нийлэг хальсыг гэсэн зүйл нэмэх гэсэн саналыг дэмжиж байгаа гишүүд гараа өргөнө үү. 


Зөвшөөрсөн:

11


Татгалзсан:

0


Бүгд:


11


Гишүүдийн олонхийн саналаар дэмжигдлээ.


7. УИХ-ын гишүүн Д.Балдан-Очирын гаргасан, 5 дугаар зүйл. 5.1. Хуулийн биелэлтэд тавих хяналт нь Төрийн болон төрийн бус байгууллага, иргэн, олон нийтийн гэсэн хэлбэртэй байна; 5.2. Төрийн хяналтыг хууль тогтоомжийн хэрэгжилтийг хянах чиглэлээр үүрэг хүлээсэн мэргэжлийн хяналтын байгууллага, бүх шатны засаг дарга гүйцэтгэнэ; 5.3. Төрийн бус байгууллага, иргэн, олон нийтийн хяналтыг энэ чиглэлээр үйл ажиллагаа явуулдаг төрийн бус байгууллага, иргэд, олон нийтийн үүсгэл санаачилгын байгууллага тавина гэсэн зүйл нэмэх гэсэн саналыг дэмжиж байгаа гишүүд гараа өргөнө үү. 


Зөвшөөрсөн:

11


Татгалзсан:

0


Бүгд:


11


Гишүүдийн олонхийн саналаар дэмжигдлээ.


8. УИХ-ын гишүүн Э.Мөнх-Очирын гаргасан, 6 дугаар зүйл. 6.1. Энэ хуулийг зөрчсөн этгээдэд эрүүгийн хариуцлага хүлээлгэхээргүй бол уг асуудлыг хариуцсан улсын байцаагч, сум, дүүрэг, баг хорооны Засаг дарга дараахь хариуцлага хүлээлгэнэ; 6.2. Энэ хуулийн 4.1-д заасан нийлэг уутыг импортолсон, худалдсан иргэнийг 1 сая төгрөгөөр, хуулийн этгээдийг 10 сая төгрөгөөр торгож, импортолсон болон худалдсан нийлэг уутыг хураана; 6.3. Энэ хуулийн 4.1-д зааснаар хориглосон нийлэг уутыг хэрэглэсэн иргэнийг 1 сая төгрөгөөр, хуулийн этгээдийг 10 сая төгрөгөөр тус тус торгоно гэсэн зүйл нэмэх гэсэн саналыг дэмжиж байгаа гишүүд гараа өргөнө үү. 


Зөвшөөрсөн:

11


Татгалзсан:

0


Бүгд:


11


Гишүүдийн олонхийн саналаар дэмжигдлээ.


Байнгын хорооноос гарах санал, дүгнэлтийг УИХ-ын гишүүн Ж.Энхбаяр  УИХ-ын чуулганы нэгдсэн хуралдаанд танилцуулахаар тогтов.


Хуралдаан 17 цаг 40 минутад өндөрлөв.


Тэмдэглэлтэй танилцсан: 


БАЙГАЛЬ ОРЧИН, ХҮНС, 


ХӨДӨӨ АЖ АХУЙН 


БАЙНГЫН ХОРООНЫ ДАРГА




Б.БАТБАЯР
Тэмдэглэл хөтөлсөн: 


ХУРАЛДААНЫ ТЭМДЭГЛЭЛ

ХӨТЛӨГЧ







Ц.АЛТАН-ОД
УЛСЫН ИХ ХУРЛЫН БАЙГАЛЬ ОРЧИН, ХҮНС, ХӨДӨӨ АЖ АХУЙН БОЛОН 

ТӨСВИЙН БАЙНГЫН ХОРООДЫН 2009 ОНЫ 04 ДҮГЭЭР САРЫН 21-НИЙ ӨДӨР (МЯГМАР ГАРАГ)-ИЙН ХАМТАРСАН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ

Хуралдаан 15 цаг 15 минутад эхлэв.


Ч.Хүрэлбаатар: - Одоогийн байдлаар Төсвийн байнгын хорооноос 20 гишүүнээс 9 ирсэн байна. Ч.Хүрэлбаатар, Р.Амаржаргал, Ц.Батбаяр, Л.Гантөмөр, Ц.Даваасүрэн, Д.Дэмбэрэл, Д.Зоригт, Ч.Улаан, Б.Чойжилсүрэн нарын 9 гишүүн ирсэн байна. Байгаль орчин, хүнс, хөдөө аж ахуйн байнгын хорооноос 6 гишүүн ирсэн байна. П.Алтангэрэл, Б.Бат-Эрдэнэ, Х.Наранхүү, Ц.Цэнгэл, Ж.Энхбаяр, Ц.Шинэбаяр гэсэн гишүүд ирсэн байна. Одоо Их Хурлын дэд дарга Г.Батхүү гишүүнийг урьж байна. Я.Батсуурь гишүүнийг хуралдаанд урьж байна. Хоёр байнгын хороо хамтарч хуралдана. Р.Буд гишүүнийг бас урьж байна. Л.Гүндалай гишүүнийг урьж байна. Г.Занданшатар гишүүнийг урьж байна. Бусад гишүүд өвчтэй болон гадаад, дотоодод томилолттой байгаа юм байна. Төсвийн байнгын хорооноос Н.Батбаяр гишүүнийг урьж байна. Д.Ганхуяг гишүүнийг урьж байна. Д.Дамба-Очир гишүүнийг урьж байна. 


Ингээд Төсвийн болон Байгаль орчин, хүнс, хөдөө аж ахуйн байнгын хороодын хамтарсан хуралдааныг эхэлье. Байнгын хороодынхоо гишүүдэд та бүгдийг энэ өдрийн амар амгаланг айлтгая. Хамтарсан хуралдаанаар нэг асуудал хэлэлцэнэ. Импортын барааны гаалийн албан татварын хувь, хэмжээ батлах тухай УИХ-ын 1999 оны 27 дугаар тогтоолд өөрчлөлт оруулах тухай УИХ-ын тогтоолын төслийг хэлэлцэх эсэх тухай асуудлыг хэлэлцэнэ. 

Нэг. Импортын барааны гаалийн албан татварын хувь, хэмжээ батлах тухай Улсын Их Хурлын 1999 оны 27 дугаар тогтоолд өөрчлөлт оруулах тухай Улсын Их Хурлын тогтоолын төсөл 

(хэлэлцэх эсэх)


Тогтоолын төслийн талаар Хүнс, хөдөө аж ахуй, хөнгөн үйлдвэрийн дэд сайд Х.Золжаргал танилцуулна. Энэ хуралдаанд ажлын хэсэг ирж суусан байгаа. Х.Золжаргал дэд сайдаас гадна П.Баянмөнх Хүнс, хөдөө ахуй, хөнгөн үйлдвэрийн яамны Стратегийн төлөвлөлт, бодлогын газрын дарга, Ч.Пэрэнлэй Газар тариалангийн бодлогын хэрэгжилтийг зохицуулах газрын дарга, Б.Биньеэ Хөрөнгө оруулалт, санхүүгийн хэлтсийн дарга. Э.Батбаяр Сангийн яамны Орлогын хэлтсийн мэргэжилтэн, Н.Болд Гаалийн ерөнхий газрын Санхүү, эдийн засгийн газрын дарга, М.Өлзийбат Гаалийн ерөнхий газрын хэлтсийн дарга гэсэн ийм бүрэлдэхүүнтэй ажлын хэсэг ажиллаж байна. 


Ингээд Х.Золжаргал сайдыг танилцуулга хийхийг урьж байна. 


Х.Золжаргал: - УИХ-ын эрхэм гишүүд ээ, 


Манай улс тариалангийн талбайн хэмжээ 1.2 сая га-д хүрч, үр тариа, төмс, хүнсний ногоогоор дотоодын хэрэгцээгээ бүрэн хангаж байсан хэдий ч дэлхийн цаг уур, уур амьсгалын өөрчлөлт, дулаарлын нөлөө, тариалан эрхэлж буй аж ахуйн нэгжүүдийн хөрөнгө санхүүгийн чадавхи сул, мэргэшсэн ажилтан, мэргэжилтэн цөөрсөн зэрэг олон хүчин зүйлээс шалтгаалан нийт талбайн дөнгөж 30.0 хувийг ашиглаж хэрэгцээт гурилын дөрөвний нэгийг үйлдвэрлэх болтлоо уг салбар уналтын байдалд орсон билээ. 


Энэ байдалд дүгнэлт хийж Монгол Улсын Засгийн газраас авч хэрэгжүүлсэн арга хэмжээний үр дүнд сүүлийн жилүүдэд тухайн салбарт тодорхой ахиц дэвшил гарч байна. Тухайлбал, 2008 онд баталсан Атрын III дахь аян тариалангийн хөгжлийн үндэсний хөтөлбөр амжилттай хэрэгжиж манай тариаланчид чамлахааргүй ургац хураан авснаар дотоодын хэрэгцээт төмсийг бүрэн, хүнсний ногооны 49.0 хувь, буудайн 50.0 хувийг эх орны хөрсөнд ургасан ургацаас хангах нөхцөлийг бүрдүүллээ. 


Өнгөрсөн онд 256.0 мянган га-д уриншийн боловсруулалт хийсэн бөгөөд одоо тариалалтын бэлтгэлээ хангаж байна. Манай улсад одоо дотоодын үйлдвэрлэлээр болон импортоор орж ирсэн нийт 160.0 мянган тонн хүнсний улаан буудай байна. Энэ буудайгаар 119.0 мянган тонн гурил үйлдвэрлэх боломжтой. Үүнээс гадна гурилын үйлдвэрүүдийн агуулахад болон худалдааны агуулахуудад 25.0 мянган тонн гурил байна гэсэн мэдээ байна. 


Дээрх судалгаагаар тооцож үзэхэд нийт 144.7 мянган тонн гурилын нөөц байна. Манай улсын гурилын 1 сарын хэрэглээ 17.5 мянган тонн байдаг. Энэ хэмжээгээр бодох юм бол одоо манай улс 8.2 сарын хэрэгцээг хангах гурилын нөөц байна. 


Манай хойд хөрш ОХУ-д хүнсний улаан буудай болон гурилын үнэ харьцангуй хямд байгаа бөгөөд импортын барааны гаалийн албан татварын хувь хэмжээг баталсан УИХ-ын 1999 оны 27 дугаар тогтоолоор буудайн гаалийн татвар 5.0 хувь, гурилынх 7 сарын 1-нээс 4 дүгээр сарын 1-н хүртэл 15.0 хувь, 4 дүгээр сарын 1-нээс 7 дугаар сарын 1-н хүртэл 5.0 хувь байхаар тогтоогдсон журам мөрдөгдөж байна. 


Хэрвээ энэ журам хэвээр байвал импортын гурил, улаан буудай их хэмжээгээр орж ирж дотооддоо нөөцөлсөн дотоодын үйлдвэрлэгч нарын гурил борлогдохгүй байдалд орж болзошгүй байна. Иймд Монгол Улсыг хөгжүүлэх сангийн хөрөнгөөр худалдан авч улсын нөөц болон тариалан эрхлэх дэмжих санд хадгалагдаж байгаа хүнсний буудайгаа намрын ургац хураалтаас өмнө борлуулж, агуулах саваа суллах, шинээр нөөц бүрдүүлэх зайлшгүй шаардлага тулгарч байна. Энэхүү нөхцөл байдлыг үндэслэн УИХ-ын 1999 оны 27 дугаар тогтоолын Импортын барааны албан татварын хувь, хэмжээг тогтоосон хавсралтад зарим өөрчлөлт оруулж, буудай болон гурилын гаалийн албан татварын хувь, хэмжээг улирал харгалзахгүйгээр 15.0 хувь болгохоор санал оруулж байна. 


Уг асуудлыг нягтлан хэлэлцэж УИХ-ын чуулганы нэгдсэн хуралдаанаар хэлэлцүүлэн дэмжиж өгөхийг та бүгдээс хүсэж байна. 


Анхаарал хандуулсанд баярлалаа. 


Ч.Хүрэлбаатар: - Х.Золжаргал сайдад баярлалаа. Одоо асуулт хариултыг эхлүүлье. Асуух асуулттай гишүүд гараа өргөнө үү. Ирсэн дарааллаар нь бүртгэж авъя. Б.Бат-Эрдэнэ аварга, А.Тлейхан гишүүн, Д.Зоригт гишүүн, Л.Гантөмөр гишүүн, С.Бямбацогт гишүүн, Ж.Энхбаяр гишүүн, Б.Чойжилсүрэн гишүүн, Ц.Даваасүрэн гишүүн. Уучлаарай Ц.Цэнгэл гишүүн, Ц.Дашдорж гишүүн. Ингээд 10 гишүүн асуулт асууна. Ингээд 10 гишүүнээр асуултаа тасалъя. Б.Бат-Эрдэнэ гишүүн асуултаа асууя. 


Б.Бат-Эрдэнэ: - Баярлалаа. Энэ ерэн хэдэн онд чинь ер нь дотооддоо гурил, үр тариа үйлдвэрлэхийг чинь тун дэмжихгүй шиг л байсан. Тэр зовлонг үзэж байсан хүмүүсийн нэгд нь орох юм. Тэгээд тухайн үед төрийн бодлогоор дэмжихгүй байх үеийн Засгийн газрын тогтоолыг өөрчлөөд, бас нэлээн, энэ нөгөө Атрын III аянтайгаа холбогдуулаад энэ дотоодын улаан буудай үйлдвэрлэгч энэ компаниудаа нэлээн дэмжих ийм бодлоготой тогтоолд өөрчлөлт оруулахаар санал оруулж ирж байгааг би бол дэмжиж байгаа юм. 


Тэгэхдээ энэ дээр бодож тооцож үзсэн ийм зүйлүүд байна уу? Ер нь энэ дотоодын үйлдвэрлэгч, гурил үйлдвэрлэгч аж ахуйн нэгжүүд, үйлдвэрлэгчдийн саналыг авсан юм байна уу? Дотоодын үр тариа үйлдвэрлэж байгаа, нөгөө газар тариалан эрхэлдэг энэ улсуудын саналыг авч үзсэн юм байна уу? 


Гуравдугаарт, ерөөсөө бид ийм шийдвэр гаргалаа гэхэд эцсийн дүндээ хэрэглэгчдэд яаж тусах вэ? Энэ гурил өргөн хэрэглээний хамгийн чухал юм шүү дээ. Амин чухал, монголчуудын. Энэ гурилын үнэ тогтвортой байх баталгаа байх уу? Дотоодын үйлдвэрлэгчид чинь шууд 15.0 хувийн татвар нэмээд өгөхөөр зэрэг л одоо маргааш нь сургаар нь нэмнэ шүү дээ. Одоо жишээлбэл 20.0 мянган тонн гурил нөөцөд байж байна гээд байна. Гурил нөөцөлсөн байна гээд байна. Гэтэл тэр оруулж ирсэн нь хамаагүй шүү дээ. Шууд л нэмээд эхэлнэ. Бид энэ зовлонг чинь одоо сайн мэдэж байгаа шүү дээ. Манай бизнес эрхлэгчид бол ингээд шударга бусаар дор нь үнэ нэмдэг улсууд шүү дээ. Энийг нь хянадаг, зохицуулдаг, тэр шударга бус өрсөлдөөнийг нь зохицуулдаг ийм механизм үйлчлэхгүй байгаа учраас. Энэ дээр ер нь бодож тооцож үзсэн юм байна уу? 


Ч.Хүрэлбаатар: - Х.Золжаргал сайд хариулъя. 


Х.Золжаргал: - Б.Бат-Эрдэнэ гишүүний асуултад хариулъя. Энэ асуудлыг оруулж ирэхийн өмнө Монголд үндсэндээ үйл ажиллагаа явуулж байгаа “Алтан тариа”, “Улаанбаатар гурил”, “Милл Хаус”, “Хангай” гэсэн үндсэн 4 том гурилын үйлдвэртэй. Мөн гурил үйлдвэрлэгчдийн холбоотой бид хоёр, гурван удаа уулзалт хийсэн юм. 


Өнөөдөр импортын гурил бөөний үнээр вагон дээрээсээ зарагдаж байгаа үнэ нь бол 580-аас, одоо гурилын үнийг 1 дүгээр гурилаар барагцаалж үнийг тогтоодог. 580-аас 585 төгрөгт байгаа. Тэгээд эх орондоо тариалж ургуулсан улаан буудайгаа борлуулаад гурил болгож үйлдвэрлээд борлуулахад 625 төгрөгөөр борлуулж болох тийм тооцоог манай гурил үйлдвэрлэгч нар өөрсдөө хийж өгсөн юм. 


Тэгэхээр дотоодынхоо энэ улаан буудайг ингэж үйлдвэрлэхэд импортоор гурил оруулж ирж байгаа компаниудтай өрсөлдөхийн тулд бид 585 төгрөгийн өртөгт ямар ч юугаар бид үйлдвэрлэж, борлуулж чадахгүй гэсэн тийм мэдэгдэл өгсөн. Энэ 5.0 хувийг 15.0 болгосноороо гурилын үнэ 30-аас 35 төгрөгөөр нэмэгдэнэ, 1 дүгээр гурилын үнэ. 


Хоёрдугаарт, бид гурилаас гадна талхны үнийг бас нэмэгдүүлэхгүй байх талаар нэлээн бодож үзсэн. “Милл Хаус” компани бол зөвхөн талхны гурилыг үйлдвэрлэх чиглэлээр дагнаж ажиллаж байгаа. Тэгээд “Талх чихэр”, “Алтан тариа”-г одоо эх орны улаан буудайгаар үйлдвэрлэсэн гурилаар ямар ч байсан ирэх жилийн ургацын улаан буудайг автал, энэ оныг дуустал өнөөдрийн талхны үнийг өсгөхгүй байхаар гурилаар тэгж үнийг барьж, хангаж чадна гэж мэдэгдсэн. Тэгээд бид энэ саналыг оруулж ирсэн юм. 


Ч.Хүрэлбаатар: - Килограмм нь 30-аас 35 төгрөгөөр үнэ нэмэгдэнэ гэж байгаа юм байна, тийм ээ. А.Тлейхан гишүүн. 


А.Тлейхан: - Баярлалаа. Тэгэхээр нэлээд хэдэн асуудал байгаа юм. Өнөөдөр хөгжлийн сангийн хөрөнгөөр бэлдсэн будаагаа борлуулах зорилгоор л энэ хуульд өөрчлөлт орох юм байна гэсэн ойлголт надад төрөөд байна л даа. Нөгөө талд хэрэглэгч гэдэг эрх ашиг айхтар юм байж байгаа шүү дээ. 


Сая та хэллээ. Улаанбаатарт 35 төгрөгөөр гурил нэмэгдэнэ гэж. Гэтэл баруун аймгууд дээр яаж нэмэгдэх юм. Тооцсон юм байна уу? Өнөөдөр Цагааннуурын боомтоор жилдээ 11 мянган тонн гурил авч баруун 5 аймгийг хангадаг юм байна. Улаанбаатараас хэрэв гурил авъя гэвэл зөвхөн 1 килограмм ачааны үнэ 300 төгрөг болно. Улаанбаатарт 650 төгрөгийн гурил ухаандаа баруун аймгуудад очиход 1050 төгрөг болох нь. Тэр хүмүүст ямар хэмнэлт тооцогдохоор байна. 


Өнөөдөр баруун аймгуудад улаан буудайны ямар ч нөөц байхгүй. Хуучин Увс аймгийн Баруунтуруун мэтийн томоохон сангийн аж ахуй ажиллаж байхдаа бага зэргийн гурил үйлдвэрлэдэг байсан. Өнөөдөр дотоодоос гурилаар бүрэн хангана гэж ингэж үзэх юм бол Улаанбаатараас зөөхөөс аргагүй болно. Тэгэхээр би түрүүн хэллээ. 1 кг ачаанд 300 төгрөг нэмэгдэнэ. Улаанбаатарын иргэдээс баруун аймгийнхан бол 300 төгрөгөөр илүү үнэтэй гурил авах болно. Нөгөө талдаа гаалийн татвар нэмэхээр мөн тэр хэмжээгээрээ импортоор авах гурилын үнэ нэмэгдэнэ. 40-өөс 50 төгрөгөөр нэмэгдэх юм шиг байна лээ. 


Тэгэхээр заавал одоо тэр хөгжлийн сангаас бэлдсэн будаагаа борлуулах гэж ингэж ард түмний, ядарсан ард түмний ачааг нь нэмж байх, хармаанд орж байх шаардлага юу байна. Заавал өөрчлөх шаардлага байгаа юм уу? Энэний оронд бид ажлын байр нэмэгдүүлэх чиглэлээр Хөдөө аж ахуйн яам тэр жижиг, дунд үйлдвэрлэл хөгжүүлэх ажлаа нэлээн эрчимтэй хийж байвал яасан юм. Өөрөөр хэлэх юм бол, товчдоо хэлэх юм бол энэ баруун аймгуудад ямар үнээр гурил борлуулахаар тооцсон. Энэ асуудлыг зөвхөн бүсчилж хийж болоогүй юм уу? нөгөө талдаа. Төвийн бүсдээ татвартай байж болох боловч алслагдсан, төвөөс алслагдсан бүсүүдэд ямар ч татвар байх нь боломжгүй. Тийм учраас энэ хуулийг ер нь хүлээж авах боломжгүй юм биш үү? Засгийн газарт буцаавал яасан юм бэ гэсэн ийм л зүйлийг хэлэх байна. 


Ч.Хүрэлбаатар: - Хариулъя. 


Х.Золжаргал: - Ер нь энэ 15.0 хувь нэмэгдсэнээр импортын гурилын татвар дээр 40-өөс 50 төгрөгийн хороонд үнэ нэмэгдэнэ гэдэг нь үнэн. Гэхдээ 2012 он хүртэл Засгийн газрын мөрийн хөтөлбөр, ер нь бид бүгдийг тавьсан зорилго бол дотоодынхоо хэрэгцээг гурил, төмс, хүнсний ногоогоор бүрэн хангана гэсэн тийм зорилго тавьсан шүү дээ. Ер нь газар тариалангийн бизнес бол жилдээ нэг л удаагийн эргэлттэй байдаг. Бид энэ эргэлтийг нь одоо зогсоочих юм бол өнгөрсөн жилийн амжилт, энэний түрүүчийн хийж байсан юмаа буцаагаад унтраачихна шүү дээ. Буцаагаад сэргээхэд чинь дахиад хугацаа орно. Тэгэхээр нийт монголчууд гурил, будаагаа өөрсдөө 2012 он гэхэд үйлдвэрлээд, дотоодынхоо хэрэгцээг хангах энэ зорилтоо биелүүлэх үү, үгүй юу гэдэг асуудал руугаа яваад байгаа юм л даа. Ер нь дөнгөж унтарсан байгаа салбарыг дөнгөж босгоод эхлүүлэхэд эхний жил зардал өндөртэй, будаа өндөр гарсан, тариаланчдыг бас өнгөрсөн жил нэлээн хэмжээгээр техникээр дэмжсэн байсан. 


Тэгэхээр тариалангийн компаниудыг хөл дээр нь босгох зорилгоор бас ингээд улаан буудайг нь нэлээн өндөр үнээр худалдаад авсан байгаа. Энийгээ бид ингээд цааш нь үргэлжлүүлээд газар тариалангийн салбарыг, газар тариалан эрхлэгчдийг хөл дээр нь зогсоох уу, зогсоохгүй юу гэсэн л асуудал болоод байна л даа. 


Ч.Хүрэлбаатар: - Х.Золжаргал сайд асуултад онож хариулъя. Баруун аймагт гурилын үнэ хэдээр нэмэгдэх вэ гэж асуусан. 


Х.Золжаргал: - Улаанбаатарт үйлдвэрлэгдсэн гурилыг мэдээж баруун аймаг руу зөөхгүй нь мэдээж. Тэгэхээр баруун аймаг дээр орж ирэх тэр гурил баруун аймгийнхаа хилийн боомтоор л орж ирнэ. Яг энүүгээр явах юм бол таны хэлж байгаа үнэн. 40-өөс 50 төгрөгөөр нэмэгдэнэ. Одоо байгаа 585 төгрөг дээр гурилын үнэ нэмэгдэхэд тэр 625, 530 төгрөгийн дотоодын гурилын үнэтэй өрсөлдөх хэмжээнд болгох гэж угаасаа бодсон. Тэгэхээр таны хэлж байгаа 40-өөс 50 төгрөгөөр нэмэгдэнэ. 


Ч.Хүрэлбаатар: - Одоо Д.Зоригт гишүүн асуултаа асууя. 


Д.Зоригт: - Баярлалаа. Хоёр асуулт байна. Нэгдүгээрт, одоо ОХУ-аас болон Казахстанаас улаан буудай оруулж ирвэл хилийн нөхцөлөөр, хил дээр авдаг одоо хуучин мөрдөж байсан татваруудыг тооцох юм бол ямар үнээр 1 тонн улаан буудай ямар үнэтэй болох вэ? Ноднин бол одоо 1 тонн улаан буудайг 400 мянга, дээрээс нь 80 мянган төгрөгийн урамшуулал, ингээд 480-аар нөөцөд авсан байгаа. Тийм ээ. Тэгэхээр энэтэй харьцуулахад ямар болох вэ гэсэн нэг ийм асуулт байна. 


Хоёрдугаар асуулт бол ер нь манай улс гурилынхаа хэрэгцээг дотооддоо 100.0 хувь хангадаг болох нь стратегийн маш чухал зорилт. Энэ зорилгоор Атрын III аян явж байгаа. Газар тариалангийн салбарт багагүй хэмжээний дэмжлэг үзүүлж байгаа. Газар тариаланг дэмжих санд энэ жил улсын төсвөөс хуваарилсан 30.0 тэрбум төгрөг шиг санагдаж байна. Энэ мөнгө энэ жилийн хувьд яг юунд, яаж зарцуулахаар төлөвлөж байгаа вэ? Хэзээнээс эхэлж олгох юм бэ гэдэг асуулт байгаа. 


Сая би энэ орон нутагт ажиллаад ирэхэд, хөдөө орон нутагт, Өвөрхангайд хүнсний ногоо тариалах гэж байгаа хүмүүс бэлтгэлээ хийгээд, энэ мөнгө хэзээ ирэх юм, ямар журмаар ирэх юм гэж олон удаа асууж байна. Энэ талаар бас хариулт хэлж өгнө үү? 


Х.Золжаргал: - Улаан буудай, таваарын улаан буудай, ДАФ-Наушки [DAF-Delivered At Frontier, Поставка до границы] нөхцөлөөр өнөөдөр манай яамны авсан мэдээгээр 192 ам.доллар байгаа. ДАФ-Наушки нөхцөлөөр, төмөр замаар. 


Тэр ДАФ Наушки нөхцөлөөр өнөөдөр төлөөд, одоо долларын ханшид шилжүүлээд, энэ гааль, энэ юуг бүгдийг нь төлөөд ирэхэд л бас 300 гаруй мянган төгрөгт ирэхээр тийм үнэтэй байгаа. 


30.0 тэрбумын асуудлыг Ч.Пэрэнлэй дарга хариулах уу. Би тэрийг сайн мэдээгүй явж байна. 


Ч.Пэрэнлэй: - Энэ жил Монгол Улсыг хөгжүүлэх сангаас 30.0 тэрбум төгрөг батлагдсан. Тэгээд төсвийн тодотголын дараа бид тендерээ зарлаж байгаа. 15.0 тэрбум төгрөгөөр нь бид техник, тоног төхөөрөмж авна. Тэрний 6.0 тэрбум нь услалтын системийг шинээр барих, сэргээн засварлахад явна. Бусад нь буудай урамшуулалтай, 11.6 тэрбум нь урамшуулалдаа явна. Тэгээд энэний үр дүнд бид өнөөдөр 120-оос 165 морины хүчтэй, дээр нь бас 35, 82 морины хүчтэй тракторууд 100 ширхэг орж ирнэ. Үр тарианы комбайн 40 орж ирнэ. Үтрэмийн машин 20-иод орж ирнэ. Тэгээд хөдөө аж ахуйн дагалдах хөрс боловсруулдаг техникүүд нь орж ирэх ийм юм бид зарласан. Энэнээс гадна бид бас тариалангийн сангийн хөрөнгийг ашиглаад хар грипцидүүдийг бас тариаланг дэмжих сангийн өөрийн хөрөнгөөр тендерүүдийг зарлаад, түрүүчийн тендер гэрээ байгуулагдаад ингээд байж байна. Бид 5.0 мянган тонн үрийн буудай орж ирнэ. Тэр тендерийг Сангийн яам зөвшөөрөөд гэрээгээ байгуулсан. Тариалалтын дундуур тэр будаа орж ирж үр сайжруулагчаар орж ирнэ. Бид яг ийм юманд зарцуулахаар төсөв бүх юмаа батлаад сайдын тушаал гараад, холбогдох тендерүүдийг Сангийн яамнаас зөвшөөрөл аваад тендерийн дагуу зарлаж байна. Зарим нь дүгнэгдээд явж байна. 


Ч.Хүрэлбаатар: - Баярлалаа. Одоо Ц.Дашдорж гишүүн асуултаа асууя. 


Ц.Дашдорж: - Нэг ийм юм ойлгохгүй л болоод байна л даа. 2012 он хүртэл гурилынхаа бүх хэрэгцээг дотоодоосоо хангана гэж яриад байгаа. Тэгсэн мөртлөө сая өөрөө ярихдаа баруун аймгийнхан хилээрээ оруулаад ирнэ биз. Түүнийх нь үнэ нэмэгдэнэ. Дотоодын гурилтай ингээд адилхан үнэтэй болно гэдэг асуудал яригдаад байна шүү дээ. 


Ер нь яг амьдрал дээр бол шал ондоо нөхцөл байдал үүсээд байна. Улаанбаатар хотод байж байгаа гурил бол 600-аас 700 төгрөг, дотоодын үйлдвэрлэл нь. Орон нутагт дотоодын үйлдвэрийн гурил бол нийт зарагдаж байгаа гурилын 65.0 орчим хувь нь байна, дотоодын үйлдвэрийн гурил. Тэгэхээр хэрэглээний дийлэнх нь бол энэ Улаанбаатараас тээврийн зардал нэмэгдсэн гурилыг баруун аймгийнхан хэрэглэж байгаа байхгүй юу. Тэгэхээр зэрэг нийтдээ 850, 900 орчим төгрөг болоод байна шүү дээ. Тэгээд энэ гаалийн татварыг нэмэхээр дотоодоо хамгаалаад байгаа мөртлөө дотоодынхоо бизнесийг тийм ээ, тэр үр тарианых нь нөөцийг, тэгээд дээрээс нь тэр гаднаас орж ирэх гурил нь хэрэгцээг хангасан мөртлөө үнэ өснө гэдэг асуудал бас яригдаад ирж байгаа байхгүй юу даа. 


Тэгэхээр энэ хямралын үе байна шүү дээ, энэ хямралын үед бид нэг их гавъяа байгуулж, амьдралыг нь дэмжиж чадахгүй юм бол энэ татварын асуудлаар оролдож гай болоод бас хэрэггүй. Тэгэхээр яг түрүүний А.Тлейхан гишүүний саналтай би адилхан байна. Энэ асуудлаа татаад аваачээ. Хэсэг хугацаанд. 1999 оноос хойш болоод явсан зохицуулалт нь байж л байна шүү дээ. Энэ зохицуулалтыг заавал нэмж байх ямар шаардлага байгаа юм. 


Ч.Хүрэлбаатар: - За асуулт биш санал юм байна. Л.Гантөмөр гишүүн. 


Ц.Дашдорж: - Үгүй үгүй, тэр нь дээр юу шүү дээ. Тэр нэгэнт Хөдөө аж ахуйн яамнаас баримталж байгаа бодлого нь бүгдийг нь дотоодынхоо үйлдвэрлэлээс хангана гэсэн мөртлөө зарчмын, одоогийн баримтлаад байгаа бодлого нь болохоор баруун талаа бол гаднаас оруулж ирье гэдэг л асуудал гаргаж ирж байна шүү дээ. Тийм байгаа биз. Тэгэхээр энэ дээр нэг бол тэр бүсийн асуудлыг нь зохицуулах ёстой. Тарифын зөрүү гаргаж өгөх ёстой. Нэг бол хилийн боомтууд дээр нь асуудлыг нь зохицуулж өгөх ёстой байхгүй юу даа. Хэрэв яг зохицуулж оруулж ирье гэж байгаа бол. 


Ч.Хүрэлбаатар: - Х.Золжаргал хариулъя. 


Х.Золжаргал: - Баруун аймгийн дотоодын хэрэгцээгээр хангах дээр бол дараахь ажил төлөвлөгдөж хийгдэх гэж байгаа. Нэгдүгээрт, Ховд аймгийн Булган суманд сүүлийн үед байхааргүй хэмжээний ургац авсан. Тэнд газар тариалангийн салбар гайгүй хөгжиж байгаа. Ховд аймгийн Булганд суманд газар тариалангийн агропаркийг нэмж шинэтгэх, техник хэрэгслэлээр дэмжих, мөн тэнд гурилын үйлдвэр барихаар тийм төлөвлөгөө хийгдэж байгаа. Увс аймагт бол Баруунтурууны тэр тариалалтын талбайг дэмжихээр бас тийм төлөвлөгөө хийгдэж байгаа. 


Баян-Өлгий аймгийн Цагааннуурын чөлөөт бүсэд бас дотоодын хэрэгцээ, мөн импортоор орж ирсэн, Казахстанаас гурил аваад гурилаа үйлдвэрлэхийг дэмжих зорилгоор үр тарианы элеваторыг байрлуулах асуудал чөлөөт бүсийн захиргаа бидэнд тавьсан. Бид бас энэ талаар дэмжих бодлоготой байгаа. 


Хөвсгөл аймагт бас тариалан нэлээн хөгжиж байгаа. Хөвсгөл аймгийн Тариалан сум болон аймгийн төвд бид хамгийн гол нь тарьсан үр тариаг нь технологийн дагуу хадгалах, тэгээд өмнө нь ажиллаж байсан үйлдвэрүүдийг нь ажиллуулж гурилаар хангах тийм үйл ажиллагаанууд төлөвлөгөөнд ороод хийгдэж байгаа. 


Тэгэхдээ яах вэ манай энэ оруулж ирсэн асуудлыг яаж шийдэх нь та бүхний хэрэг учраас би одоо оруулж ирээд татаж авлаа гэж хэлээд яах вэ. Тэгэхдээ та бүхэн л өөрсдөө мэдээд шийдэхгүй дээ. 


Ч.Хүрэлбаатар: - Татах эсэхийг Засгийн газар яриад шийднэ л дээ. За Л.Гантөмөр гишүүн. 


Л.Гантөмөр: - Би энэ асуудлыг ойлгохдоо нөөцөлсөн улаан буудайгаа яаж зарах тухайгаа л бодож бодож байгаад гаргасан шийдвэр гэж ойлгож байна л даа. Тэгээд нөөцөөсөө улаан буудайгаа гурилын үйлдвэрүүдэд нийлүүлэхдээ зах зээлийнх нь, гаднаас орж ирж байгаа улаан буудайны зах зээлийн үнэтэй нь тааруулаад өгөөд байж болдоггүй юм уу? Тэгсэн тохиолдолд хэдэн төгрөгийн алдагдал хүлээх гээд байгаа юм бэ гэсэн тоог мэдмээр байна, нэгдүгээрт. 


Хоёрдугаарт, гурилын үнийг одоо жишээлбэл 580 төгрөг гээд гурилын үнэтэйгээ ноцолдож асуудлаа шийдэх гэж байгаа бол гурилаа зарж байгаа гурил дээрх дотоодынхоо буудайгаар хийгдсэн гурилаас, гурилаа татвараас чөлөөлж болохгүй юу? 10.0 хувь чөлөөлөхөд, нэмүү өртгийн албан татвараас 10.0 хувь чөлөөлөхөд гаднаас орж ирж байгаа гурилаас чинь хямдхан болох нь байна шүү дээ. Асуудлыг арай нөгөө талаас нь, нөгөө хэрэглэгчдэд дарамт учруулахгүйгээр Засгийн газар өөрөө хохирол хүлээгээд гарчих вариант байхгүй юу? 


Х.Золжаргал: - Л.Гантөмөр гишүүний хэлж байгаагаар тийм вариант байгаа. Гэхдээ Монгол Улсыг хөгжүүлэх сангийн 40.0 тэрбум төгрөгөөр улаан буудай авч нөөцөлсөн байгаа. Бид бол Монгол Улсыг хөгжүүлэх сангийн 40.0 тэрбум төгрөгийг багасгахгүйгээр улаан буудайгаа борлуулаад, тэгэхдээ 1 дүгээр гурилын үнийг 625 төгрөгөөс хэтрүүлэхгүйгээр байхаар энийг оруулж ирсэн юм. Тэрнээс биш Монгол Улсыг хөгжүүлэх сангийн 40.0 тэрбумаас 10.0 тэрбум төгрөгийн алдагдал хүлээх юм бол өнөөдөр зах зээлийн үнээр улаан буудайгаа одоо яг Оросын улаан буудайтай өрсөлдөхүйц үнээр гурилын үйлдвэрүүдэд нийлүүлэх тийм бололцоо байгаа. 


Л.Гантөмөр: - Тэгэхээр ер нь та нар, Засгийн газар бол нэг юмыг ойлгох хэрэгтэй шүү дээ. Улаан буудай бөөнөөр нь худалдаж авч байна гэдэг бол худалдаанд өөрөө оролцож байгаа юм. Алдагдал хүлээх бол худалдаанд байдаг л асуудал байхгүй юу. Өөрөө хүлээж байгаа алдагдлаа ард түмний нуруун дээр аваачиж үүрүүлнэ гэдэг бол буруу болчихоод байгаа байхгүй юу даа. Тэгээд сая баруун аймгийн гишүүд яриад байгаа юм. Улаанбаатар хотын гишүүд ч гэсэн яримаар байгаа байхгүй юу. Өөрөө 10.0 тэрбумын хохирол хүлээгээд ирэх жилийн төсөв дээрээ, одоо 30.0 тэрбумыг олох юм бол ирэх жил тэрийгээ 10.0 нэмж суурилуулаад дахиад дараачийнхаа улаан буудайг худалдаж авах ажлаа хийгээд яв л даа. Нэг хэсэг алдагдалтай л байна биз. Тэгж байгаад дотоодын хүнс чинь өөрөө, хангамж чинь тогтворжихоор дотоодын үнэ ч гэсэн тогтвортой багасна шүү дээ. Яагаад гэвэл одоо дотоодын үйлдвэрлэл дээр өндөр үнэтэй гарч ирээд байгаа үндсэн шалтгаан бол тоног төхөөрөмжийн зардал өндөр байгаа, хөрөнгө оруулалтын хэмжээ өндөр л байгаа байхгүй юу даа. 


Тэр тохиолдолд та бол жишээ нь бид одоо гаднаас орж ирэх импортын татвараа нэмэхгүй л бол 2012 онд дотоод зах зээлээ хангаж чадахгүй гэж хэлээд байгаа нь буруу байхгүй юу даа. Бид бол 40 тэрбум төгрөгийн алдагдал хүлээж байгаад дотоод зах зээлээ бүрэн хамгаалж болно гэсэн тэр нөгөө талын логикоор нь асуудалд хандвал болохгүй юм биш үү гээд байгаа байхгүй юу даа. Яг өнөөдрийн байгаа байдал, өнөөдрийн хүмүүсийн амьдарч байгаа амьдрал, хэрэглэж байгаа хэрэглээ бол яг өнөөдрийн байдал бол юмны үнэ нэмэхийн эсрэг л байгаа шүү дээ. 100.0 хувь. Бүр яагаад ч хүлээж авч чадахааргүй болсон байгаа байхгүй юу. Зүгээр тэрэндээ дасаж байна. Хүмүүс өндөр үнэтэй бараа, бүтээгдэхүүн худалдаж авахаас татгалзаад, одоо дасан зохицож байгаа байхгүй юу даа. Хямд үнэтэй амьдралд шилжиж байна шүү дээ. Тэр утгаараа төсөв бол ирэх жил багасна, орлого ч багасна. Монгол Улсын ерөнхий эдийн засгийн өсөлт ч буурна. Тэгэхээр Засгийн газар ганцаараа амбицлаад дандаа ашигтай байна гэж явахын оронд ард түмэн нь ашигтай байна. Засгийн газар бол жаахан алдагдал хүлээе. Бизнесийн алдаа гарсан гээд ингээд явж болохгүй юм уу? Болно биз дээ. 


Х.Золжаргал: - Л.Гантөмөр гишүүний хэлж байгаа саналыг бүрэн дүүрэн хүлээн зөвшөөрч байна. Гэхдээ энэ бол нөгөө Монгол Улсыг хөгжүүлэх сангийн мөнгө учраас энэ одоо Монгол Улсын Засгийн газар ганцаараа мэдэх биш, Их Хуралтайгаа хамтарч шийдвэрлэх асуудал байх. УИХ-аас энэ талаар шийдвэр гаргаж өгвөл Л.Гантөмөр гишүүний хэлж байгаа вариантаар шийдэхэд болно. Энэ хамгийн боломжтой асуудал. 


Ч.Хүрэлбаатар: - Баярлалаа. С.Бямбацогт гишүүн.


С.Бямбацогт: - Баярлалаа. Яг одоо өнөөдөр дотоодын үйлдвэрүүд маань 625 төгрөгөөр борлуулах боломжтой гэж байна л даа, гурилыг. Энд болохоор өөрийнх нь өртөг дээр өөрийнхөө ашгаа нэмсэн байгаа байх, тийм ээ. Импортын гурил чинь 585 төгрөгөөр борлохдоо өөрийнх нь өртөг дээр ашгаа нэмээд дээрээс нь тээврийн зардал, гаалийн татвараа нэмээд ингэхэд дотоодын үйлдвэрийн үнээс хямдхан байгаад байгаа байхгүй юу. Тэгэхээр дотоодын үйлдвэрээ бас арай жаахан илүү харж үзээд байгаа юм шиг байна л даа. Мэдээж тодорхой хэмжээнд зөв байх. Гэхдээ л одоо тийм олон зардал нэмэгдсэн байхад импортын гурил хямдхан байгаад байна гэдэг чинь манай дотоодын үйлдвэрүүдийн өрсөлдөх чадвар гэдэг юм чинь их сул байна шүү дээ. Дотоодынхоо үйлдвэрийг бас ингэж хэтэрхий бөөцийлөх юм уу, бас өрсөлдөх чадварыг нь нэмэгдүүлэх талд анхаарахгүй бол энэ бас нэг асуудал байх шиг байна. Дандаа ингэж юмыг бас хэтэрхий нэг тал руу шийдэж болохгүй байх. 


Түрүүн А.Тлейхан гишүүн ярьж байна л даа. Та хариулсан. Ерөөсөө Улаанбаатараас авах шаардлагагүй гэж байна. Хэрвээ импортоор татвараа нэмээд гурил авах юм бол өнөөдөр баруун аймгуудад 1 килограмм гурил 800 төгрөг болох гээд байна. Импортоор авч чадахгүй Улаанбаатараас тээвэрлэх юм бол 1 килограмм гурил нь 1000 төгрөг болох гээд байна. Улаанбаатарт 1 килограмм гурил 600 төгрөг байгаад байхад бид тэнд, одоо баруун аймгийнхан 800 төгрөг. Улаанбаатараас дотоодын гурилаа авах юм бол 1000 төгрөгийн гурил идэх гээд байгаа байхгүй юу. Энэ хооронд чинь 1 килограмм гурил тутамд 200-аас 400 төгрөгийн зөрүү байгаад байна шүү дээ. Яахаараа тэр хүмүүс чинь алслагдсан баруун хязгаар нутагт амьдарч байгаа нь буруу юм шиг дандаа ийм үнэтэй бараа, бүтээгдэхүүн хэрэглэж байх ёстой юм. 


Тэгээд энэ импортын татвар тогтоож болно. Тогтоож болно. Тэгвэл ялгавартай яагаад тогтоож болдоггүй юм бэ бид нар. Энэ үнэхээр төвийн бүс нутагтаа үнэхээр гурил нь одоо бас импортын гурил, дотоодын үйлдвэрийн гурил ойролцоо үнэтэй, боломжийн байгаад байгаа бол. Тэр баруун хязгаар нутаг гэдэг юм уу, алслагдсан өшөө хол газрууддаа бид нар ялгавартай яагаад тогтоож болохгүй гэж. Энд 15.0 хувийн татвараа авъя. Тэнд татвараас нь чөлөөлье. Тэртээ тэргүй өнөөдөр гурил энд 600 төгрөг байхад тэнд бид 800 төгрөгөөр аваад идэж л байна шүү дээ, 1 килограмм гурил. Тэртээ тэргүй тийм зөрүү байна шүү дээ. Тэгж байхад нь заавал одоо дахиад өшөө өндөр үнэтэй идэх ёстой гэж асуудал яриад байдаг юм бэ? Ялгавартай тогтоох талаар судалж үзсэн үү? Нэгдүгээр асуулт. 


Хоёрдугаарт нь, энэ үнэ өсөхгүй байх баталгаа бий юу? Одоо энэ орж ирсэн танилцуулгад бичсэн байна л даа. Үнэ өсөхгүй ээ, бид гурилын үйлдвэрүүдтэй ярьсан. Одоо 625 төгрөгөөр үнэ тогтоно. Энэнээс дээш өсөхгүй гэж ярьж байна. Үнэ өсөхгүй байх баталгаа бий юу? Үнэ өсвөл яах юм. 


Өнгөрсөн жил бас Засгийн газар УИХ-д оруулж ирсэн. Импортын гурилын татварыг чөлөөлнө. Одоо үнэ өсөхгүй гэж. Тэгээд хэдэн импортын гурил оруулж ирсэн компаниуд нь хожоод л, бөөн ашиг олоод л, эцэстээ ард түмэн аягүй өндөр үнэтэй гурил идээд л хохирсон шүү дээ. Яг энэтэй адилхан одоо үнэ өсөхгүй өсөхгүй гэж хэлж байгаад батлуулдаг, батлуулсны дараа энэ чинь 800, 1000 хүрэхгүй байх баталгаа байгаа юм уу тэгээд. Хэрвээ үнэ өсвөл хариуцлагыг нь хэн хүлээх юм. 


Х.Золжаргал: - Нэгдүгээрт, ер нь аль нэг каналыг онгойлгохоор тэрүүгээр бүх урсгал явдаг. Энэ бол амьдрал дээр нотлогдсон. Тийм учраас бид тодорхой хэсэг боомт дээр өндөр үнээр оруулж ирээд, тодорхой баруун аймаг байдаг юм уу, бүр зүүн аймаг байдаг юм уу энэ дээр хуучин хэвээр нь байя гэсэн тийм тооцоо хийгээгүй. 


Гурил үйлдвэрлэгч үнийн баталгааны хувьд яг өнөөдөр гурил үйлдвэрлэгч маань одоо будааны нөөцгүй байгаа юм. Бид үнийг гурил үйлдвэрлэгч нараараа үнийг нь сайн барьж байхын тулд тэдний оруулж ирэх будаа, гурил, нэгдүгээрт гурилаа одоо алдагдалгүй жаахан ч гэсэн ашигтай зарах үнийнх нь баталгааг гурил дээр нь татвар нэмэх байдлаар хийж өгөөд, бид хийсэн ч гэсэн улаан буудайгаа Оросоос оруулж ирээд бас ингээд ажиллаад байхыг нь хаагаад. Бид бол зөвхөн улаан буудайгаа нийлүүлээд, нийлүүлэхдээ зарах үнийг тохироод, сар болгон хоёр долоо хоногийн хугацаатай графикаар нь нийлүүлээд, тэгэхдээ борлуулалтын бөөний үнийг нь нэг үнэ тохирсон байхаар тийм зохицуулалт хийж байгаа юм л даа. Хэрвээ үнийг нэмэх юм бол будаагаа нийлүүлэхгүй гэсэн тийм механизмаар үнийг барих төлөвлөгөө хийсэн юм. 


Ч.Хүрэлбаатар: - За С.Бямбацогт гишүүн тодруулъя. 


С.Бямбацогт: - Энэ бас нефть бүтээгдэхүүн дээр бас бид нар ялгавартай татвар тогтоодог шүү дээ. Боомтуудаар ингээд ялгавартай тогтоодог. Тэгэхээр Засгийн газрын бодлого бол бас тийм байдаг шүү дээ. Бид хэрэгжүүлээд, туршаад сурсан. Тэр хаа байсан нэг газар гарц нээгээд орц нээгээд өгчихөөр тэрийгээ дагаад бас өөр боломжууд бий болчихно гээд яриад байна л даа. Тэгвэл тэр Баян-Өлгийн боомтоор байдаг юм уу, Увсын боомтоор байдаг юм уу тийм ээ, гурил оруулж ирээд, нааш нь оруулж ирээд зарах үнэхээр тийм боломж бололцоо байхгүй л дээ. Энэ арай жаахан биш байх. Энэ дээр бас арай ингэж бас яамааргүй байна. Үнэхээр бололцоо байхгүй байгаа юм. Тээврийн зардал гэдэг юм энд хэцүү болоод байгаа юм. 


Дотоодын үйлдвэрүүд дээр яриад байна л даа бас. Дотоодын үйлдвэрүүд үнэ өсгөхгүй гэж. Бид өсгөхгүй өсгөхгүй гэж байгаад нефть дээр өсөж л байна. Хараад л одоо яаж ч чадахгүй. Болно болно, их сайхан амортизатортой болсон гэж яриад байсан. Өсөж л байгаа. Яг тэрэнтэй адилхан дотоодын үйлдвэрүүд чинь эцсийн эцэст үгсэн хуйвалдаад, хоорондоо тохироод. Бидэнд өөр боломж алга. Уг нь бид тэгж бодож байсан юм, ярьж байсан юм, тэгсэн чинь бас тооцоогоо буруу хийсэн байна гэдэг юм уу. Ингээд дахиад үнэ өсвөл яах юм бэ? Энийгээ л их тодорхой болгомоор байна л даа. 


Тэгээд түрүүн та бас хэлж байна. Ховд аймгийн Булган суманд газар тариалан маш эрчимтэй хөгжиж байгаа, одоо энийг дэмжинэ гэж. Их баярлаж байна. Гэхдээ Булган суманд өнөөдөр 680 га газар л үр тариа тариалж байгаа. Тэнд өнөөдрийн танай яаманд бичигдсэн төслөөр бол 200 билүү, 300 тонн нь гурилын төсөл явж байгаа. Зөвхөн Ховд аймгийн хэмжээнд жилдээ дор хаяж 3 мянган тонн гурилын хэрэгцээ байгаа шүү. Үнэхээр дэмжинэ гэж байхад баярлаж байна. Гэхдээ энэ бол яг аймгийн хэрэгцээг хангахаар тийм том төсөл хэрэгжих боломж бололцоо байхгүй байгаа шүү. Энийг бас анхаарч үзээрэй гэдгийг бас хэлье. 


Ч.Хүрэлбаатар: - За баярлалаа. Ц.Цэнгэл гишүүн. 


Ц.Цэнгэл: - Баярлалаа. Миний бодож байгаагаар энэ нэлээн амархан шийдэж болмоор санагдаад байгаа юм. Ер нь А.Тлейхан гишүүний санаанд ч тэр, С.Бямбацогт гишүүний хэлсэнд ч санаа орж ирж байна. Ерөөсөө төмөр замаар явж байгаа хойд урд машин гардаг юун дээрээ л татвараа нэмье л дээ. Импортынхоо. Бусад зах хязгаар боомтуудыг нь хэвээр нь, заавал нэмэх албагүй шүү дээ. Импортын татвар. Нэгдүгээрт. 


Хоёрдугаарт, ер нь яах вэ үндэсний үйлдвэрийг, Атрын III аяныг дэмжих хүрээнд Монгол Улс бол махыг гаднаас авахгүй байгаа. Гурил аваад байгааг бол бид гурилаа өөрсдөө одоо бүрэн хангах энэ бодлого нь зөв юм. Энэ бодлогыг дэмжих үүднээс одоо Замын-Үүдээр ч гэдэг юм уу, энэ Улаан-Үдээр оруулж ирсэн будаагаа, тэр гурилыг оруулж ирэх 15.0 хувь нь импортын татвартай болгоод баруун зүүн тийш нь ачаад явбал тэр л биз. Цаанаасаа одоо Увсаас ч юм уу, Баян-Өлгийгөөс, Сүхбаатараас орж ирсэн импортын татваргүй буудайгаа төв рүү оруулж ирээд зарвал тэр л биз. 


Энэ ерөөсөө улс орны жишиг байдаг шүү дээ. Германы Бавари улс тусдаа хуультай байдаг. Америкийн тэр 60-аад республик чинь дотроо хуулиа ингээд зохицуулаад зохицуулаад л ингээд явчихмаар байгаа юм. Ерөөсөө энэ эмч, багш нарын цалинг нь хязгаар нутгийнхийг бол нэмэх хэрэгтэй байгаа юм. Мөн түүнтэй адилхан саяны энэ бензин, шатахууны асуудлыг гэсэн баруун хязгаар хавьд нь импортыг нь маш хөнгөлдөг, зүүн хоёр хязгаар тал дээрээ. Яг төвийн район дээр нь уг нь импортоо нэмээд ингээд л явбал дотоодынхоо үйлдвэрүүдийг ч хамгаалаад байх ийм боломж байна уу, үгүй юу? Ер нь энэ бол ингээд шийдчихвэл энэ болмоор юм шиг санагдаад байх юм. 


Ер нь яах вэ дотоодынхоо энэ газар тариалан, Атар III аяныхаа хүрээнд дэмжих нь зүйтэй юм. Яагаад гэвэл бид нэлээн одоо бас нэлээдгүй бас 70-аад хувийг нь хангах ийм бололцоотой байна. Энэ жил бол, өшөө нэг асуулт байна. Жижиг, дунд тариаланчид бол яах вэ энэ Атар III аяны хүрээнд овоо бас бага зэргийн уринш энэ тэр хийчихсэн байгаа. Гэтэл энэ жил ахиад нөгөө санхүүгийн эргэлт байхгүйгээс болоод буудайгаа өгөх боломж байгаа юу? та нар. Зээлээр өгөх үү? Тэр дунд болоод бага оврын тариалангийн иж бүрэн комплексийг бас одоо жижиг тариаланчдад өгөх ийм боломж байгаа юу? 


Ч.Хүрэлбаатар: - За хариулъя. 


Х.Золжаргал: - За тэр төмөр замын боомтоор оруулж ирэх асуудлыг боомт зааж шийднэ гэдэг бол эрхэм гишүүд та бүхэн өөрсдөө шийдвэрлэх бүрэн эрхийн асуудал байх аа. 


Л.Гантөмөр гишүүний хэлсэн ч гэсэн. Монгол Улсын хөгжлийн сангаас улаан буудай хэлбэрээр байршиж байгаа нөөцөөс тодорхой хэмжээний алдагдал хүлээх замаар гурилын үнийг өсгөхгүйгээр шийдвэрлэ гэвэл бас тэгж шийдвэрлэж болно. Энэ ч бас зөв арга зам байж болох юм. Тариаланчдад үрийн будаа зээлээр өгөх, бага дунд оврын трактор зээлээр өгөх асуудлыг дахиад би Ч.Пэрэнлэй даргыг хариулбал дээр байх гэж бодож байна. Надаас илүү тодорхой хариулах байх. 


Ч.Пэрэнлэй: - За Ц.Цэнгэл гишүүний асуултад хариулъя. Энэ жил бид үр тариа бол 260 мянган га-д тарина. Хаврын хагалгаа, одоо чийг гайгүй байна. 10 гаруй, 20 мянга га нэмэгдмээр юм шиг байна. Ингээд 280 мянган га-д одоо тарих байх гэсэн ийм тооцоо хийсэн. 260 бол бидэнд яг хийсэн уринш. Энэ бол баталгаатай тариалагдана. Тэгээд дээр нь чийг сайн байгаа учраас гуурсанд бас жаахан тарихаар ийм юмнууд гарсан. Ингээд 43 мянган тонн үр шаардлагатай байгаа. Ингээд өнөөдрийн байдлаар бид дотооддоо нөөцөлсөн үр, аж ахуйн нэгжийн өөрийн нөөцөлсөн үрүүдийг оруулж тооцоход 13 мянган тонн үр дутагдаж байгаа. Энэний 5 мянгыг нь бид тендерээр оруулж ирнэ. 8 мянган тонн үрийг бол яах вэ ОХУ-ын зээлд бид ачуулахаар хөөцөлдөж байна. Энэ бол нэлээн сайн чанарын үр байгаа. Энэ хугацаа алдаж орж ирэх юм бол бид дотооддоо 86 мянган тонн будаа байгаа. Тэрнээс 8 мянган тонн үр гарах бүрэн боломжтой. Энэ жил үрэнд бид ноднингийнх шиг санаа зовж хугацаа хожигдохгүй ийм байгаа. Ингэж бодож байгаа. 


За үрийг бол бид энэ жил үнийг нь хөнгөлөхгүйгээр 700 мянган төгрөгөөр үнэлсэн. Дотоодын үр 630-аар авсан. Дээр нь ОХУ-аас, тендерээр орж ирж байгаа үр бол ойролцоогоор 700 мянга. Тэгээд үнийг бол 700 мянгад тогтоогоод 30.0 хувийн урьдчилгаатай өгөөд, үлдсэн 70.0 хувийг нь намар өгнө гээд. Ийм юмаар шийдвэр гаргаад тариаланчдаа дэмжээд тэгээд 100.0 худалдаад ав гээд авах боломжгүй байгаа. Нэг. 


Хоёрдугаарт, бид техникийн хувьд бол хоёр янзын техник орж ирж байгаа. Нэгдүгээрт, Монгол Улсыг хөгжүүлэх сангийн хөрөнгөөр орж байгаа техник байгаа. Хоёрт нь, ОХУ-ын 300 саяд тодорхой хэмжээний техник нааш нь ачуулж байгаа. Нэг нь, зээлийн техникийг бид хөнгөлөх боломж муу байгаа. Тэгээд яах вэ ямар ч байсан хугацаа, хүү нь ямар байх нь энэ бүгдээ уялдуулж байгаад Засгийн газарт яг техник дээрээ ямар хөнгөлөлтийг үзүүлэх вэ, энэ хүүг нь улсаас даах уу, яах вэ гэдгээ бид тооцоо хийж байна. Тэгээд Засгийн газарт танилцуулж байгаад энэ бол жичдээ шийдэгдэнэ гэж байгаа. 


Шатахууны хувьд бид Засгийн газарт оруулсан. Тэгээд ямар ч байсан уриншид, хаврын тариалалтад 4 мянган тонн шатахуун хэрэгтэй байгаа. Уринш бэлтгэл бид энэ жил 300 мянган га-д хийнэ. Энэ 9.6 мянган тонн хэрэгтэй байгаа. Ургац хураалтад 7.6. Нийтдээ 20-иод мянган тонн. Тэгээд энийг бол Засгийн газар бид нар намар нөхөн бүрдүүлэх замаар бид нар энэ тариалалт, уринш, одоо хураалтын шатахууныг өгье гэдэг асуудлаа бид нар Засгийн газарт оруулаад байгаа. Тэгээд хамгийн гол нь энэний эхэнд ОХУ-аас бид 20 мянган тонн шатахуун авахаар нөгөө зээлийн юун ярьж байгаа. Тэрүүгээр нь шатахуунаа хангахад үнийн өөрчлөлт гарахгүй юм. Тэгээд бид нар 10 сард буудайгаараа энэ үнийг төлж болох юм гэсэн. Энэ хаврын тариалалтад шатахуун, үр, техник гурав дээр бид ийм л бодлого барьж байгаа. Тэгээд энийг бол яах вэ техникийн хувьд, шатахууны хувьд бол Засгийн газарт асуудал орсон байгаа. Тийм учраас жич тариаланчдад мэдэгдэнэ. Үрийн хувьд бол манайх өөрөө шийддэг учраас, сайдын тушаалаар. Тэгээд үрээ бид нар ийм шийдвэрээ гаргачихсан. Одоо үрээ маргаашнаас өгч эхэлнэ. Нарлуулна, цэвэрлүүлнэ. Бас жаахан үрийн хангамжийг сайжруулахын тул эрт өгч байгаа. Ийм л хариулт өгч байгаа юм. 


Ч.Хүрэлбаатар: - За баярлалаа. Ж.Энхбаяр гишүүн. Дараа нь Б.Чойжилсүрэн гишүүн. 


Ж.Энхбаяр: - Монгол Улсыг хөгжүүлэх сангаас 40.0 тэрбум төгрөгөөр буудай авсан. Тухайн үед зах зээлийн ханшнаас бид хоёр дахин илүү үнээр авсан. Олон улсын зах зээлд байгаа үнээс, дотоодоосоо хоёр дахин илүү үнэтэй авсан. Одоо ахиад бид энэ үнэтэй авсан будаа маань энэ хугацаанд олон улсын зах зээлд үнэ өссөнгүй. Эргээд бид буцаагаад зарахад бас ахиад нэлээн олон арван тэрбум төгрөгийн алдагдал хүлээх ийм л тооцоо харагдаад байна. Яг энийг нарийн тооцоо гаргасан зүйл байна уу? Энэ будааны хөтөлбөрийг хэрэгжүүлснээр бид Монгол Улсын хөгжлийн санд хичнээн төгрөгийн бодитой алдагдал учрах вэ гэж. Энэ маань бидний нөгөө Монгол Улсыг хөгжүүлнэ гээд байгаа сангийн зориулалтад өөрөө нийцэж байна уу? Үр дүнд нь юу болж байна вэ гэвэл ард түмэн үнэтэй будаа л идэж байгаа юм. Үнэтэй гурил идэж байгаа юм. Ерөөсөө үр дүн нь тэр болоод байна л даа. 


Дээрээс нь тэр баруун бүс дээр үндсэндээ Атрын III аян баруун бүс нутагт яг одоо тухайлбал энэ жилийн тухайд яг юу хэрэгжих вэ гэдгээ та бүр тодорхой хэлж өгөөч. Энэ зарцуулах гээд 30 тэрбумаас хэдэн хувь нь баруун бүс нутагт зарцуулагдах вэ? Энэ гаалийн байгууллагын хүн байна. Энэ дээр гурилын гаалийн албан татвар биш ерөнхий гурил гэсэн нэр томъёогоор орж ирэх нь зөв үү гэж. Гурил маань яг өнөөгийн нөхцөлд 10 гаруй нэр төрөл болсон байгаа. Гурил гэдэг маань зөвхөн. Бид бол ерөнхийд нь нийт яг талхны, өргөн хэрэглээний иддэг гурилаа л яриад байна. Гэтэл одоо энэ хэрэглээ маань нэлээн төрөлжсөн. Олон ангилалт гараад ирсэн. Барааны ангиллын шаардлага их өөр болсон. Жишээлбэл одоо манай дотоодын үр тариагаар, гурилаар нарийн боов хийж болдоггүй, торт хийж болдоггүй. Технологид нийцдэггүй. Гэтэл тэр технологийн барааныхаа нарийн ялгааг гаргалгүйгээр нийтэд нь гурил гэдгээр импортын татварыг хавтгай нэмэх нь өөрөө хэр зэрэг зохистой вэ? Тэгэхээр гаалийн нөхөд тэр гурил дээрээ барааны ангиллаа та нар яаж хийсэн бэ гэдэг. 


Дээрээс нь нэмж хэлэхэд тэр баруун бүсийн тэр, ялангуяа тэр баруун аймгуудын тэр гаалийн боомтууд дээр энэ ялгавартайгаар татварыг тогтоохгүй бол нийтэд нь тогтоох нь өөрөө их ард түмэнд хүндээр тусна. Үнэхээр тэр баруун аймгийн улсуудын төрсний буруу биш. Энийгээ нэг эргэж хараачээ. Энийгээ ахиж эргэж хараад боловсруулаад асуудлаа оруулаад ирвэл дэмжээд өгье. Ямар ч гэсэн энэ хувилбараар энэ нь цаашаа яагаад ч Их Хуралд оруулж хэлэлцэх боломжгүй байна гэж үзэж байна. 


Х.Золжаргал: - Монгол Улсын хөгжүүлэх сангийн 40.0 тэрбум төгрөгөөр нийтдээ 89.0 мянган тонн улаан буудай дотоодын зах зээлээс худалдаж авсан. 400.0 мянган төгрөгөөр. Энэ 400.0 мянган төгрөг дээр нэмэх нь нөгөө 80.0 мянган төгрөгийн урамшуулал байгаа. Энэ 400.0 мянган төгрөгийн улаан буудайг өнөөдөр яг зах зээлийн үнээр борлуулъя гэвэл чанараасаа хамаараад 300-аас 320 мянган төгрөгөөр борлуулах шаардлага гарч байгаа. Тэгэхээр ойролцоогоор их тал руу нь бодоход 9.0 тэрбум төгрөгийн алдагдал хүлээхээр байгаа. 


Ж.Энхбаяр: - Авахдаа хэдийг алдсан билээ? Анх авахдаа бид дор хаяад 20.0 тэрбумын алдагдал хүлээж авсан. Үнэтэй авсан. Одоо зарахдаа ахиад 9.0 тэрбум нэмнэ, 30-аад тэрбум алдаж байна гэсэн үг шүү дээ. 


Х.Золжаргал: - Авахдаа Монголын тухайн үеийн зах зээлийн үнэ бол 320 мянга байсан л даа. Улаан буудайн үнэ. Бид 80 мянган төгрөгөөр илүү авсан. Авсан алдсан хоёроо нийлүүлээд тооцох юм нэг 16, 17 тэрбум төгрөг болно. 


Бид боомт тус бүрээр ялгаварлан тус тусад нь өөр гаалийн татвартай байхаар асуудлыг дахин боловсруулаад бас оруулж ирэхэд бас бэлэн байна. 


Ж.Энхбаяр: - Баруун аймгуудад, жишээлбэл та хэл дээ. Атрын одоо энэ жилийн төсөвт батлагдсан тэр 30.0 тэрбумаас хэдэн хувь нь яг баруун аймагт байна. 


Х.Золжаргал: - Баруун аймагт, за хуваарь хэлж өгч би мэдэхгүй байна. Ховдын Буянтад нөгөө далангийн толгой барилга засах 4.0 тэрбум төгрөг тавигдсан байгаа. Ховдын Бандийн хууль гээд дээр үеийн усалгаатай систем байсныг сэргээн засварлах талаар техник, эдийн засгийн үндэслэл хийгдэж байгаа. Увсын Баруунтурууны асуудлыг одоогийн байдлаар судалгааны хэмжээнд байгаа. Техник, тоног төхөөрөмжийн асуудлыг дахиад л би Ч.Пэрэнлэй даргыг хариулаач гэж хэлмээр байна. 


Ч.Пэрэнлэй: - За Ж.Энхбаяр гишүүний асуултад хариулъя. Бид нар яг нэг алдагдал гэж яах нь, ойлголт нэмэхийн тулд алдагдал гэж бид хэлмээргүй байна. Бид нар ямар ч байсан энэ жил 40.0 тэрбум төгрөг Их Хурал баталж өгсөн. 38.0 тэрбумаар 86.0 мянган тонн буудай авсан. 400 төгрөгөөр. Яах вэ гурилын үйлдвэрүүдийн сан бол 300-аас 320-оор авъя гэсэн юм. Манай дэд сайд их тодорхой хариуллаа. Гэхдээ бид нар энэ мөнгөнд борлуулахад энэ жил гурилын үнэ 400 гэж. Эргээд бид 86 мянган тонн буудайгаа нөгөөх зах зээлийнхээ жаягаар энэ жил заавал 400 биш, бас нэг 320-оос 350 болдог юм уу, үнийн юуг бид алдагдалгүйгээр эргээд 86.0 мянган тонн буудайгаа нөөцлөх арга бий гэдэг ийм тооцоо бид хийсэн. Тэрнээс бид нар яг цэвэр аваад л, дараа нь алдагдал гэж хэлэхгүйгээр бид нар бас тариаланчдаа дэмжлээ. Цаана нь энэ бол тариаланчдын хамгийн том дэмжлэг. Энэ жилийн борлуулалтад авах юм уу, авахгүй юм уу, улс хариугаа хэл гэсэн. Аймгийн зөвлөгөөн дээр нэлээн ургац авсан Булган, Сэлэнгийнхэн тийм юм ярьж байсан. Бид энийг авна. Ийм байдал байгаа гэж. 


Хоёрдугаарт, бид 30.0 тэрбумыг нь өнөөдөр яг аймаг аймгаар хуваарилаагүй. Бид тендерээ зарлана, техникээ оруулж ирнэ. За Говь-Алтайд гэхэд миний мэдэхийн 2 комбайн, үр тарианы 2 комбайны захиалга ирсэн байна лээ. Батжаргалаас. За 2 трактор гэсэн. Бид энэ 2 техникийг нь өгнө. Дээр нь бид нар одоо Говь-Алтайд Гуулингийн услалтын систем дээр бас овоо гайгүй тарьж байгаа. Тэр нь энэ жилийн үерт яасан гэж Батжаргал хүсэлтээ ирүүлсэн байна лээ. Тэр нь бид мэргэжлийн хүн гаргаад. Бид бол тендерт нь оролцуулна. Тэрнээс юм хувааж байгаа юм шиг бид энэ аль алинд нь хуваарилаагүй ээ. Бид захиалгаа үндэслэнэ. Тэгээд мэргэжлийн байгууллагын дүгнэлтээ гаргана. Тэгээд тендерт ямар төсөлтэй орж ирэв. Тэгээд санхүүжилтээ бид нар яг хууль дүрмийн дагуу л хийнэ. Тэрнээс яг энэ мөнгийг бид нар яг тэр аймагт тэр тэр гэж хуваасан юм тоо ерөөсөө гарахгүй. Тийм боломж ч бидэнд байхгүй. Тэрийг бол манай Ж.Энхбаяр гишүүн бас сайн ойлгоорой гэж хүсмээр байна. 


Ж.Энхбаяр: - Мэдээллийн энэ зарлаж байгаа тендерээр хуваарилж байгаа энэ материалуудаа нэг өгөөч. Ямар ч мэдээлэл алга байдаг. 


Ч.Хүрэлбаатар: - Б.Чойжилсүрэн гишүүн асуултаа асууя. 


Б.Чойжилсүрэн: - Миний хувьд ч бараг асуулт давхардлаа даа. Санал хэлье, дараа нь. 


Ч.Хүрэлбаатар: - Ц.Даваасүрэн гишүүн. 


Ц.Даваасүрэн: - Тэгэхээр энэ хүнсний аюулгүй байдал талаасаа яг хүнсний дотоод хэрэгцээгээ хангахад чиглэсэн энэ газар тариалан үйлдвэрлэгч нараа дэмжиж байгаа, газар тариалан үйлдвэрлэгч нараа дэмжиж байгаа бодлого нь бол зөв. Тэрнээс яг гурил үйлдвэрлэгч нар руу чиглэж байгаа бол бас тийм зөв, оновчтой бодлого биш гэж бодоод байгаа юм. Яагаад гэвэл бусад орны жишээг харахад дотоодын хэрэгцээгээ бүрэн хангасан тохиолдолд тэр импортын хязгаар, татварын зохицуулалт байдаг. Гэтэл бид 50.0 хувиар дотоодын хэрэгцээг будаагаар хангаж байж татвар тавьчих юм бол үнэ өснө. Таны хэлж байгаа үнэн. Шууд л үнэ өснө шүү дээ. Тийм учраас ийм тохиолдолд яадаг вэ гэвэл дотаци л өгдөг. Түрүүн Л.Гантөмөр гишүүний хэлээд байгаа шиг төрөөс дотаци өгдөг. Газар тариалан эрхлэгч нартаа бид нар дотаци өгсөн. Таны хэлж байгаа шиг 16 тэрбум төгрөгөөр буудайг нь илүү үнээр худалдаж авчээ. Одоо тэгээд техник хэрэгслэлээр түлш, шатахууны юу өгчих юм бол газар тариалан эрхлэгч нарын хувьд бол дотаци очиж байгаа юм байна. Бас тодорхой хэмжээний, эрх жил манай улаанбуудайны дотоод хэрэгцээ хангагдахад төрөөс бодлогын дэмжлэг үзүүлж байгаа юм байна. 


Гурил үйлдвэрлэж байгаа улсууд бол одоогийн энэ яриад байгаа юм чинь л явчихгээд байх шиг байх юм. Нэг л татвар нэмэгдээд л, үнэ өсөөд, ард түмний хармаанаас тэр мөнгө нь гараад л. Ард түмний хармаа руу орж байж гурил үйлдвэрлэгч нараа тэтгэх гээд байна шүү дээ. Тэгэхээр би бол будааны хувьд байж болох юм. Яагаад гэвэл тэр яг жинхэнэ газар тариалан эрхлэгч нар руугаа чиглэж байгаа учраас. Энэ дээр нэг тайлбар авъя гэж. 


Хоёрт, энэ хууль чинь өнөөдөр хэлэлцэгдэх тухай л ярьж байна. Гараагүй байна. Гэтэл 4 сарын 2-ноос яагаад татвар тавьсан юм. Хууль гараагүй байхад яагаад татвар тавигддаг юм. Энэ дээр би бол зүгээр эрх мэдэлтэй, яг энд хариулах тэр улс төрийн албан тушаалтнуудаас нь хариулт авъя гэж бодож байна. 4 сарын 2-ноос хойш татвар авсан байна. Хөвсгөлд гурилын үнэ өссөн байна. Яагаад гэхээр татвар авсан. Хэн ингэж хууль гараагүй байхад ийм шийдвэр гаргав. Соёлтой, ёс суртахуунтай нийгэмд бол ийм шийдвэр гаргасан албан тушаалтан сайн дураараа огцорч байх ёстой. Энэ чинь ард түмнийхээ хармаанаас шулж эхэлж байна шүү дээ. Хууль гараагүй байхад хуулийг хэрэгжүүлж байна. Одоо хууль гарахад нөхөж үйлчлэхгүй. 4 сарын 2-ноос үйлчлэх хууль гаргаж болохгүй шүү дээ. Их Хурлын дарга энд сууж байна. 


Тэгэхээр одоо энэ хууль гараагүй байхад авсан татвараа яах гэж байна вэ? 


Ч.Хүрэлбаатар: - За хариулъя. Эхлээд Х.Золжаргал сайд. Дараа нь Гаалийн ерөнхий газрын хэн билээ, Н.Болд хариулъя. 


Ц.Даваасүрэн: - Н.Болд чинь одоо тэгээд нөгөө дэгээрээ бол хариулах ёсгүй биз дээ. Дэгээрээ бол тэр татварын асуудал эрхэлж байгаа Төрийн нарийн бичгийн даргаас дээш албан тушаалтан хариулах ёстой шүү дээ. 


Х.Золжаргал: - Бидний 4 сарын 1-нээс хойш тэр татвар авсан асуудлыг би сайн мэдэхгүй байна. Зүгээр өөрийнхөө мэдэж байгаа хэмжээнд хариулахад Гаалийн газар 300, 400, 500 гэсэн үү, тийм татвар авдаг тийм өөр өөр горимууд байдаг гэж ойлгосон. Тодорхой хэмжээнд энэ 500 гэдэг горим нь бол татварыг нь авчихаад, хэрвээ энэ хууль хэрэгжихгүй бол татварыг нь буцааж олгодог. Ялангуяа нөгөө нэг транзит тээврийн бараан дээр. Одоо Монголын хилээс Оросын.. 


Ч.Хүрэлбаатар: - Х.Золжаргал сайд аа, тэгвэл энэ Гаалийнхан Н.Болд хариулъя. За тэгвэл энэ Э.Батбаяр байна. Хариулдаа. 


Ц.Даваасүрэн: - Их Хурлын гишүүд ээ болохоор суулгаад байдаг. Ирц бүрдүүл гээд шахаад байдаг. Гэтэл энэ асуудлаа тавьж байгаа улсууд чинь өөрсдөө ирэхгүй байна шүү дээ. 


Ч.Хүрэлбаатар: - Э.Батбаяр болон гаалийнхан хариулт өгье. 4 сарын 1-нээс юун татвар нэмэгдсэн юм. Гаалийнхан байна уу? Э.Батбаяр чи өөрөө мэдэж байгаа юм уу? Мэдэхгүй байна уу? Тэгвэл Сангийн сайдыг дуудъя. Сангийн сайд нь байхгүй бол дэд сайд, төрийн нарийн. За Сангийн сайд С.Баярцогтыг дуудъя. С.Баярцогт сайд байгаа юу? Т.Очирхүү сайд байгаа юу? Байнгын хорооноос Т.Очирхүү сайдыг дуудъя. 


Ж.Энхбаяр: - Нэг горимын санал хэлэх үү? Энэ асуудал оруулж байгаа Засгийн газар өөрсдөө асуудал бэлтгээгүй байхад бид хэлэлцээд яах вэ. Буцаачихъя, тэгэх үү? 


Ч.Хүрэлбаатар: - Санал хэлэлцээд явж болно. Гэхдээ Ц.Даваасүрэн гишүүний асууж байгаа асуудал бол ноцтой л асуудал байна л даа. Хэн нэгэн хүн тэнд эрх мэдлээ хэтрүүлж хууль зөрчиж байгаа юм бол энэ чинь Их Хурал ч гэж байгаад яах вэ, Засгийн газар өөрөө л юмаа хийгээд явсан нь дээр л дээ. Байнгын хорооноос Г.Нарантуяа утасддаа, Ё.Мөнхбаатараа хэлсэн үү? Хэнд. За тэр асуудал явж байх хооронд санал хэлье дээ. Хурлаа үргэлжлүүлээд явна. 


За санал хэлэх саналтай гишүүд гараа өргөнө үү. За ирсэн дарааллаар нь явъя. Дахиад Б.Бат-Эрдэнэ аварга. Ж.Энхбаяр, Б.Чойжилсүрэн, Ч.Улаан гишүүн, Ц.Даваасүрэн, Д.Дамба-Очир гишүүн, Д.Арвин гишүүн. За би бас өөрөө санал хэлье. Ч.Хүрэлбаатар. За ингээд 8 гишүүнээр санал тасаллаа. Б.Бат-Эрдэнэ гишүүнийг санал хэлэхийг урьж байна. 


Б.Бат-Эрдэнэ: - Би маш товчхон хэлье. Тэр түрүүн Ц.Цэнгэл гишүүн хэлээд байсан тэр бүсчилээд хоёр талын, хоёр хязгаарын хилийн боомтоор орж ирж байгаа гурилд татвар тогтоохгүй. Энэ төвийн бүсдээ импортынхоо татварыг тогтоогоод ингээд явчихвал яасан юм бэ? Ийм бололцоо байна уу? гэж. Ингэвэл зөв зүйтэй юм уу гэсэн ийм санал хэлмээр байна. 


Хоёрдугаарт, гурилын үнийг бол яав ч нэмж болохгүй. Одоо жишээлэх юм бол энэ Монгол Улсыг хөгжүүлэх сангийн хөрөнгөөр авсан буудайгаар гурил хийхэд 625 болж нэмэгдэнэ гэж байгаа бол ингэж нэмж болмооргүй байна. Энэ нэмэгдэж байгаа тэр алдагдлыг нь Засгийн газар үүрээд, хариуцаад явахаас өөр арга байхгүй гэж, ийм санал хэлмээр байна. 


Ч.Хүрэлбаатар: - Баярлалаа. Гэхдээ энэ дээр хэлэлцэх үү, хэлэлцэхгүй юу? 


Б.Бат-Эрдэнэ: - Хэлэлцье гэсэн санаа байна. 


Ч.Хүрэлбаатар: - Ж.Энхбаяр гишүүн. 


Ж.Энхбаяр: - Нэгэнт одоо байгаа нөөцөөрөө 8 сар улсын хэрэглээг хангах юм байна. 8 сар гэдэг маань ирэх ургацтайгаа залгана. Энэ намрын ургац нэмэгдэнэ. Энэ нөхцөлд бид ямар ч нөхцөлд дотоодын гурил бөгөөд будааны хомсдол үүсэхгүй гэсэн ийм тооцоо нэг байна. Тийм учраас энэ гурил дээр импортын татвар оногдуулах нь буруу юм. Буудайны тухайд импортын татварыг газар тариалан эрхлэгчдээ дэмжиж тогтоож өгөөд, гурил гэдэг хасах, гурилын татвар орж ирсэн нөхцөлд гурилынхаа барааны ангиллыг тодорхой болгох. Гурилын хэрэглээ маань дотроо олон төрөлд очсон. Гурилын төрөл маань өөрөө. Бүгдийг одоо яг энэ нэг гурил гэсэн нэр томъёонд оруулж болохгүй гэдгийг хэлмээр байна. 


Хэрвээ энэ үнийн зохицуулалтаа хийхгүйгээр ийм байдлаар цаашаа явах юм бол энийг хэлэлцэхгүй байх нь зүйтэй гэж. 


Ч.Хүрэлбаатар: - За хэлэлцэхгүй гэсэн санал оруулж байгаа юм байна. За Б.Чойжилсүрэн гишүүн. 


Б.Чойжилсүрэн: - Миний хувьд хэлэлцье гэсэн саналтай байна. Б.Бат-Эрдэнэ аваргын ярьж байгаа саналыг дэмжээд Төсвийн байнгын хороо, Хүнс, хөдөө аж ахуйн байнгын хорооноос ажлын хэсэг байгуулаад энэ гишүүдийн гаргаж байгаа саналуудыг оруулаад томъёолол гаргаад буцаахгүйгээр яаралтай хэлэлцье гэсэн ийм саналтай байна. 


Ч.Хүрэлбаатар: - За Ч.Улаан гишүүн. 


Ч.Улаан: - Тэгэхээр энэ асуудлыг би бол хэлэлцэх шаардлагагүй гэж үзэж байгаа юм. Өнөөдөр хүчин төгөлдөр хууль мөрдөгдөөд явж байгаа шүү дээ. 7 сарын 1-н хүртэл, 4 сарын 1-нээс хойш зохицуулсан хуультай. Тэр хуулиараа ингээд явах бололцоотой. Яагаад гэвэл олон жил мөрдөөд ингээд хэвшсэн учраас энэ бизнесийн үйл ажиллагааны горим болсон байхгүй юу. Тэгээд тодорхой хугацаанд татвар буурахаар энийг дагаад үнэ ханш нь бас зохицуулагдаж буурч явдаг ийм горим, жишиг тогтсон юм. Гэтэл сая 4 сарын 1-нээс хойш энийг эвдчихлээ л дээ. Юу гэж эвдсэн бэ гэхээр зэрэг Их Хуралд асуудал оруулчихсан. Одоо татварыг чинь нэмээд өгнө. Тийм учраас та нар нэмэгдсэн татвараа авч бай гээд ингээд авахуулсан юм шиг байгаа юм. Одоо бол хууль зөрчөөд явж байгаа л даа. 


Тэгэхээр энэ бол эргээд өөрөө бизнесийн орчныг их эвдчихлээ шүү дээ. Зарим газруудад одоо ингээд үнэ нэмэгдсэн байна. Одоо сүүлд нь буцаагаад татварын зөрүү гарвал нөхөөд өгчихнө тэрийгээ зөвтгөдөг юм шиг байгаа юм. Тэгвэл иргэдийн гар очсон, нэмэгдсэн гурилын конпенсацийг яаж өгөх юм бэ? Тийм ээ. Энэ чинь гол асуудал шүү дээ. Бид бол одоо ард иргэдийн гар дээр хямд, чанартай гурил очиж байгаасай гэсэн ийм л бодлого явуулах ёстой гэдэг үүднээсээ одоо ингэж татварын орчинг ойр ойрхон, тодорхой зорилгоор, эрх ашгаар эвдэх нь буруу юм гэж. Тийм учраас хэлэлцэх шаардлагагүй гэж би бол ийм санал хэлмээр байна. 


Хоёрдугаарт нь, нэг ийм нюансыг харгалзаж үзэх хэрэгтэй. Гурил гэдэг чинь дотроо их олон янз шүү дээ. Өнөөдөр талх, гоймонгийн гурилыг Монголын улаан буудайгаар чанартай үйлдвэрлэж чадах уу? Би бол одоо үгүй гэж бодож байгаа юм. Тэгэхээр талх, гоймон бол импортын гурилаар хийгдэнэ. Тэгэхээр яах нь вэ талх, гоймонгийн үнэ нэмэгдэх нь. Тэгэхээр энийг бас харгалзаж үзмээр байгаа юм. Тийм ээ. 


Дараагийн нэг асуудал. Дотоод гадаадаар нь ялгаж бид болохгүй л дээ. Дотоодын үйлдвэрлэл, гадаадын үйлдвэрлэл гэдгээр нь. Тэгвэл нөгөө протекционизм [лат. protectio – хамгаалал, өмгөөлөл, ивээл] –ын бодлого явуулсан гээд Дэлхийн худалдааны байгууллагын маань нөгөө бидний авсан амлалт, нөгөө зарчмууд нь нэлээн зөрчигдөж, бид бас шүүмжлэл өртөж болзошгүй. Болзошгүйгээр барахгүй энэ бол сөрөг үр дагавартай байж мэднэ. 


Тэгэхээр ийм асуудлыг бол урьдчилан боловсруулаад, хуулийн хугацаа дуусахаас өмнө ярилцаад, бодлогоо тодорхой болгоод, тэгээд үйл ажиллагаагаа явуулж байх ёстой юм. Тэгэхгүй хойноос нь хөөж шийдвэр гаргана гэдэг бол одоо ингээд маш буруу жишиг тогтож байна гэдэг үүднээс би бол энийг хэлэлцэх шаардлагагүй гэж үзэж байгаа юм. 


Ч.Хүрэлбаатар: - За баярлалаа. Би бас энэ дээр саналаа хэлье. Энэ ер нь тодорхой хугацаанд татварыг нэмэх нь үндэснийхээ үйлдвэрлэлийг дэмжих бодлого байж магадгүй. Гэхдээ энэ удаагийн бодлого бол цагаа олоогүй байна гэж үзэж байгаа юм. Яагаад вэ гэхээр бид бас хэд хэдэн нөхцөл байдлыг энэ дээр анхаарч үзэх нь зүйтэй. Валютын ханш чинь оны эхэнтэй харьцуулаад үзэх юм бол үндсэндээ 40-өөс 50 хувиар суларсан байж байгаа. Яг энэ чинь өөрөө бол энэ хамгаалалт болоод өгсөн байж байгаа. Юмны үнэ өсөх, 30.0-аас 40.0 хувийн, гаднаас орж ирж бараа үнэ 30.0-аас 50.0 хувиар өсөх бололцоог нь хангаад өгсөн байгаа. 


Хоёр дахь нь юу гэхээр үр тарианы нөөц байхгүй байгаа гэж сая Х.Золжаргал сайд өөрөө хэлсэн. Гэтэл энэ чинь үр тариа. Импортоор оруулж ирж байгаа будаагаа бид нар 15.0 хувиар нэмнэ гэж байгаа шүү дээ. Тэгэхээр 1 кг гурилын үнэ 30 төгрөгөөр өснө гэдэг тооцоо бас худлаа болж байгаа юм. Яагаад вэ гэхээрээ гурилын үйлдвэрүүд гаднаас импортолж авсан будаагаа тээрэмдэж гурил хийхээр болчихож байгаа байхгүй юу. Дээр нь импортын татвар нь нэмэгдэж байгаа юм. Ингээд хоёр зэрэг юм орж ирэхээр энэ үнийн өсөлт их болно. Тийм учраас цагаа олсон арга хэмжээ мөн үү, биш үү гэдэг дээр нь үнэхээр эргэлзэж байна. 


Дараагийн нэг асуудал гэвэл надад өгсөн мэдээллээр бол тэр 4 сарын 1-нээс эхлээд үнэ нэмэгдэхийг, татвар нэмэгдүүлэхийг Хүнс, хөдөө аж ахуйн яам өөрөө санаачлаад Засгийн газарт оруулсан мөртлөө ингээд тэнд Сангийн яамныхныг дуудуулаад сууж байдаг. Та нар өөрсдөө санаачилж оруулсан. Ийм ийм үндэслэлтэй байсан гэдгийг нь хэлж болно шүү дээ. Энд бас худлаа яриад сууж байдаг. Мэдэхгүй, сонсоогүй юм байна гэсэн байдалтай. Тэгэхээр энэ чинь төрийн бодлого ер нь яаж явж байгаа юм бэ. Ийм учраас энэ дээр дэмжих боломжгүй гэдэг өөрийнхөө саналыг хэлье. 


Ингээд Ц.Даваасүрэн гишүүн саналаа хэлье. 


Ц.Даваасүрэн: - Нөгөө хариулах албан тушаалтан ирсэн үү, ирээгүй байна уу? 


Ч.Хүрэлбаатар: - Ирээгүй байна. Дэд сайд нь энд байна л даа. Хүнс, хөдөө аж ахуйн яамны. 


Ц.Даваасүрэн: - Гаалийг сонсчихоод болъё, тэгэх үү? 


Ч.Хүрэлбаатар: - За тэгье. За Н.Болд. 4 сарын 1-нээс яагаад энэ татвар нэмэгдсэн юм бэ? Хэний шийдвэрээр, ямар хууль эрх зүйн орчинд энэ нь хийгдсэн юм бэ? 


Н.Болд: - Тэгэхээр одоо мөрдөгдөж байгаа хуулийн дагуу бол 4 сарын 1-нээс 5.0 хувь болох ёстой. Энэний дагуу бид яг энэ хуулийнхаа дагуу явахаар байсан. Тэр үед Хүнс, хөдөө аж ахуй, хөнгөн үйлдвэрийн яамнаас яах аргагүй төрийн нарийн нь наашаагаа ярьж, ийм асуудал бид Засгийн газрын хуралдаанаар оруулах гэж байна. Тийм учраас түр азнаачээ гэсэн ийм хүсэлтийг албан бичгээр...


Ж.Энхбаяр: - Та дахиад тодруулдаа. Хөдөө аж ахуйн яамны төрийн нарийн нь танд хүсэлт тавиад тэгээд гаалийн байгууллага татвар нэмчихэж байгаа гэж ойлгож болох уу? 


Н.Болд: - Татвар нэмээгүй. Ер нь бид нар тэр ирсэн хүсэлтийн дагуу Сангийн яамныхантайгаа зөвлөлдөөд, тэгээд энэний дагуу бид энэ татварыг 15.0 хувиар нь хэвээр байлгаад. Хэрвээ...


Ч.Хүрэлбаатар: - Үгүй ээ, Н.Болд дарга аа, 4 сарын 1-нээс эхлээд 15.0 чинь 5.0 болох ёстой. Тэрийг хэн нэгэн хүн энийг өөрчилдөг, тэр шийдвэрийг хэн ямар албан тоотоор гаргачихав. За ойлголоо. 


Ц.Даваасүрэн гишүүн саналаа хэлье. 


Ц.Даваасүрэн: - За за тэгэхээр ерөнхийдөө ойлгомжтой л юм байна л даа. Бас дэндүү нэг тийм, хууль бол Монголд байна шүү дээ, эрх мэдэлтнүүд бол зүгээр л амаараа яриад шийддэг, эрх мэдэлтэн хууль зөрчвөл тэрийг зөрчиж болох юм шиг ойлгодог. Тийм сэтгэхүй манайд байгаа юм байна шүү дээ. Татвараа бол төлсөн байна лээ. Би гурилын үнэ яагаад нэмэгдсэн гээд асуудал гаргаад тодруулж үзсэн. Тэгсэн чинь үнэхээр 15.0 хувиар нь аваад явчихсан юм билээ. 4 сарын 1-нээс хойш буугаагүй. 


Тэгэхээр энэ байдлыг хараад байхад ер нь энэ орж ирж байгаа асуудал, энэ асуудлаа авч орж ирж байгаа байдал, хандаж байгаа хандлагыг хараад байхад энэ хэлэлцэх тийм шаардлага хангаагүй байна гэж бодоод байгаа юм. Хангагдаагүй байна. Тийм учраас би энэ удаа бол, ялангуяа гарч байгаа шийдвэр нь өөрөө ард түмний хармаа руу орсон, үнэ нэмэгдэхэд чиглэсэн байгаа учраас би хэлэлцэх шаардлагагүй байх аа, буцаах нь зүйтэй гэсэн саналтай байна. 


Ч.Хүрэлбаатар: - Д.Дамба-Очир гишүүн. 


Д.Дамба-Очир: - Үндэсний үйлдвэрлэлээ дэмжинэ гэдэг нэрийн доор, тэгээд одоо гадаадын гурил, будаатай нь дотоодынх нь өрсөлдөж чадахгүй байна гээд. Тэгээд татварыг нь нэмж. Тэгээд тэр нь сүүлдээ иргэдийнхээ хармаа руу оржээ гэж. Тийм юм гэж ямар юм байж болох вээ дээ. Тэгэхээр би бол энэ удаагийн хуулийг бол шаардлагагүй ээ, буцаасан дээрээ гэж бас нэгдүгээрт хэлэх гэж байна. 


Хоёрдугаарт, энэ оруулж ирж байгаа энэ асуудлуудаа бас эргэж сайн бодож үзэж, харж байж оруулж ирж байхгүй бол ингээд нэг ийм маягаар оруулж ирээд, гурилын комбинатын гэдэг ч юм уу, ямар нэгэн үзэл сонирхлын зөрчилтэйгээр оруулж ирж байхыг болих хэрэгтэй. Яагаад би тэгж хэлээд байна вэ гэхээр энэ чинь хэрвээ энэ дээр ингэж яг ингэж шийдэхээр байсан бол Засгийн газраас тэр зөрүү гэж байгаа бол тэр үнэтэй үед нь авсан байсан будааг ч гэсэн одоо хямдхан өгөөд, зөрүүг нь Засгийн газар байдаг юм уу, төр хариуцах хэрэгтэй л байхгүй. Тэр алдагдлыг нь төр хариуцаад л. Тэгэхгүйгээр тэр алдагдлыг гаргахгүй гэдэг нэрийн доор ард түмний хармаа руу хамаагүй орж болохгүй байна гэдгийг би хэлээд байгаа байхгүй юу. Энэ чинь гурил шүү дээ. Энэ чинь мах, гурил хоёр шүү дээ. Хамгийн гол асуудал чинь. 


Тэгээд одоо ерөөсөө биднийг очоод иргэдтэй уулзахад ерөөсөө долоо долоо хоногоор нэмэгдэж байна гэдэг л юм яригдаад байгаа шүү дээ, энэ гурил, будааны асуудал. Гол нэрийн бүтээгдэхүүний асуудал шүү дээ. Тэгэхээр би бол шаардлагагүй гэж үзэж байна. Энэ хуулийг хэлэлцэх хэрэггүй гээд. 


Ч.Хүрэлбаатар: - За Д.Арвин гишүүн. 


Д.Арвин: - Ер нь энэ үзэл баримтлалд өөрчлөлт оруулах, энэ хуульд өөрчлөлт оруулахдаа энэ Их Хурлын гишүүдийн бас энэ цаг хугацааг их харгалзаж үзмээр байх юм. Шал хэрэггүй асуудлыг, боломжгүй асуудлаар ингээд нийт ард иргэдэд мэдээлэл өгөөд байх энэ зарчим, энэ төрийн нэр хүндийг унагаж байгаа юм шиг надад санагдаад байх юм. Тэгээд энийг одоо бас анх өргөн барьж байгаа, энийг өргөн барьж авч байгаа манай юунууд ч гэсэн бас эргээд ер нь энэ дээр бодолтой бай л даа. Бид өнөөдөр дэлхийн зах зээлийн хямралд явсан гэж яриад байгаа мөртлөө дандаа юмаа өсгөх бодлогыг Их Хурал бариад байна гэж юу байх вэ дээ. Тэгээд өөрсдөө 50.0 хувийг нь үйлдвэрлэсэн гэсэн мөртлөө ингээд бид нараар тоглоом хийгээд байгаа юм уу, эсвэл одоо Монголын төрийг зориуд унагаад байгаа юм уу, эсвэл одоо хувийн бизнесийн ажлыг бид яриад байгаа юм уу? Ингээд ийм зарчимгүй юм. 


Өнөөдөр одоо ярьсан, энэ гишүүдийн яриа, энэ оруулж ирж байгаа асуудал чинь ерөөсөө төрийн, одоо ард түмнээ бодсон бодлого биш. Ингээд бид хэдийг хооронд нь хэрэлдүүлээд, цэцэрхүүлээд, ингэж ярих ч сонирхол алга байна шүү дээ. Мэдээжийн юмыг оруулж ирж байгаа ийм зүйл дээр юу ярих вэ дээ. Тэгээд гишүүдтэй санал нэгтэй байна. 


Цаашдаа ер нь одоо манай энэ Их Хурлын дарга ч гэсэн энэ өргөн барьж байгаа зүйлүүд дээр энэ гаалийн татвар, ялангуяа эдийн засгийн хямрал гэчихээд өчнөөн юм 15.0 хувиар нэмэх ийм юмнуудыг оруулж ирэхээ боль л доо. Түрүүн тэр өндөг, хүнсний бүх юмнуудыг дандаа нэмэх юм. Өөрсдөдөө байхгүй өчнөөн юмнуудаа нэмэх юм оруулаад ирээд байх юм. Энэ юмнуудаа учраа мэдэж байж Их Хуралд оруулж ирж асуудлаа хэлэлцэж байя. Тэгээд ингээд энэ чинь эцсийн бүлэгтээ юу гэхээр төрийн нэр хүнд ард түмэнд унаад байна шүү дээ. Ажил гүйцэтгэж байгаа улсууд юу хийж байгаагаа мэд л дээ. Тэгээд санал нэгтэй байна. Буцаах нь зүйтэй гэсэн бодолтой байна. 


Ч.Хүрэлбаатар: - За баярлалаа. Гишүүдийн хувьд зөв зүйтэй санал олон хэллээ. Санал дууссан байгаа. Яг үнэнийг хэлэхэд өөрсдөө нэмчихээд дараа нь УИХ-д оруулж ирдэг нь дэндүү хариуцлагагүй л юм байна л даа. Тэгээд Г.Батхүү гишүүний гаргаж байгаа саналын дагуу Төсвийн болон Байгаль орчин, хүнс, хөдөө аж ахуйн байнгын хорооноос хамтарсан тийм ажлын хэсэг гаргаж энэ дээр нь ажиллая. Ингээд санал хураалт явуулъя. 


Ч.Улаан: - Тэгэхээр Г.Батхүү гишүүний гаргасан саналын дагуу тэр ажлын хэсэг гаргаж, үнэ нэмэгдсэн шалтгааныг судалъя гэлээ шүү дээ. Энэ бол энэ асуудлыг хэлэлцэх хэлэлцэхгүйтэй холбоогүй асуудал шүү дээ. Хэлэлцэхгүй гэж Байнгын хорооноос дүгнэлт гарлаа ч ажлын хэсэг байгуулагдана гэсэн нюанс байгаа тийм ээ. 


Ч.Хүрэлбаатар: - Хоёр асуудал байгаа гэж үзэж байгаа. Нэгдүгээрт, ямар үндэслэлээр энэ шийдвэр өгөгдөв. Хоёрдугаарт, тэр ямар байгууллагын шийдвэрээр энэ шийдвэр гарав гэдгийг нь тодруулах. Хоёрдугаарт нь, татвараа төлөөд ороод ирсэн тэр аж ахуйн нэгжүүдэд тэр мөнгийг нь яаж буцааж олгох вэ. Гуравдугаарт нь, тэр иргэдийн нэмүү үнэтэй худалдаж авсан иргэдтэй холбоотой хохирлын асуудлыг яаж шийдэх вэ. Дөрөвдүгээрт нь, ямар хариуцлага тооцох вэ гэсэн чиглэлээр ийм ажлын хэсэг ажиллана гэж бодож байна. Ингээд Я.Батсуурь гишүүнээр ахлуулаад, Б.Чойжилсүрэн гишүүн, Я.Батсуурь гишүүн хоёроор ахлуулсан ажлын хэсэг ажиллуулъя гэж бодож байна. 


Ингээд санал хураалт явуулъя. Х.Наранхүү гишүүн.


Х.Наранхүү: - Санал хураахын өмнө нэг ийм л юм тодруулах гээд байна л даа. Энэ хэлэлцэх эсэх гэдгийг бид нар шийдэж байна гэдэг чинь асуудлыг батлах батлахгүйн асуудал биш шүү дээ. Хэлэлцэнэ гэдэг нь өөрөө угаасаа нийгэмд энэ асуудлыг олон талаас нь авч хэлэлцэж, олны анхаарлыг ийш нь хандуулна. Тэгээд тэрний үндсэн дээр аль нэг тийш нь шийднэ гэсэн үг. 


Бид нар урьдчилаад асуудлыг буруу гээд ингээд тийм маягийн шийд өнөөдөр гарах гээд байгаа юм шиг ингэж сонсогдоод байна шүү дээ. Зүгээр өнөө маргаашийн ингээд ард түмний яг төлдөг мөнгө талаас нь ярих юм бол магадгүй нэг хэдэн төгрөг илүү гарах гээд байгаа тийм юм ажиглагдаж байж болно л доо. 


Зүгээр бид аливаа бүтээгдэхүүнийг Хятадаас жишээлбэл хямдхан үйлдвэрлэнэ гэж хэзээ ч байхгүй шүү дээ. Ингээд бодох юм бол бид нар ерөөсөө тэгвэл дотоодын үйлдвэрлэл ерөөсөө хэзээ ч хөгжих ч үгүй, үүсэх ч үгүй, бий болох ч үгүй. Өөрөөр хэлбэл өнөөдөр ОХУ тэр Дэлхийн худалдааны байгууллагад элсэх асуудлаа бүр хойшлуулж байгаа. Ерөнхий хандлага нь. Бид 10 жилийн өмнө түрүүлээд давхиад ямар ч тооцоогүй давхиад орчихсон байж байгаа. Өнөөдрийн хямралын нөхцөл байдал дотоодын үйлдвэрлэлээ бүгдээрээ, тэр тусмаа хүнсний үйлдвэрлэлийг импортынхоос үнэтэй ч байсан хамаагүй хийх ёстой гэсэн ийм чиг хандлага явж байгаа шүү дээ. Энэ юмыг бас өшөө өргөн хүрээтэй хараачээ. Өнөөдрийн зүгээр одоо тав, арван цаасны популист бодлогын үүднээс битгий хараач. Монголын ард түмэн өөрөө өөрийгөө тэжээдэг, тэр хүнсний бүтээгдэхүүний гол нэр төрлөөр өөрсдийгөө одоо хангадаг байх энэ бодлого ер нь бас хаана хэзээ тэгвэл яаж бий болох юм бэ гэсэн, энэ талыг бас яримаар байгаа юм. Ийм утгаар энэ ажлын хэсгийн тэр ажиллах, судлах зүйлийнх нь хүрээнд бас энэ асуудлыг давхар ямар нэгэн байдлаар оруулж өгөөчээ гэсэн ийм хүсэлт байх юм. 


Ч.Хүрэлбаатар: - Х.Наранхүү гишүүн ээ, ажлын хэсэг энэ хэлэлцэх  асуудалтай холбоогүй. Сая зүгээр хэлэлцүүлгийн явцад Ц.Даваасүрэн гишүүн тэр 4 сарын 1-нээс эхлээд хууль бусаар гаалийн байгууллага татвар нэмсэн тухай асуудал яригдсан. Тэрэнтэй холбоотой асуудлыг л судалж энэ хоёр Байнгын хороонд танилцуулах үүрэгтэй ийм ажлын хэсэг байгуулъя гэж хэлсэн. 


Хоёрдугаарт нь, тэр татвар, бодлогууд бол бүгдээрээ л сайн буруу нөлөө өгдөг л дөө. Цаг хугацааны хувьд нь бид зөв цагт нь зөв бодлого авч хэрэгжүүлэхгүй бол буруу цагт зөв бодлого авч хэрэгжүүлбэл үр дүн гарахгүй. Зөв цагт буруу бодлого бол бас үр дүн гарахгүй. Тэгэхээр энэний цаг хугацааны асуудлыг нь бас гишүүд өөрсдийнхөө мэдрэмжээр мэдээд сая саналаа бүгдээрээ хэлчихлээ гэж ойлгож байгаа. 


Тэгэхээр одоо санал хураалтаа явуулмаар байна. Түрүүн гар өргүүлээд дууссан. Би зүгээр Х.Наранхүү гишүүн яг санал хэлүүлж байхад байгаагүй учраас би энэ удаа өгсөн. Одоо санал. Ц.Даваасүрэн гишүүн болон Ж.Энхбаяр гишүүн, Ч.Улаан гишүүн, Д.Дамба-Очир гишүүн, Д.Арвин гишүүн, Ч.Хүрэлбаатар зэрэг гишүүдийн гаргасан саналын дагуу, саналаар саналын томъёоллоор санал хураалтыг явуулъя. Хэлэлцэх шаардлагагүй гэсэн саналын томъёоллоор санал хураалт явуулах гэж байна. Хэлэлцэх шаардлагагүй гэсэн саналын томъёоллоор. Хэлэлцэх шаардлагагүй гэж үзэж байгаа гишүүд нь гараа өргөнө үү. 


22-оос 13. Ингээд хэлэлцэх шаардлагагүй гэсэн санал гарлаа. 


Байнгын хорооноос дүгнэлт гарна. Үүнийг Б.Бат-Эрдэнэ гишүүн нэгдсэн чуулган дээр уншиж танилцуулъя. 


Баярлалаа. Одоо Төсвийн байнгын хороо цаашаа үргэлжлүүлэн хуралдъя. 


Хамтарсан хуралдаан 16 цаг 30 минутад завсарлаж, Байгаль орчин, хүнс, хөдөө аж ахуйн байнгын хорооны хуралдаан 16 цаг 35 минутаас Төрийн ордны “В” танхимд үргэлжлүүлэн хуралдав. 

Хоёр. Монгол Улсын хууль тогтоомжийг 2012 он хүртэл боловсронгуй болгох үндсэн чиглэл батлах тухай Улсын Их Хурлын тогтоолын төсөл (анхны хэлэлцүүлэг)

П.Алтангэрэл: - Энэ Байнгын хорооны хурлыг дэд дарга намайг даргал гэж үүрэг өгсөн юм. Энэ дагуу энэ хурлыг удирдаж явуулах нь байна. Тэгэхээр өнөөдрийн хуралдаанд ирц бол одоо түрүүний Төсвийн байнгын хороо, Байгаль орчны байнгын хорооны хамтарсан хуралдаан дээр ирц хүрсэн. Тийм ээ. Зарим байнгын хорооны хуралдаан давхцаж байгаа учраас ирцийг түрүүний ирцээр тооцоод, ирц хангалттай хүрсэн байна гэж үзээд энэ удаагийн Байнгын хорооны хуралдааныг нээж байна. 


Энэ удаагийн хуралдаанаар 3 асуудал хэлэлцэх юм байна. Нэгдүгээрт нь, Нийлэг уутны хэрэглээг хязгаарлах тухай хуулийн төслийн анхны хэлэлцүүлэг, Монгол Улсын хууль, тогтоомжийг боловсронгуй болгох үндсэн чиглэл батлах тухай УИХ-ын тогтоолын төсөл, анхны хэлэлцүүлэг. Ойн тухай хуульд нэмэлт оруулах тухай хуулийн төсөл. За энэ Барилгын тухай хуульд нэмэлт, өөрчлөлт оруулах тухай хуулийн төслийг дагалдаж өргөн мэдүүлсэн ийм хууль байна. Ийм гурван асуудлыг хэлэлцэх юм байна. Хэлэлцэх асуудалтай холбоотой санал байна уу? За тэгвэл энэ Хөдөө аж ахуйн яамныхан байгаа дээр Монгол Улсын хууль, тогтоомжийг боловсронгуй болгох үндсэн чиглэл батлах тухай Их Хурлын тогтоолын төслийг хэлэлцье. 


Тогтоолын төсөлтэй холбоотой асуулт хэлэх гишүүд байвал. Нөгөө хууль, тогтоомжийг 2012 хүртэл боловсронгуй болгох үндсэн чиглэл батлах тухай УИХ-ын тогтоолын төсөл. Асуулт. За асуулт байхгүй юу? За тэгвэл асуулт байхгүй бол асуулт тасаллаа. Санал хэлэх? За Р.Буд гишүүн, Я.Батсуурь гишүүн, Ц.Цэнгэл гишүүн. Өөр саналтай гишүүн байна уу? За байхгүй бол Ц.Цэнгэл гишүүнээр саналыг тасалъя. За Р.Буд гишүүн. 


Р.Буд: - Баярлалаа. Тэгэхээр энэ 2012 он хүртэл боловсруулах хууль, эрх зүйн актуудын жагсаалт батлах тухай УИХ-ын тогтоол явж байна. Энд гишүүдээс санал авч байсан юм. Тухайн үед нь. Ямар ямар хууль дээр ажиллах ийм бодолтой байна гэж. Тэгэхээр би энэ дээр нэлээд олон хууль дээр ажиллах тухай зарим ажиллаж байгаа хууль дээрээ одоо ажиллаж байгаа тухайгаа санал бичээд өгсөн. Тэгээд энэ дээр одоо ажилласан ажлын хэсэг маань жаахан дутуу байдал, дулимаг ажилласан юм уу даа гэж бодоод байгаа юм. Миний нэрийг бүгдэд дээр нь тавьчихжээ. Жишээлбэл, УИХ-ын тухай хуульд нэмэлт, өөрчлөлт оруулах тухай хууль, УИХ-ын гишүүн Р.Буд гээд. 


Тэгэхээр энэ бол ажлын хэсэг байгаа юм. Ө.Энхтүвшин Төрийн байгуулалтын байнгын хорооны даргаар ахлуулсан ажлын хэсэг. Энд орж ажиллаж байгаа байхгүй юу. Тэгэхээр энэ нэрээр нь, одоо Р.Буд гээд энэ их олон газар байгаа юм. УИХ-ын чуулганы хуралдааны дэгийн тухай хуульд нэмэлт, өөрчлөлт оруулах тухай, Р.Буд гээд. Сонгуулийн төв байгууллагын тухай хуульд. Тэгэхээр энийг тэр ажлын хэсэг юм уу, эсвэл одоо УИХ-ын гишүүд гэсэн нэрээр хийж өгөөчээ. Тэгэхгүй бол одоо би л нэг баахан хууль санаачилсан юм шиг. Тийм байгаа шүү дээ. 


Гуравт нь, УИХ-ын гишүүдээс санаачлан боловсруулах хуулийн төсөл гээд. Хамгийн эхэнд би байгаа юм. Тийм. Нэг талаасаа мундаг юм шиг харагдавч нөгөө талаасаа ажлын үр дүн тооцох үед энэ хүнд болно. Ганц хүн ч одоо боловсруулчих зүйл биш. Яагаад би ийм зүйлийг хэлж байна вэ гэхээр биднээс санал авахдаа ямар ямар хуулийн төсөл дээр ажиллах бодолтой байна вэ, ямар чиглэлээр ажиллаж байсан туршлагатай вэ гэсэн ийм зүйлээр саналаа өгсөн юм. Тэгэхээр энэ дээр ажлын хэсэг гээд Их Хурлын даргын захирамжаар байгуулагдсан гэдэг юм уу, Их Хурлаас байгуулагдсан ажлын хэсэг гээд тавьчихвал илүү зохимжтой байх гэж бодож байна. 


П.Алтангэрэл: - Я.Батсуурь гишүүн. 


Я.Батсуурь: - Энэ манай Байнгын хороотой хамаагүй юм л даа. Энэ хуулийн юу оруулах гэсэн юм. Энэ Монгол Улс одоо ингээд Засгийн газраас гаргасан мөрийн хөтөлбөр, үндсэн чиглэл, бүх юманд ерөөсөө ойрын 4 жилд энэ үйлдвэржүүлэлтийг одоо бүх талаар дэмжинэ гээд байгаа юм. Гол приоритетный [тэргүүлэх] бодлого бол тэр байгаа юм. Үйлдвэржүүлэлт гэж байгаа юм. 


Тэгэхээр зэрэг энэ үйлдвэржүүлэлтийн талаар энэ хуулийн, энэ дотор олигтой тийм тодорхой заалтууд алга. Өнөөдөр үйлдвэржүүлэлт яагаад хөгжихгүй байна вэ гэхээр зэрэг энэ татвартай холбоотой болж байгаа юм. Бүх төрлийн татвар ижилхэн одоо нэг хоёр шатлалтай болчихсон. Тэгээд бизнес эрхэлж байгаа улсууд бол ерөөсөө хамгийн ашигтай руу нь хамаг мөнгөө хийгээд байдаг. Уул уурхай хөдөөд хөгжөөд байдаг. Хотод бол барилга байшин. Монголын эдийн засгийн ерөөсөө хоёрхон салбартай болох чиглэл рүү явж байгаа байхгүй юу. Татварын хуулиас болоод. Тэгэхээр энэ татварын хуулийг цогцоор нь эргэж харах асуудлыг энэ дотор оруулах саналтай байна. 


Тэгэхээр үйлдвэрлэл хөгжүүлж байгаа, ажлын байр бий болгож байгаа, бүтээгдэхүүн үйлдвэрлэж байгаа салбаруудаа бүртгэлийн татвараас нь чөлөөлөх хэрэгтэй. Тэгэхгүй бол тэр салбарууд чинь энэ барилга, уул уурхайтай яагаад ч өрсөлдөх чадваргүй болчихлоо. Голланд өвчин гэдэг юм авчихаж байгаа байхгүй юу. Татварын хуулийг эргэж харах, өөрчлөх. Тийм юм ерөөсөө огт байхгүй байна. Тэгэхгүйгээр нөгөө Засгийн газрын гол бодлого хэрэгжихгүй байна, нэг хэсэг. 


П.Алтангэрэл: - За Ц.Цэнгэл гишүүн. 


Ц.Цэнгэл: - Өнөөдөр өглөө Эдийн засгийн байнгын хороогоор бас энэ асуудал орсон л доо. Тэгэхдээ энэ дээр бас энэ нэгэнт Байнгын хороонд хэлэлцэж байгаа юм чинь тэргүүн ээлжинд хэлэлцэх асуудалдаа Ашигт малтмалын тухай хуульд нэмэлт, өөрчлөлт оруулах, Гадаадын хөрөнгө оруулалтын тухай хуульд нэмэлт, өөрчлөлт оруулах. За Үндсэн хуулийг хэлэлцэх асуудлыг энэ 2009 онд хаврын чуулганаар оруулах дээр энийг анхаарч, асуудал болгож өгөөчээ гэж ингэж хэлэх гэж байгаа юм. 


П.Алтангэрэл: - Өөр саналтай гишүүн байхгүй бол саналаа тасалъя. Тэгээд энэ гурван гишүүний гаргасан санал дээр. Р.Буд гишүүнийх чинь өөрийнхөө нэр дээр байгааг бол ажлын хэсэг юм уу, Байнгын хороо гэдгээр болгоё гэж байгаа шүү дээ. Тийм ээ. Энэ дээр нь санал хураах юм уу? За тэгвэл Р.Буд гишүүний саналыг. 


За дэмжиж байна. Энийг ингээд орууллаа. 


Я.Батсуурь гишүүний тэр татварын хуулийг багцаар нь тогтолцоог өөрчлөх чиглэлийн юмыг оруулж өгье гээд байгаа билүү? Тэр татварын юм нь дээр байгаагүй билүү. Байсан санагдаад байх юм. 


Ц.Цэнгэл гишүүний Ашигт малтмалын тухай хуульд нэмэлт, өөрчлөлт оруулах, Үндсэн хуульд нэмэлт, өөрчлөлт оруулах, Гадаадын хөрөнгө оруулалтын хуульд. Энэ хуулиудыг ерөөсөө хамгийн түрүүнд бараг энэ хаврын чуулганаар оруулах асуудал тавъя гэж ийм санал тавьж байгаа юм байна. Наашлуулах. Тийм ээ. Энэ дээр зүгээр би бас нэг саналаа хэлээд. Жишээлэх юм бол энэ хаврын чуулганаар ерөөсөө, би нэгдсэн чуулган дээр хэлж байсан даа. Үндсэн хууль, Сонгуулийн тухай хууль, Улс төрийн намуудын тухай хууль. Энэ хуулиудаа түрүүлж хэлэлцээд, тэгээд яг энэ уул уурхайн чиглэлээр Ашигт малтмалын тухай хуульд нэмэлт, өөрчлөлт оруулах, Газрын тосны хууль, Ураны хууль гэсэн гурван хуулийг энэ хаврын чуулганаар хэлэлцвэл яасан юм бэ гэсэн ийм санал оруулж байсан юм. Энийг таных дээр нэмж оруулаад тэгээд ингээд. 


Бас би ийм нэг саналтай байна. Тэгэхээр энэ миний санал, Ц.Цэнгэл гишүүний санал дээр санал хураачих уу? Энийг нэн түрүүнд оруулж хэлэлцүүлье гэсэн ийм хуулиудыг. 


Р.Буд: - Тэгэхээр энэ бол зөв л санал л даа. Ц.Цэнгэл гишүүн чухал асуудал хөндөж байна. Гэхдээ Үндсэн хуульд гар хүрнэ гэдэг чинь их хэцүү шүү дээ. Тийм богино хугацаанд. Тийм учраас ийм юмаар санал хураах нь утгагүй байх, гишүүд минь. Тэртээ тэргүй Их Хурал дээр бүтцийн байгууллагууд бий шүү дээ. Намын бүлгүүдийн дарга нар бүгд орж байгаа. Байнгын хороодын дарга нар орж байна. Их Хурлынхаа даргатайгаа яриад ээлж дарааллаа тогтоовол яасан юм бэ. Нэгдүгээрт. 


Хоёрдугаарт нь, ердөө саяхан хаврын чуулганаар хэлэлцэх асуудлын жишиг жагсаалтыг баталсан байгаа шүү дээ. Тэгээд Их Хурал чинь өнөөдөр нэг юм баталчихаад маргааш нь. Тэртээ тэргүй амьдралаар гараад ирнэ. Бэлтгэснээр хэлэлцэгдээд явдаг юм чинь. Үндсэн хуулийг бол би жишээлбэл нэлээн нухацтай. Тэр одоо нөгөө бараг судалгааны төв юм хийх хэрэгтэй. Үндсэн хуулийг хамгаална гээд нөгөө 430 депутатын чинь зарим нь энд сууж байгаа. Тэр нөхөдтэй хэлцэл хийх хэрэгтэй. Шаардлагатай гэвэл зарим асуудлаар нь бүр референдум [бүх ард түмний санал асуулга] хийх ч асуудал байж магадгүй. Бүх ард түмний санал асуулга. Тийм учраас ингэж хийнэ гэж худлаа байх. Тийм учраас энийг бас бодож үзээчээ гэсэн. 


Ц.Цэнгэл: - Би дундуур нь нэг санал хэлье. Гол нь яах вэ дундуур нь эхлүүлье л гэж байгаа болохоос биш энэ хаврын чуулганаар энэ Үндсэн хуулийг бид хийгээд дуусчихгүй шүү дээ. Ямар ч байсан эхлүүлэхгүй бол энэ чинь тэгээд дүлэгнээд одоо, тэр Үндсэн хуулийн бүтцүүд хийнэ гээд ингээд суугаад байх юм бол энэ ерөөсөө дэмжигдэхгүй ингээд хэдэн ээлжит хурлуудыг ингээд өнгөрөөгөөд байх юм шиг байна. Эхлүүлье гэдэг дээрээ л санал өгч байгаа юм. 


Нөгөө Ашигт малтмалын болоод Гадаадын хөрөнгө оруулалтын хуулийг бол одоо яаралтай тэргүүн ээлжинд хийхгүй юм бол бидний нөгөө Засгийн газраас оруулж ирж байгаа тэр Айвенхоу Майнзын, бусад одоо Тавантолгойн энэ бидний уул уурхайн чиглэлийн энэ хуулиуд чинь явахааргүй байгаа юм. Тийм учраас энэ дээрээ бид нухацтай хэлэлцээд тэгээд явбал цаашаагаа юм хурдан болчих ийм бололцоотой гэж үзээд байгаа юм. Тэгээд энэ дээр санал хураагаад, тэгээд Их Хурал нь энэ хэрэггүй гэвэл хэрэггүй болоод энэ авах нь аваад, авахгүй бол одоо тэгээд хэлэлцэхгүй байж болно шүү дээ. Ингэж санал хураачихвал яасан юм бэ гэсэн. 


П.Алтангэрэл: - За тэгээд энэ гол хуулиудаа бас нэг хөдөлгөөнд оруулаад авъя, эхлүүлье гэсэн ийм санал байгаа юм байна л даа. Би ч гэсэн бас тийм саналтай байгаа юм. Тэгэхдээ яах вэ санал хураагаад ер нь оруулаад л, анхааралд нь оруулаад явуулж байвал яасан юм бэ гэсэн бодолтой байна шүү дээ. Тэгэхдээ яах вэ санал хураагаад ер нь оруулаад л, анхааралд нь оруулаад явуулж байвал яасан юм бэ гэсэн бодолтой байна шүү дээ. Тэгээд санал хураачихъя. Ц.Цэнгэл гишүүн бид хоёрын саналаар. 


За энэ хуулиудыг оруулаад хэлэлцүүлээд эхлээд явж байх нь зөв гэсэн саналтай гишүүд гараа өргөх үү. 


11-ээс 8. 


За ингээд энэ саналуудыг бичүүлж авах юм уу, энэ томъёоллоор нь. Томъёоллоор нь бичүүлж авчих. Тийм ээ. За энэ асуудлыг ингээд хэлэлцлээ. Тийм ээ. 


Уг асуудлыг 16 цаг 50 минутад хэлэлцэж дуусав. 

Гурав. Ойн тухай хуульд нэмэлт оруулах тухай хуулийн төсөл (Барилгын тухай хуульд нэмэлт оруулах тухай хуулийн төслийг дагалдаж өргөн мэдүүлэгдсэн) (анхны хэлэлцүүлэг)

П.Алтангэрэл: - Дараагийн хэлэлцэх асуудал нь Нийлэг уутны хэрэглээг хязгаарлах тухай хуулийн төсөл. Энэ талаар асуулт асуух гишүүд байна уу? Х.Наранхүү гишүүн, Р.Буд гишүүн, Ц.Цэнгэл гишүүн. Өөр. За яамныхан баярлалаа. Х.Наранхүү гишүүн асуух уу? 


Х.Наранхүү: - Гурван зүйл асуух гэсэн юм. Нэг нь энэ 0.25 миллиметр болон түүнээс бага зузаантай гэдэг нь ямар утга агуулгатай юм бол? Энэ хэмжээнд чухам ямар уутыг ямар уутнаас ялгаж бол гэдгийг тодруулж өгнө үү? 


Хоёрдугаарт, 6 сарын 1-ний өдрөөс эхлэн дагаж мөрдөнө гэж энэ хуулийн хугацааг шууд ингээд тавьчихаж байгаа юм байна л даа. 


П.Алтангэрэл: - Х.Наранхүү гишүүн ээ, энэ санаачлагчийг иртэл, Г.Батхүү гишүүнийг орж ирэхээр асуух нь дээр байх. Хоёр асуудал хоёулаа Г.Батхүү гишүүнтэй холбоотой. Дараагийнх нь Ойн тухай хууль. Яах вэ дээ нөгөө барилгад модон тулаас хэрэглэхгүй гэдэгтэй холбоотой. 


За тэгвэл Г.Батхүү гишүүн Төсвийн байнгын хороон дээр санал хэлж байна. Тэрийг дуусгаад ороод ирье гэж байна. 


Гурав дахь асуудал дээр тэр Ойн тухай хуульд нэмэлт, өөрчлөлт оруулах хуулийн төсөл дээр. Тэрийгээ явж байвал яасан юм бэ? Тэгэх үү? Тийм ээ. Тэр нь дээр санал хэлэх. Ойн тухай хуульд нэмэлт, өөрчлөлт оруулах. Нөгөө Барилгын тухай хуульд нэмэлт, өөрчлөлт оруулахтай холбоотой. Нөгөө барилгад тулаас мод хэрэглэхгүй гэдэгтэй холбоотой юм билээ л дээ. Энэ дээр асуух асуулттай гишүүн байна уу? Мэргэжлийн хүмүүс нь, яамныхан байгаа юм байгаа. За тэгье. Ц.Шинэбаяр гишүүн.


Ц.Шинэбаяр: - Энэ хуульд нэмэлт, өөрчлөлт оруулах тухай хуулийн төслийн танилцуулга дээр байна л даа. Энэ ойг хулгайгаар хавтгайруулан огтолсноос болсон тухай ингээд дурьдсан байна. Тэгэхээр энэ барилгын тулаасыг одоо хориглосноороо, ер нь хавтгайруулан огтолсон энэ үйл ажиллагааг хэдэн хувийг нь зогсоож чадах юм бэ? Тийм судалгаа тооцоо байна уу? 


н.Тунгалаг: - Яг тэдэн хувь гэсэн тооцоо үндсэндээ байхгүй. Ер нь бол яг тулаас модонд 15-аас 20 насны модыг голдуу одоо нөгөө шим шүүс сайтай гэж хэрэглэж байгаа учраас хамгийн их хортой байгаа юм. Барилгын тулаас модноос гадна уурхайн бэхэлгээнд энэ залуу насны модыг бас маш ихээр хэрэглэж байгаа. Өнгөрсөн жил бол нэг удаагийн огтлолтоор бүтэн уулыг бүрхэх хэмжээний модыг огтолсон хэрэг гарсан. Энэ бол Налайхад. Энэ нь бол нэг удаа 2 мянга гаруй мод жишээ нь огтолсон байх жишээтэй байсан. 


Ер нь бол энэ залуу модыг огтлохыг ингэж хориглосон заалт орсноороо нийт огтолж байгаа модны багцаагаар бол, ямар ч байсан барилгад хэрэглэхийг зогсоосноороо бид гүйцэтгэлийн ажилдаа тийм ээ, хэрэглэхэд ач холбогдолтой байгаа юм. Удаа дараагийн шийдвэр бол сайд нарын хамтарсан шийдвэрүүд гарч байсан боловч үр дүнд хүрэхгүй байгаа учраас хуульчилж өгөхийг, гишүүд нэгэнт санаачилсан учраас мэргэжлийн байгууллагын хувьд бид нар зөвхөн дэмжиж байгаа. 


П.Алтангэрэл: - Өнөөдрийн хэлэлцэж байгаа асуудалтай холбоотойгоор бас оролцож байгаа хүмүүсийг танилцуулъя. Ц.Банзрагч, Байгаль орчин, аялал жуулчлалын яамны Хүрээлэн буй орчин, байгалийн нөөцийн газрын дарга. Н.Тунгалаг, Ойн агентлагийн дарга. Г.Эрдэнэбаясгалан, тус газрын мэргэжилтэн. Ийм 3 хүн оролцож байна. 


Х.Наранхүү гишүүн. 


Х.Наранхүү: - Энэ төмөр замын дэр модыг чинь угаасаа нэлээн дээр л энэ мод хэрэглэхгүй, тэгээд одоо нөгөө бетонон тулгуурын буюу дэр модны үйлдвэр байгуулсан шиг санагдаад байдаг юм. Тэр үйлдвэр одоо ажиллаж байгаа юу, үгүй юу? Төмөр замын дотоод журамд нь энэ мод хэрэглэхгүй гэсэн ийм заалт ер нь байдаггүй юм байх даа. 


Ц.Банзрагч: - Эрхэм гишүүн Х.Наранхүү гуайн асуултад хариулъя. Ер нь бол түрүүнийхтэй хамтатгаад хэлэхэд бас УИХ-аар баталсан Засгийн газрын мөрийн хөтөлбөрт энэ 4 жилд бид байгаль хамгаалах үүднээс, цаг уурын дулааралтай холбогдуулаад ойн мод бол хүлэмжийг шингээгч гэдэг утгаар нь мод орлох бүтээгдэхүүний үйлдвэрлэлийг дэмжинэ гэсэн заалт орсон байгаа. Тэгээд одоогийн байдлаар тэр барилгын тулаасанд Барилга, хот байгуулалтын яам, хуучин нэрээрээ Байгаль орчны яамны хамтарсан тушаалаар хориглосон байгаа. Гэхдээ Засгийн газрын болон Байгаль хамгаалах хуульд яамд бол өөрөө Засгийн газар түр хориглох ийм эрхтэй. Тийм учраас ингээд гишүүдийн, нэр бүхий гишүүдийн санаачилсан энэ хуулийг Засгийн газар, манай яам дэмжиж байгаа. 


Төмөр замын хувьд бол Ц.Цэнгэл гишүүн сайн мэдэж байгаа. Ц.Цэнгэл сайдтай хамтарсан Байгаль орчны яам хоёрын төмөр замын тулаасыг аажимдаа орлуулах ийм хөтөлбөр гээд удаан хугацааны хөтөлбөр хэрэгжүүлж байгаа. Тэгэхдээ энэ дээр ялангуяа 400 метрээс дотогш диаметртэй ийм тойрог замд бол зайлшгүй модон дэр хэрэгтэй гэсэн ийм технологийн шаардлага байдаг юм билээ. Тэгээд бид хуучин Зам тээвэр, аялал жуулчлалын яам тийм ээ, Байгаль орчны яамны хамтарсан тушаалаар баталсан тийм мөрийн хөтөлбөрөөр бол аажимдаа бид өнөөдрийн байдлаар 20 мянган шоо метр, куб метр модыг төмөр замд хэрэглэж байгаа. Энийг бид 12 мянган шоо метр хүртэл хүргэхээр ийм 5 жилийн хугацаатай хөтөлбөр хэрэгжиж байгаа. Энэ бол хуучин төмөр замын тооцоон дээр хийсэн юм. 


Одоо ингээд бас Мянганы сорилын сангийн тусламжаар болон бусад орнуудтай төмөр замын хүчин чадлыг нэмэгдүүлж байгаа тохиолдолд бас энэ хэрэгцээ хэвээр болох нь ойлгомжтой. Гэхдээ энийг бид аль болох төмөр замын бетоны үйлдвэрлэлийг дэмжсэн тийм бодлогыг Засгийн газар болон өмнөх Засгийн газар ч явуулж байсан. Энийг цаашид үргэлжлүүлж явуулж байгаа. Энэ хөтөлбөрийн хэрэгжилтийг хангана. Тэгэхдээ бидний нөгөө тогтоосон 5 жилийн дараа гээд Ц.Цэнгэл сайд, Эрдэнэбаатар сайд нарын баталсан тэр хөтөлбөрөөр бол 15 мянга хүрэх боловч одоо саяны энэ бүтээн байгуулалттай холбогдуулаад төмөр замын өргөтгөл орж байгаатай холбогдож хэрэглээ бас жаахан өөрчлөгдөх байх. Тэгэхдээ энэ суурь бодлого хэвээрээ явна гэсэн ийм байдалтай байгаа. 


Х.Наранхүү: - Тэр бетон дэр модны үйлдвэр байна уу, байхгүй байна уу? одоо. 


Ц.Банзрагч: - Байгаа. 2 үйлдвэр. Хүчин чадал нь нэмэгдсэн байгаа. 


П.Алтангэрэл: - Б.Бат-Эрдэнэ гишүүн. 


Б.Бат-Эрдэнэ: - Бид ингээд хууль боловсруулаад одоо өргөн барьж, тэгээд хууль гаргахдаа ингээд бүрэн хэмжээгээр тусгаж чадахгүй байна уу даа гэж. Сая гишүүд асуугаад байна л даа. Жишээлбэл, энэ уурхайн бэхэлгээ байна, төмөр замын дэр мод байна. Одоо энэ шонгийн мод. Одоо нөгөө төвлөрөл, хот орон газар луу нүүдэл их явж байгаатай холбоотойгоор одоо энэ гэрлийн шон мод гэдэг чинь одоо бүр дийлдэхээ байлаа шүү дээ. Манай одоо энэ Цэнхэр-Мандал, Өмнөдэлгэрийн энэ зүүн талын модыг бол бүгдийг нь гэрлийн шонгийн модоор бүгдийг нь унагаагаад дуусаж байгаа шүү дээ. Ийм юм байх юм. Ийм юмнуудыг ингээд цогцоор нь оруулаад ирэх бололцоо байгаа юу, үгүй юу гэж асуумаар байгаа юм. 


Хоёрдугаарт, ер нь одоо ингээд батлагдаж гарсан хууль маань одоо амьдрал дээр бодитой хэрэгжих тийм бололцоо нөхцөл бий юу? Ер нь одоо хамгийн их шүүмжлэл гарч байгаа юм бол батлагдсан хууль. Их Хурал бол сайхан хууль батлах юм. Одоо нэг чуулганаар, хавар намрын аль нэг чуулганаар л 100 гаруй хууль батлаад гаргаад тавьчих юм. Тэгэхээр одоо энэ хэрэгжилт нь одоо биелэхгүй байна гэдэг ийм шүүмжлэлийг их тавьж байгаа шүү дээ. Тэгэхээр ер нь одоо энэ нийт нутаг дэвсгэрийн чинь цөөхөн хувийг эзэлж байгаа энэ ой модтой холбоотой юмыг л одоо хадгалж хамгаалахгүй бол үнэхээр болохгүй байна. Энэ чиглэлээр ер нь бодож байгаа, боловсруулж байгаа, ер нь бүрэн хэмжээнд нь, ой модоо бүрэн хэмжээнд нь хамгаалъя гэсэн ийм зохицуулалт, ийм бодлого, чиглэлийн юм байна уу, үгүй юу? 


Одоо бол энэ хүмүүсийн чинь арга одоо амьдрал муу болохоор хэцүү юм л даа. Арга нь бол айхтар нарийссан. Одоо бол түймэр тавьдаг болсон. Нэг уулын арыг одоо ирэх жил ашиглахын тулд энэ жил түймэрддэг болсон. Түймэр тавиад л сайхан гал, дөл долоолгож аваад л тэгээд ирэх жил зөвшөөрлийг нь аваад л буулгаад авдаг болсон. Тэгээд ийм юмнууд асар их байгаа. 


Тэгээд ерөөсөө одоо жишээлбэл улс орны хэмжээгээр одоо сумын төв дээр, багийн төв дээр давхиад очсон ч айлын хашаа модоор хийж байгаа шүү дээ. Малын хашаа модоор хийж байгаа. Чулуугаар одоо хашаа хороогоо барьж байгаа газар огт байхгүй байгаа. Тэгээд сүүлийн үеийн барилгын хийц материал, энэ хашаа нь барилгын материалд нөгөө хөнгөн блок, туйпуу, бусад материалуудын үйлдвэрлэлийг дэмжих чиглэлийн төрийн бодлого зохицуулалт юмыг нь гаргаж өгөх бололцоо байхгүй. Одоо хөдөө бол ерөөсөө нөгөө палка зүсээтэй л байна шүү дээ. Тэгээд ийм ийм юмнуудыг цаашдаа нийт бүхлээр нь анхаарч үзэхээр тийм бодлого чиглэл байна уу, үгүй юу гэж. 


Ц.Банзрагч: - Дараа нь манай Ойн газрын дарга нэмж хэлэх байх. Үнэхээр өнөөдөр энэ хэлэлцэж байгаа хурлын хувьд, асуудлын хувьд УИХ-ын нэр бүхий гишүүд санаачилсан хууль. Бид дэмжиж мэргэжлийн зүгээс байлцаарай гэсэн учраас байж байгаа гэдгийг нэгдүгээрт хэлмээр байна. 


Хоёрт, үнэхээр Байгаль орчин, аялал жуулчлалын яам бол энэ Б.Бат-Эрдэнэ гишүүний хэлдэгээр энэ иж бүрэн модны хэрэглэгээг хязгаарлах энэ бодлогоо гаргасан гэж ойлгож байгаа. Тухайлбал, тийм учраас бид нар саяны УИХ-аар баталсан Засгийн газрын мөрийн хөтөлбөрт энэ мод орлох бүтээгдэхүүний үйлдвэрлэлийг дэмжинэ гэсэн асуудлыг яриад ингээд үе шаттай арга хэмжээ авч байгаа. Зайлшгүй эхний ээлжинд авах арга хэмжээ бол яах аргагүй өндөр хүчдэлийн болон цахилгааны шугам байгаа. Тэгэхээр бид нар бол бас энийг холбогдох яаманд, Байгаль орчны яам бол одоо Эрдэс баялаг, эрчим хүчний яаманд гэхэд ийм зорилт дэвшүүлсэн. Энэний хүрээнд технологийн бэлдэцээ хангахгүй бол бас нэг тушаалаар юм уу, нэг хуулиар бүгдийг нь хориглох нь бас энэ эдийн засгийн бөгөөд энэ технологийн хувьд шийдэх нь хэцүү юм билээ. Тийм учраас ингээд үе шаттай энэ асуудал бол хэрэгжинэ гэдгийг хэлмээр байна. 


Тийм учраас яам өөрөө санаачлаад дараа дараагийн энэ асуудлыг оруулж ирэх боломжтой. Нөгөө талдаа бол бид нар сүүлийн 4, 5 жил бол үнэхээр энэ ойн асуудал дээр бид нар их зүйл шинэчлэл хийх тал дээр бас Их Хуралтайгаа хамтарч ажиллаж байгаа. Саяны ойн хуулийн шинэчилсэн найруулга бол ямар ч байсан орон нутагт энэ хуулийн хэрэгжилтийг хяналт тавих нөгөө ойн байгууллагын бүтэц, ойн ангиуд үүсэх нөхцөлийг бий болгосон. Энэний дагуу энэ он гэхэд бид нар 4 ойн ангийг шинээр байгуулснаар модыг огтолсон хойно нь замаас нь тосож барих биш эх үүсвэр дээр нь хяналт тавих ийм бас мэргэжлийн зөвлөгөө өгч нөхөрлөлүүдийг хөгжүүлж, орон нутгийн иргэдээр хяналт тавих энэ эрх зүйн орчин бол бүрдсэн байгаа. Тийм учраас бид нар ойлгож байгаа. Энэ талаар эрчимтэй ажиллах шаардлага байгаа. Ингээд н.Тунгалаг дарга нэмж хэлэх юм байна уу? 


П.Алтангэрэл: - Ц.Цэнгэл гишүүн. 


Ц.Цэнгэл: - Энэ ойн асуудлаар Б.Бат-Эрдэнэ гишүүн маш их чухал ярьж байна. Үнэхээр энэ ойг жилд шатаачихаад дараа нь ухаж төнхөж одоо мод болгодог ийм юм бол зүгээр ердийн үзэгдэл болоод байна. Тэгээд энэ өглөөний яг, шөнийн юм даа, 3 цагаас өглөөний 5 цагийн хооронд бол ер нь асар их мод ачсан машинууд орж ирэх юм. Энэ ойн байцаагч нар ер нь юу хийж байна вэ? Яагаад энийг харахгүй байна вэ? Яагаад торгож нөгөө машин энэ тэрийг нь хураадаг юм явахаа байчихав гэдгийг нэгдүгээрт асуумаар байна. 


Хоёрдугаарт, нийт одоо хичнээн га-д мод үрсэлж суулгаж байна вэ? Хэдэн га-д. Энэ мод үржүүлгийн газрууд хэд хэдээр нэмэгдсэн бэ? Хуучнаасаа, урьд онтой харьцуулахад. Энэ одоо их чухал байна. Энэ талаар ерөөсөө бас мэдээ мэдээлэл алга юм уу гэсэн энэ хоёр асуултад хариулаад өгнө үү? 


П.Алтангэрэл: - Хэн хариулах вэ? 


н.Тунгалаг: - Ерөнхийдөө хулгайн модны, энэ хууль бус мод бэлтгэлийн асуудлаар гэх юм бол хяналтын байгууллагууд бас их саланги ажиллаад байгаа юм. Одоо жишээлбэл Ойн газар байгуулагдсан. Тэгээд манайд яг байцаагчийн ямар ч эрх байхгүй. Тэгээд яг эзэн нь юм шиг ойн газар байх ёстой. Гэтэл Улсын мэргэжлийн хяналтын газар бол яг энэ хяналтын чиг үүрэг, бүх юм нь байгаа юм. Цагдаагийн ерөнхий газартай бид бас хамтарч ажиллаж байгаа. Иймэрхүү байдалтай. Ер нь бас тэр төрийн бүтцийн бас энэ асуудал нэлээн их анхаарал татсан асуудал юм уу гэж харагдаж байгаа юм. 


Ерөнхийдөө модны хууль бус бэлтгэлтэй холбоотой асуудлыг таслан зогсоох асуудлаар бид нэлээд их ажиллаж байгаа. Жишээлэх юм бол өнгөрсөн жил 750 мянган куб метр модыг бэлтгэх зөвшөөрлийг сайдын шийдвэрээр өгсөн байсан. Энэ жил 1 сая 500 болгосон. Яагаад ингэж байна вэ гэвэл энэ бол ихэнхи нь түлшний мод байж байгаа. Улс даяар судалгаа хийж үзэхэд 5 сая шоо метр модыг жилдээ хэрэглэж байгаа тооцоо гарсан байтал 650, 750-иар төлүүлж явсан. Ийм учраас хууль бус нэрийн доор бэлтгэгдэж байгаа мод бол их байгаа нь харагдсан. Гэх мэтийн ингээд судалгаатай явагдаж байгаа арга хэмжээнүүд байна. 


Тарьц суулгацын хувьд гэхэд юм бол энэ жил улсын хэмжээнд тарьц суулгацын байдал энэ жил ямар ч байсан хоёр аварга төрсөн. Манай салбараас. Одоо тариаланч. Ерөнхийдөө тарьц суулгац, энүүгээр бизнес хийе гэсэн аж ахуйн нэгж, иргэд, байгууллагуудын сонирхол ихсэж байгаа нь харагдаж байгаа юм. Улсын хэмжээнд шаардлагатай байгаа тарьц суулгацыг бол энэ жил 4 сая гаруй дутаж байгаа. Энэ асуудлыг бид ярьж байгаа. Үрийн асуудал бол ноль байгаа. Манайд огт одоо үр нөөцлөлтийн асуудал маш муу байгаа. ОХУ-аас энэ жил оруулж ирэхээр хүсэлт тавьсан боловч хямралтай холбоотой, хүмүүсээ ажилтай болгоно гэдэг нэрийн доор манайд нийлүүлэх гэж байсан үрнээсээ татгалзсан ийм байдалтай. Ер нь бол үрийн асуудал хүндрэлтэй ингэж орж байгаа. 


Ер нь бол Хөдөө аж ахуйн яаманд жишээлэх юм бол тариаланчтай холбоотой маш их хөнгөлөлт зээл, тусламжууд явдаг. Ойн салбарт бол энэ талаар бодлого боловсруулж оруулах шаардлагатай юм байна. Ер нь ямар ч техник юмаар үрийн аж ахуйнууд, энэ тарьц суулгац хийдэг аж ахуйнуудаа хангаж ирсэнгүй гэсэн ийм судалгаа тооцоонууд гаргаж яамны сайдад танилцуулсан байж байгаа. 


П.Алтангэрэл: - Хэлэлцэх асуудалтай холбоотой гишүүд асуулт асууж дуусаж байна. Энэ асуудалтай холбоотой зарчмын зөрүүтэй санал ямар санал байна гишүүдэд. 


Ц.Цэнгэл: - Би ганцхан асуулт тавъя даа. Саяны энэ асуудалтай холбогдуулаад, энэ хулгайтай холбогдож байна. Энэ Мэргэжлийн хяналтын газар байцаагчийн эрхийг өгдөггүй. Энэ үнэхээр буруу тогтолцоо. Энэ төрийн байгуулалтын тогтолцооныхоо талаар санал оруулж ирээчээ, нэгдүгээрт. 


Хоёрдугаарт, энэ түрүүн Б.Бат-Эрдэнэ гишүүн хэллээ. Хашаа, саравч, байшин барилга, ялангуяа малын хашааг бол орхъё. Ер нь энэ хот суурин газруудын хашаа энэ тэрийг жаахан хориглох тийм талаас нь та нар бодлого энэ тэр оруулж ирээчээ гэсэн ийм санал байна. 


П.Алтангэрэл: - Х.Наранхүү гишүүн. 


Х.Наранхүү: - Энэ зүгээр өөрөө бие даасан асуулт биш нөгөө өөр барилгын, өөр асуудлын нэг хэсэг болж орж ирж байгаа юм байна л даа. Тийм учраас жаахан иж бүрэн тавиач гэж хэлэхээр зэрэг бас болохгүй болчихоод байна. Тийм учраас та нар энэ асуудлаа зүгээр тусад нь бие дааж ямар нэгэн байдлаар оруулж ирэх боломж бий юу? Төлөвлөж байгаа юм байгаа юу? Тэгэхгүй бол энэ чинь барилга хорьчихоод, жишээлбэл тээвэрлэхийг одоо бас л хорих ёстой шүү дээ тийм ээ, жишээлбэл. Одоо өөр юу байдаг юм. За аягүй бол нөгөө л гэрэл цахилгааны шугам гээд л ингээд ярих нь цаашдаа. Гэх мэтчилэн энэ өөрөө их өргөн хүрээтэй болох гээд байна л даа. Ярьж байгаа уг сэдэв нь зөвхөн барилга гээд ярьсан. Тийм учраас энд бол тэр та нар тийм тусдаа бие даасан асуудал боловсруулж байгаа юм байна уу, үгүй юу? 


Ц.Банзрагч: - Эрхэм гишүүн Х.Наранхүү гуайн асуултад хариулъя. Үнэхээр энэ бол би бодлогын түвшинд бол 4 жилдээ энэ мод орлох бүтээгдэхүүний урамшлыг дэмжинэ. Тэгэхээр бид нар бол жишээ нь эрчим хүч, цахилгааны шонгийн талаар бол бид нар үндсэн суурь яамтайгаа ярьж, технологийн орлох бүтээгдэхүүнийг нь хийхгүй бол нөгөө хэрэгждэггүй хуулийн тоо нэмэгдэнэ гэдэг үүднээс бид энийг дараагийн жилд орж ирэхээр боловсруулж байгаа юм бий. 


Энэ барилгын тулгуурын хувьд бол нэгэнт одоо хуучин Барилга, хот байгуулалтын сайд, Байгаль орчны сайд, Улсын мэргэжлийн хяналтын газар бас орсон шүү дээ, тийм ээ. Манай 3 сайд орж батлаад, бас ямар нэгэн байдлаар иргэдийн хувьд ухамсарт нь шингээд тодорхой технологийн бэлдэц хангагдаад, өөрөөр хэлбэл тулгуур орлох зүйл бол нэгэнт одоо хилээр орж ирэх боломж бүрдсэн учраас энэ удаад энүүгээр нь шийдээд, дараа нь бид үе шаттай нөгөө үндсэн үйлдвэрлэлийнхээ яамтай уялдсан бодлого барих. Одоо ялангуяа тэр хашаа гэдгийг бол үнэхээр гадна дотныхон гайхдаг л даа. Үнэхээр Монгол шиг банзаараа хашаа барьдаг тийм ойгүй газар байхгүй учраас энийг бид нар бас үе шаттай судлаад дараа дараагийн жилүүдэд үе шаттай оруулж ирэх нь зүйтэй гэсэн юм нь л дээр ярьсан юм байгаа юм. Тэгэхгүй бол бас хууль гарчихдаг. Хэрэгжихэд бас механизмыг нь бүрдүүлэх ийм шаардлага бол байгаа. 


П.Алтангэрэл: - Ж.Энхбаяр гишүүн санал байсан уу? 


Ж.Энхбаяр: - Энэ барилгын хэв, тулаасны асуудал ингээд хууль болоод орж ирж байгаа нь их зүйтэй байна гэж. Нэлээн олон хөөцөлдөөд, бүр аргаа бараад энэ түвшиндээ ирсэн байгаа юм. Тэгээд нэгэнт Их Хурлын хэлэлцэх асуудалд ороод, одоо чуулганаар хэлэлцэх болоод өөрөө энэ асуудлыг оруулахад их хугацаатай, бас очертэй их зовлонтой л юм байна л даа. Тэгэхээр бүгдээрээ нэгэнт энэ асуудал ороод ирсэн нөхцөлд бас нэг ганц хоёр зүйлийг ер нь нэмээд явчихвал ер нь бололцоо бий юу? Зөвхөн барилгын хэв, тулаасаас гадна одоо тэр шонгийн модны асуудлыг оруулаад, ядахдаа. Нэг ч гэсэн ахиулчих. Тэрийг үйлдвэрлэх. Дэр модны асуудал. Энийг оруулчихмаар байна. Багцдаа. Нэг хоёр гурав гээд. 


Тэгээд энэ модон талаар авах цогц юмыг нэг ахиулаад өгчихвөл яамандаа ч хэрэгтэй, хяналтын байгууллагадаа ч хэрэгтэй. Энэ бодлогодоо ахиц гарсан юм болох гээд байгаа л даа. Ахиад төсөл гэхээр энэ чинь ирэх жилээс наашгүй. Өргөн барьсан төслийнхөө хүрээнд ганц хоёр санал бүгдээрээ нийлүүлж нэмээд нэг ахиад нэг явуулчих бололцоо бий юу? 


Д.Насанжаргал: - Яах вэ ингээд ерөөсөө ганцхан заалттай л хуулийн заалт орж ирж байгаа л даа. Тэгэхээр нөгөө дэгийн хуульд маань хуулийн төсөлд нэмэлт, өөрчлөлт оруулах хувийн хязгаар гэсэн нэг тийм заалт байгаа байхгүй юу. Хашилт. Тэгэхээр ерөөсөө төсөл санаачлагчийн тэр хөндсөн асуудал л яригдана. Тэрнээс өөр юм бол оруулж болохгүй. 


Ж.Энхбаяр: - Тэгвэл нөгөө санаачилсан гишүүдтэйгээ ярилцаад нэг жаахан зохицуулалт хийчихье л дээ. Тэр нь яах вэ ерөнхийдөө юу л юм байна л даа. Дэгийн асуудал. Гэтэл энэ чинь нөгөө нэг асуудал ярьсных, бас ийм боломж олдсоных салбарын ажлыг жаахан ахиулчихмаар л, бүгдээрээ. Дэмжээд өгье, тийм ээ. Сайн л байна шүү дээ.  


Тэгэхээрээ тэр өргөн барьсан хоёр билүү гурван хүн байсан байх аа тийм ээ. Тэр нь дээр нь нэмээд ороод л. 


Р.Буд: - Наадах чинь биш ээ. Тэгж явахгүй. Одоо эсвэл буцаагаад дахиж татаж аваад шинээр боловсруулж оруулж ирнэ. 


Ж.Энхбаяр: - Буцаачих юм бол яах вэ хэлэх асуудал нь арай өргөн орж яах уу? Заавал бас очер гэх үү? 


Р.Буд: - Дахиж өргөн барина. Засгийн газраас санал авчихсан байгаа шүү дээ, зөвхөн энэ асуудлаар чинь. Засгийн газар тэр төмөр замын дэр модыг чинь юу гэж үзэх юм. 


П.Алтангэрэл: - За ашгүй Г.Батхүү гишүүн орж ирлээ. Ж.Энхбаяр гишүүний саналыг Г.Батхүү гишүүн та хоёр одоо ярьчих тэгэх үү? 


Ж.Энхбаяр: - Та энэ Ойн тухай хууль санаачлаад, нэмэлт оруулах санаачилга өргөн барьсан. Тэгээд энэ дээр ийм юм яриад байгаа юм. Зөвхөн барилгын хэв, тулгуураас гадна ер нь одоо яг хамгийн их хяргагдаж байгаа нэг модны төрөл болохоор нөгөө гэрлийн шонгийн модны асуудал байна. Төмөр замын дэр модны асуудал байна. За бараг цаашаа ингээд ярих юм бол үндсэндээ барилгын гадна талын хийцийг модоор хийхийг хүртэл хориглох асуудал байгаа. Дотор талын нарийн. Мод чинь их үнэтэй материал шүү дээ. Гэтэл манайх хашаа барьж байгаа. Төв суурин газар хашаа барихыг хорьчихмоор байгаа юм. Болдог л бол үнэхээр. Тэгээд нөгөө тоосгон блокон хашаа руугаа орцгоох бас тийм ээ. Тэгэхээр ядахдаа ганц нэг асуудлыг нь. Мэргэжлийн яам болохоор ингээд дэмжээд асуудлыг багцаар нь жаахан ингээд томсгоод явчихвал их сайн байна гээд байна. Тэгэхгүй бол нэгэнт Их Хурлын нөгөө өргөн барьчихсан хэлэлцэх асуудлын жагсаалтад орсон. Бусад хэлэлцэх ёстой асуудал хаягдаад байгаа юм. Тийм болохоор та нарын юм нь дээр асуудлуудаа нэмж оруулаад ахиад хүрээг нь томсгоод ингээд явчих боломж байна уу л гэж. 


Г.Батхүү: - Тийм. Тэгэхээр энэ хууль нөгөө бусад Байнгын хороод дээр сая бас Төсвийн байнгын хороон дээр хэлэлцэгдээд гарч ирж байгаа юм. Тэгээд эхний хэлэлцэх эсэх нь шийдэгдээд одоо хэлэлцүүлэг нь Байнгын хороод дээр яваад гарсан учраас яг энэ дээр оруулахад төвөгтэй. Одоо бол зүгээр дахиад хууль санаачлахгүй бол. Бүр анхны хэлэлцэх эсэхийгээ ярьж байх явцад санал оруулж ирсэн бол болох байсан. Одоо Байнгын хороод дээр, өөр Байнгын хороод дээр хэлэлцэх эсэх нь шийдэгдсэн учраас. 


П.Алтангэрэл: - За тэгвэл энэ асуудлыг өөр саналтай гишүүд байхгүй гэж үзээд нэгдсэн хуралдаан руу анхны хэлэлцүүлгийг оруул ъя гэж байна. Энэ дээр дэмжиж байгаа гишүүд гараа өргөнө үү. Ингээд 100.0 хувь. 


Уг асуудлыг 15 цаг 10 минутад хэлэлцэж дуусав. 

Дөрөв. Нийлэг уутны хэрэглээг хязгаарлах тухай хуулийн төсөл 

(анхны хэлэлцүүлэг)


П.Алтангэрэл: - За ингээд дараагийн асуудал, хууль санаачлагч орж ирсэн учраас тэр нийлэг ууттай холбоотой хуулийн төслөөр асуулт асууя гэсэн гишүүд саналаа өгсөн байгаа. Х.Наранхүү гишүүн, тэгээд дараа нь Р.Буд гишүүн, тэгээд Ц.Цэнгэл гишүүн гурав байгаа. За Х.Наранхүү гишүүн. 


Х.Наранхүү: - Гурван асуулт байгаа юм л даа. Нэг нь энэ 0.025 миллиметр болон түүнээс бага зузаантайгаар заагийг нь гаргасан байгаа юм. Энэ тооны цаана бодвол чанарын нэг зааг байгаа байх л даа. Энийг тайлбарлаж өгнө үү гэж. 


Хоёрдугаарт, одоогийн байгаа энэ барааны нөөц гэж байгаа болов уу гэж би тааж байна л даа. Энэ тал дээр ямар нэгэн гаалийн юм уу, худалдааны байгууллагын мэдээлэл байгаа болов уу, үгүй болов уу? Энэ 6 сарын 1-нээс гэхээр зэрэг энэ хууль маань хэзээ гарах вэ? Угаасаа энэ дээр барааны нөөц нь дуусаж байж шинэ зохицуулалтад орох нь зүйтэй байх л даа гэсэн хоёр дахь нь. 


Гурав дахь нь бол тийм агуулга талаас нь нэг зүйл асуух гэсэн юм. Энэ уутыг хориглож болж байна. Оронд нь тэгэхээр зэрэг өөр нэг юм хэрэглэх болно шүү дээ. Тэгэхээр энэ хууль гарснаар өөр ямар үйлдвэрлэлийг, ямар чиглэлийг бид нар үнэн хэрэг дээрээ цаагуур нь дэмжсэн болж таарах вэ? Нөгөө цаас гээд эргээд нөгөө мод руугаа орчих юм биш байгаа даа. Энийг тайлбарлаж өгөхгүй юу. 


Г.Батхүү: - 0.025 миллиметр гэдэг нэгдүгээрт манай тийм стандарт байгаа юм. Батлагдсан стандарт. Тэр стандартын дагуу бид нар энэ хэмжээнээс нимгэн. Энгийн үгээр хэлэх юм бол одоо гурил, будааг савладаг хамгийн нимгэн уут байдаг шүү дээ, ийм үрчгэр. Бүр ингээд юмыг нь авахаар, доторхыг нь суллачихаар үрчийдэг. Одоо энэ байгаль дээр ингээд хэвтээд байдаг. Хамгийн нимгэхэн. Одоо тийм уутыг нь хориглож байгаа юм. Тийм. 


Энэ дээр нийлэг уутны хэрэглээг хязгаарлах тухай хуулийг өнгөрсөн удаа хэлэлцэх эсэх асуудлыг шийдэхэд гишүүдийн гаргасан саналын дагуу хууль нэлээн их өөр болж орж ирсэн. Энэ дээр нэлээн олон саналууд байгаа юм. Энэ саналуудаар санал хураах байх. Тэгээд энэ дээр 0.025 гэдгийг бол одоо саналаар оруулж ирж байгаа юм. Стандартын дагуу. 


Хоёр дахь нь, хэрэгжих хугацаа бол хууль батлагдсан. Энгийнээр хэрэгжүүлье гэж байгаа юм. 6 сарын 1-н байх уу, хууль хэзээ батлагдах уу. Тэгээд яг тэр хуулийн дагуу энгийнээр хууль хэрэгжих хугацааны дагуу хэрэгжүүлье гэж байгаа. 


За нөөц юуны хувьд дээр бид нар энэ дээр жаахан хугацаагаар шахахгүй бол бид нар харин ч бизнесменсүүдийг жаахан хүнд байдалд оруулчихаж магадгүй. Яагаад гэвэл Хятад юугаа хориглож байгаа байхгүй юу. Хэрэглэхээ. Тэгэхээр манайх руу баахан уут худалдагдаад ороод ирчихдэг манай зах зээл рүү. Эргүүлээд нөгөөхийг зарж дуусахыг хүлээнэ гэх юм бол Хятадын хэрэглээ, манай хэрэглээ хоёрыг харьцуулахад бид аягүй бол 10 хүлээж байж нөгөөдөхийг нь яах болох гээд. Хугацааг нь хатуу зааж байж хориглоё гэсэн ийм санаа байгаа юм. Хятад ерөөсөө энэнээс хориглосон. 3 сарын 1-нээс татгалзаж байгаа юм. 


Нөгөөдөх нь оронд нь бид нар даавуун болон цаасан уутыг хэрэглэе гэж байгаа юм. Энэ дээр ямар бодлогыг яаж бид нар ярьсан бэ гэхээр зэрэг нэгдүгээрт цаасан уут гэдэг нь манайд маш их хэмжээний модон хаягдал байгаа. Хожуул, унасан мод, унанга мод. Тэгээд энийг чинь дахин боловсруулаад цаас үйлдвэрлэх, зөвхөн уутанд биш бусад төрлийн цаасан ашиглах тийм бололцоо боломж байна. Унасан мод чинь 4, 5 жил болоод л тэгээд л үйрээд л бутраад байхгүй болдог юм шүү дээ. Тэгэхээр энэ зүйлээ байгаль зөв зүйтэй ашиглая гэсэн санаа. 


Нөгөө талаас нь бол даавуун уутыг их хэмжээгээр хийж олон удаагийн хэрэглээнд ашиглая. Энэ чиглэлээр одоо зүгээр энэ хууль гарахтай холбогдуулаад үгүй байх гэж бодож байгаа. Хууль санаачлахаас өмнө бэлтгэсэн байлгүй. Үйлдвэрүүд ашиглалт орсон юм билээ. Сонин хэвлэлээр цацсан юунуудыг үзсэн чинь Монголын жилийн хэрэгцээг хангах хэмжээний ийм хүчин чадалтай үйлдвэрүүд ашиглалтад орсон юм харагдаж байна лээ. Тэгэхээр энэ бол байх. 


Нөгөө талаас одоо төслийг хэлэлцэх явцад нэг саналыг оруулъя гэж санаж байгаа. Хараагүйчүүдийн нийгэмлэг гэж байдаг. Тэндээс санал яриад байгаа юм. Бид нар бол хийгээд эхэлсэн. Даавуун уут. Тийм учраас хаягдал даавуу, жижиг өөдөс цуглуулаад стандартын дагуу бид нар даавуун уутыг их хэмжээгээр зах зээл нийлүүлье гэсэн тийм санал бас ирүүлээд байгаа. Тэгээд энэ нь 1200 орчим хүний ажлын байр байх юм билээ гэсэн тооцоо гаргасан юм. Тэгэхээр энэ чиглэлээр одоо бид нар оронд ийм зүйл ашиглая гэсэн ийм санал байгаа юм. 


П.Алтангэрэл: - За Р.Буд гишүүн. Баярлалаа. Зарим асуудал давхардаж байна. Гэхдээ түрүүн хэлэлцэх эсэх асуудал дээр байгаагүй учраас бас тодруулах зүйлүүд байна. Нэгдүгээрт нь, энэ гялгар уут чинь бас ард түмэнд нийцэж, соёлтой хэрэглээг бий болгоход чухал нөлөө үзүүлсэн шүү. Бас огт үгүйсгэж болохгүй. Одоо өвөр түрийдээ хийгээд явдаг байсан юм аа хөдөө гадаагүй бас нэг гялгар уутанд хийгээд бариад хадгалаад ингээд байгаа.


Тийм учраас би бол одоо харин бүр арай өөр санал хэлэх гээд байна. Тэр 0.012-оос 0.019-өөр нь хязгаарлаж болоогүй юм уу. Тэр нэг юм даагаад, одоо хөдөө гадаа юм боогоод уутыг нь эхний ээлжинд зөвшөөрөх юм биш байгаа. Үе шаттай байж болохгүй юу гэсэн нэгдүгээр ийм асуулт байна. Хоёрдугаарт нь, хэдэн энэ бизнесийг эрхэлж байгаа юм бэ? Сая Х.Наранхүү гишүүний асуултад ч гарсан. Ер нь хэдэн хүн энэ асуудлыг ингээд зогсооход хэдэн хүн энэ бизнесээс үйл ажиллагаа нь боогдох вэ гэсэн юм. 


Гуравдугаарт нь, энэ чинь хардалт их явдаг л даа. Сая цаасны үйлдвэр ашиглалтад ороод нэг нөхөр рекламдаад л байна лээ. Аягүй бол тэр нөхрийн бизнесийг дэмжиж УИХ ийм шийдвэр гаргаж байна нэг сонингоор лав хусна. Энэ бол ойлгомжтой. Тэгэхээр тэр нөхөр одоо хангаж чадаж байгаа юм уу? Өрсөлдөөн оруулахгүй юм уу? Их Хурал хурал хууль баталлаа гээд бас нэг өрсөлдөгчгүй нэг нөхрийн монополийг бий болгож байгаа юм биш биз. Нэг хэсэг өрсөлдөгч явуулахгүй юм уу? Энэ тал дээр нь ер нь юу гэж бодож байна. Би бол гялгар уутыг цаасан ууттай нь явуулаад л, тодорхой үе шатны дараа л хязгаарлах хэрэгтэй гэж хэлэх гээд л байна. Энэ асуулт дунд тодорхой болох байх. 


Дараагийн зүйл нь бол ер нь энэ хугацааг би бас харах гээд байна. Энэ 5, 6 сарын 1-н гэдэг чинь хэр зөв юм бэ? Дээр нь, эцэст нь нэг зүйл байна. Зүгээр сая тэр Г.Батхүү гишүүний хариултаас тодорхой болж байгаа нь. Энэ эргээд модоо сүйтгээд эхлэх юм биш байгаа гэж бодож байгаа юм. Сая таны хэлсэн яриан дотор тэр хаягдал модыг ашиглах тухай. Унанги, за тэгээд ухаандаа одоо ургаа модны хожуулыг. Тэгэхээр тэр одоо яг тэгж ашиглаж хийж байгаа юм уу? тэр цаасыг чинь. Би бол худлаа гэж бодоод байна шүү. Наадахыг чинь олон жил ярьж байгаа. Тэгэхээр одоо яг тэр, одоо энэ цаасан уут хийж байгаа үйлдвэр яг одоо үнэхээр модны хаягдал боловсруулаад уутаа хийж байгаа юм уу? Хийх боломж бий юу? Хэрвээ энэ амьдралаас тасархай, энэ хуулийг батлахын тулд ийм юм ярьж байгаа бол энэ их сөрөг үр дагавар дагуулна шүү. Цаасан гялгар уутыг нэг хэсэг байлгамаар байна гэсэн саналыг би санал дээрээ хэлнэ. Ялгавартай хандмаар байна. Тэр эхнийх нь үнэхээр гарын ая даадаггүй нэг хачин юмнууд бий л дээ. Одоо ингээд янз бүрийн хүнсний бүтээгдэхүүн хийчихсэн. Тэгээд тэр нь нөлөөлдөг тухай их л бичсэн байна. 


Тийм учраас би юу гэх гээд байна вэ гэхээр зэрэг 0-ээс 0.25, тэгээд 0.5 миллиметрийнх нь тэр уутыг нэг хэсэг дэлгүүр хоршоодод худалдаалах. Одоо адгийн наад зах нь дэлгүүр ороход л одоо уут бариад явах нь байна шүү дээ. Энэ чинь яавч зохистой харьцаа биш. Соёлтой ертөнцөд одоо тийм дээр үеийнх шиг даавуун тор бариад гүйдэг ертөнц байхгүй шүү дээ өнөөдөр. Тийм юм руугаа эргээд оруулах гэж байгаа бол энэ соёл биш бүр хачин юм болно шүү. Энд юу гэж үзэж байгаа юм бэ санаачлагч нар. Дээр нь мэргэжлийн яамд юу гэж үзэж байна вэ гэсэн ийм асуулт байна. 


Г.Батхүү: - Р.Буд гишүүнтэй санал нэг байгаа. Тийм учраас яг таны хэлж байгаа тэр хэмжээгээр хязгаарлалт, хориглолт явж байгаа. Энэ бол хамгийн нимгэн. Ингээд би түрүүн хэллээ шүү дээ. Таны яриад байгаа барьдаг тор чинь байгаа шүү дээ. Үлдэж байгаа. Тэр хэсгийг нь хязгаарлаж байгаа. Хурлын материал танилцагдаад одоо хоёр дахь юун орж ирж байгаа. 


Гялгар уутыг бол одоо тэр тортой, соёлтой гэж таны яриад байгаа уутнуудыг барина. Тэгэхдээ энийг үе шаттайгаар ер нь цаашид байхгүй болгоно гэж. Дэлхийн соёлтой орнууд бол бүгдээрээ гялгар уутгүй болж байгаа. Төрөөс нь ч гэсэн цаасан болон даавуун уут, бусад төрлийн уутыг дэмждэг. Бодлогоор ийм бодлогууд явж байгаа. Одоо сая би хэллээ шүү дээ. Хятад бол бүх төрлийн гялгар уутыг 3 сарын 1-нээс хорьчихож байгаа. Бүрмөсөн. 


За хэдэн хүн энэ бизнесийг хийдэг вэ гэдэг тоог би хариулж мэдэхгүй. Яг үнэнийг хэлэхэд. Тэгэхдээ хэдэн хүн энэнээс хордож байгааг бол хэлж чадна. Тийм учраас энэ асуудлыг бид шийдэх нь зүйтэй л гэж төсөл санаачлагчаас оруулж ирж байгаа. Энэ гялгар уутыг хэрэглэснээрээ ямар муу үр дагавар өгч байгаа талаар би түрүүн чуулган дээр ч тодорхой танилцуулсан. Байнгын хороон дээр тодорхой танилцуулсан. Энэ бол үнэхээр одоо тэр танилцуулгатай танилцсан бид энэ асуудлыг шийдэхээс өөр ухрах газар байхгүй байна гэсэн ийм бодолтой байгаа. 


Өрсөлдөгч хэн бэ гэж байна. Та нэг үйлдвэрийн тухай яриад байна. Би бол тэр талаар нэг үйлдвэр байна уу, нэг хэсэг үйлдвэр байна уу. Тэрийг бол мэдэхгүй. Хэний үйлдвэрийг нь ч мэдэхгүй. Та бол харин бас мэдээд байгаа юм байна. Нэг байгааг нь. Өрсөлдөгч орж ирэх нь чөлөөтэй. Зах зээлийнхээ өрсөлдөөний жамаар орж ирнэ. Хэн нэгэн хүнд онцгой эрх олгоогүй. Хэн нэгэн хүнийг хориглоогүй. Үнэхээр хэрэглээ болоод байна гээд үзэх юм бол одоо энэ бизнес Монголд хөгжинө гэж ингэж бодож байгаа. Би бол зүгээр тэр хараагүй дүлий иргэдийн нийгэмлэгээс ирүүлсэн судалгаагаар тэд нар бол 1200 хүнийг улсын хэмжээнд ажилтай болгоод аймаг аймагт нь, Улаанбаатар хотынх нь Улаанбаатар хотод нь ийм уут оёдог болгоё гэсэн санал ирүүлээд байгаа. Би тэр тоог хэлж байгаа юм. 


За хугацааны хувьд бол би түрүүн Х.Наранхүү гишүүний асуултад хариулахдаа хариулсан. Хугацааг бол ерөнхийд нь жаахан хатуу тавиад байгаа шаардлага нь бол ур зах зээлээс их хэмжээний уут орж ирчихээд дараа нь жагсаал цуглаан болоод юм уу, та нар хуулиа ингээд яалаа гээд байх вий. Тийм учраас эртхэн хуулийн хугацааг нь тодорхой болгоод энгийнээр хэрэгжээд, тэгээд бид энэ төвөгтэй, хүндрэлтэй байгаль орчин, хүний эрүүл мэндэд хортой байгаа зүйлээсээ татгалзаж чадах нь зүйтэй юм уу гэж бодож байгаа юм. 


За хаягдал модыг ашиглах тухай гэж байна. Тэгэхээр хаягдал модоор хийхийг би дангаараа хаягдал модоор хийнэ гэж байгаа биш цаас импортоор оруулж ирж хийж байгаа үйлдвэрүүд бас байгаа. Гадаадаас цаас импортоор оруулж ирж болно. Дээрээс нь ерөөсөө энэ шинэ юм биш. Энэ хаягдал мод, энэ юмыг чинь ашиглаад цаас хийдэг технологи бол дэлхий нийтэд байгаа шүү дээ. Энийг Монголд хэрэгжүүлж болно гэж бодож байгаа юм. Тэр нь дуусчихвал мэдээж шинэ мод руу орохгүй нь ойлгомжтой. Энэ дээр мэдээжийн хэрэг төрийн байгууллагууд, агентлагууд бас хяналтаа тавьж зориулалтын модыг ашиглаж байна уу, шинэ мод унагаад цаас хийж байна уу гэдгийг хянах шаардлагатай. Р.Буд гишүүний санаа зовж байгаатай санал нэг байна. 


П.Алтангэрэл: - Ц.Цэнгэл гишүүн. 


Ц.Цэнгэл: - Миний хувьд Г.Батхүү гишүүн бараг хариулчих шиг боллоо. Ер нь энэ 0.25 биш бүр ерөөсөө нийлэг энэ гялгар уутыг бүгдийг нь хорих нь зүйтэй юм. Ямар өнөөдөр соёлтой гэж ярьж байна. Аваад явахад хямдхан гэж ярьж байна. Гэхдээ энэ бол байгаль орчинд үнэхээрийн маш их хорддог. Би бол одоо бүр ч орой ч тэр энэ Дархан дайраад явдаг. Дарханы цаана Хөтөл, за тэгээд Эрдэнэтийн Улаантолгой, Эрдэнэт хот бол ерөөсөө ингээд харахад л нэг их солонгорсон, уул талд шүү дээ. Солонгорсон олон өнгийн гялгар уутаар бүрхэгдсэн. Тэрүүгээр нь хонь, ямаа, мал бэлчиж байдаг. Тэрийг нь идэж байдаг. Тэр чинь ерөөсөө байгальд уусдаггүй юм билээ. Байгальд уусдаггүйгээс гадна байгалийнхаа тэр байж байгаа газрынхаа эргэн тойронд нэг метр орчим газар нь ногоо ч ургахаа байчихдаг. Ингээд ерөөсөө үнэхээрийн тэр элэг эмтэрмээр юм билээ шүү дээ. Нийллэг уут чинь. Ийм учраас энэ соёл юм ойлгож байгаа улсууд бол энэнээс татгалзаж байгаа юм. 


Бид нар заавал одоо ядуу зүдүү гээд л юм болгоныг дайраад өнгөрөх биш. Би харин саналын томъёолол оруулж бүх гялгар, нийлэг уутыг гэж би харин одоо оруулъя гэж бодож байна. Үнэхээрийн тэнд мал нь идээд, малаас гарч ирж байгаа, та нар мэднэ шүү дээ цусыг нь хүртэл яахад хүртэл тэр ходоодноос гялгар уут гарч ирж байх жишээний юм байгаа юм. Харин энэний оронд тэр цаасыг импортлохыг нь харин эхний ээлжинд татвараас нь бүр хөнгөлүүлээд, энэ үйлдвэр хийдэг газрыг нь. Мөн одоо бид нар энэ үйлдвэр, нийлэг уут үйлдвэрлэдэг үйлдвэр байгаа бол тэр дээр нь төрөөс дэмжлэг үзүүлээд цаасан уутад шилжүүлэх энэ асуудлыг нь тавибал илүү байгаль орчин, улс оронд хэрэгтэй юм аа гэсэн ийм саналыг, ийм байдлаар би хүлээж авч байна. Энэ асуулт биш. Асуулт асуух гэсэн чинь энэ санал болчихлоо. Г.Батхүү сайдаас асуух асуултыг бараг хариулчихлаа. Ийм саналын томъёоллыг би оруулъя гэж бодож байна. 


П.Алтангэрэл: - Б.Бат-Эрдэнэ гишүүн асуух уу? 


Б.Бат-Эрдэнэ: - Энэ хэмжээ нь бага болсон. 0.5 гэж байсан. 0.25. Бүр ингээд юу болсон байх юм. Тийм ээ. Тэгэхээр чинь зэрэг би түрүүн ойлгохдоо 0.5-аас нимгэн байвал одоо хортой байна гэж. 0.5-аас дээш бол бололцоотой юм гэсэн ийм ойлголттой байсан чинь нөгөө 0.5 маань бол болох юм байна гэдэг л ийм юм болоод ирлээ гэж ингэж ойлгоод байгаа юм. 


Хоёрдугаарт, нөгөө сав, баглаа, боодлын зориулалтаар ашиглах нөгөө нийлэг хальс. Энэ нийлэг хальс маань одоо хориглогдоод явж байгаа юу? Энийг хэлж өгөөчээ гэж. Хэрвээ энэ нийлэг хальсыг одоо хориглох юм бол энэ сав, баглаа, боодол, хүнсний нөгөө хадгалалт, аюулгүй байдал, соёл талаасаа их л хэцүү болно шүү дээ. Одоо чинь нөгөө махнаас эхлээд бүр талхыг хүртэл одоо дандаа тийм хальсанд ороож хэрэглэгчдэд хүргэж байгаа. Энэ бол одоо бас тийм буруу зүйл биш гэж би хувьдаа бодоод байдаг хүн л дээ. 


Г.Батхүү: - Гишүүдийн ирүүлсэн санал дээр одоо яг Б.Бат-Эрдэнэ гишүүний асууж байгаа санал санал хураалтад орно. Хуулийн төслийг анхны хэлэлцүүлгээр хэлэлцэх тухай асуудлыг хэлэлцсэний дараагаар оруулж ирж байгаа хувилбар дээр Монгол Улсын стандартын дагуу хамгийн нимгэн уутыг 0.025 тийм ээ, гэдэг ийм хэмжээсээр оруулж ирсэн. Энэ нь манай стандарт нь ийм юм билээ. Манай улсын батлагдсан стандарт. Тийм учраас стандартдаа тохируулж оруулж ирвэл стандартын дагуу шаардлага тавихад хэрэгжүүлэхэд амар юм гэж, нэг талаас. 


Нөгөө талаасаа таны асууж байгаа баглаа, боодол энэ хуульд бүр тусгай зааж өгсөн. Энд хамааруулахгүйгээр томъёоллоор оруулсан. Нийлэг хальсан уут гэж баглаа, боодолд хэрэглэх зориулалтаар химийн нийлэгжүүлэлтийн аргаар үйлдвэрлэсэн дахин боловсруулагддаггүй удаа задардаг нийлэг хальсан уутыг хэлнэ. Баглаа, боодол гэж түүхий болон хагас боловсруулсан хүнсний бүтээгдэхүүнийг ороох, савлах зориулалттай нэг удаагийн хэрэглээний нийлэг хальсыг нэрлэнэ гээд ингээд тусад нь зааж өгөөд. Тэгээд бидний хориглож байгаа хууль нь бол нийлэг хальсан уутны тухай хууль. Тэгэхээр одоо нөгөө мах, талх боодог, вакуумддаг тэр нимгэн хальсан уутууд бол ямар зузаан нимгэнтэйгээсээ хамаарахгүй. Энэ хориглож байгаа хуульд хамаарахгүй болж байгаа юм. Тэрийг нь бүр тусад нь хуульчлаад өгсөн. 


П.Алтангэрэл: - Ц.Шинэбаяр гишүүн асууна гэсэн үү, үгүй юу? За Ц.Шинэбаяр гишүүн. 


Ц.Шинэбаяр: - Б.Бат-Эрдэн гишүүн асуучихлаа даа. Энэ анх орж ирэхдээ 0.5 гэж орж ирээд, өнөөдөр болохоор 0.025 болоод ингээд 20 дахин нимгэрсэн байна л даа. Оруулж ирсэн төслөөсөө. Бидэнд тараасан энэ материал дээрээс хараад байхад ер нь одоо их хооронд переделка их холтой юм. 5 дугаар заалт дээр 0.5 гэж байгаад тэгээд тэрний дээд талын арай нимгэн хэсэг нь болохоор 0.038 болоод явчихдаг. Энэ хэмжээ тоон дээр алдсан юм биш биз дээ. Энэ дээр хир тооцож үзсэн юм бэ? 


Ц.Банзрагч: - Г.Батхүү гишүүн хариуллаа л даа. Үнэхээр манай стандарт бол хоёр янзаар нийлэг юмаа хоёр үзүүлэлтээр стандартчилсан байгаа. Нэг нь нягт, нэг нь энэ зузаан гээд. Саяны Г.Батхүү гишүүний тайлбарласнаар 0.025 гэдэг маань ерөөсөө 3.5 кг хүртэлх юмыг даах. Нимгэн нөгөө хуйлраад салхинд ордог гэсэн үг. Энэнээс дээшхи нь бол түүж аваад дахин боловсруулалтад орох ч юм уу, боломжтой. Өнөө саяны Р.Буд гишүүний ярьдагаар тэр хэрэглэгээнд байх тийм даацтай. Тийм учраас анхны төсөл санаачлагч дээр бол үнэхээр манай яам бас мэргэжлийн групп суугаад энэ стандартын асуудлаар үнэхээр 3.5-аас дээшхи нь бол одоохондоо байх. Одоогоор хориглосон улс бол Энэтхэг, Хятад хоёр л доо. Эд нарын жишгийг ч бас харж үзэхэд яг энэ хэмжээгээр хязгаарласан. Мөн ноднингийн гарсан Нийслэлийн Иргэдийн хурлын шийдвэр ч гэсэн мөн энэ хэмжээнд байгаа учраас бид нар энэ хэмжээгээрээ явах нь илүү стандарттай нийцсэн. Цаашдынхаа бас өнөөдрийн нэгэнт хэвшсэн хэрэглэгээнд бас зохицсон арга хэмжээ гэж үзэж байгаа юм. 


Г.Батхүү: - Эртээдийн Байнгын хороон дээр бас нэр бүхий гишүүд хэтэрхий хязгаарлалт тавих гээд байна. Хамгийн нимгэнийг нь хязгаарлъя гэсэн тийм саналуудыг бас гаргаж байсан. Су.Батболд гишүүн энэ тэрээс авахуулаад. Тэр саналыг бас харгалзаад, би төсөл санаачлагчийн хувьд одоо хураах гэж байгаа санал дээр энэ саналыг оруулж ирж байгаа юм. 


П.Алтангэрэл: - За ингээд асуулт асууж санал хэлж дууссан учраас зарчмын зөрүүтэй саналаар, томъёоллоор санал хураагаад явчихъя. 


Нэг. Нийлэг уутны хэрэглэгээг хязгаарлах тухай хуулийн нэрийг Зарим нийлэг хальсан уутны хэрэглээг хориглох тухай гэж өөрчлөх. Санал гаргасан Г.Батхүү, Л.Гансүх гишүүн хоёр ийм санал гаргажээ. Энийг дэмжиж байгаа гишүүд гараа өргөнө үү. 


11-ээс 11. 100.0 хувь дэмжлээ. 


Хоёр. Хуулийн төслийн 1 дүгээр заалтын 0.5 миллиметрээс бага зузаантай бүх төрлийн нийлэг уутыг гэснийг бүх төрлийн 0.025 миллиметр болон түүнээс бага зузаантай нийлэг хальсан уутыг гэж өөрчлөх. Санал гаргасан Г.Батхүү гишүүн. Энэ дээр дэмжиж байгаа гишүүд гараа өргөнө үү. 


11-ээс 11.


Гурав. Хуулийн төслийн 1 дүгээр зүйлд энэ хуулийн 1.4-т заасан зориулалтаар нийлэг хальсан уутыг импортлохыг хориглоно гэсэн хоёр дахь заалт нэмэх. Энүүгээр санал хураая. Дэмжиж байгаа гишүүд. 


11-ээс 11. Энэ саналыг дэмжиж байна. Санал гаргасан Г.Батхүү гишүүн.


Дөрөв. Хуулийн төсөлд 1 дүгээр зүйл. Хуулийн зорилт 1.1. Энэ хуулийн зорилт нь Монгол Улсын нутаг дэвсгэрт 0.025 мм болон түүнээс бага зузаантай нийлэг хальсан уутыг баглаа боодлын зориулалтаар хэрэглэхийг хориглохтой холбогдсон харилцааг зохицуулахад оршино гэсэн зүйл нэмэх. Санал гаргасан УИХ-ын гишүүн Г.Батхүү. Энийг дэмжиж байгаа гишүүд гараа өргөнө үү. 


11-ээс 11. 100.0 хувь дэмжиж байна. 


Тав. Хуулийн төсөлд 2 дугаар зүйл. Зарим нийлэг хальсан уутны хэрэглээг хориглох тухай хууль тогтоомж гэсэн гарчигтай. 2.1-д Зарим нийлэг хальсан уутны хэрэглээг хориглох тухай хууль, тогтоомж нь Монгол Улсын Үндсэн хууль, Байгаль орчныг хамгаалах тухай хууль, Ахуйн болон үйлдвэрлэлийн хог хаягдлын тухай хууль, энэ хууль болон бусад хууль тогтоомжоос бүрдэнэ. 2.2. Монгол Улсын Олон улсын гэрээнд энэ хуульд зааснаас өөрөөр заасан бол Олон улсын гэрээний заалтыг дагаж мөрдөнө гэсэн зүйл нэмэх. Санал гаргасан УИХ-ын гишүүн Г.Батхүү. Энэ хоёр зүйлийг дэмжиж байгаа гишүүд гараа өргөх үү. 


11-ээс 11. 


Зургаа. 3 дугаар зүйл. Хуулийн нэр томъёо. 3.1. Энэ хуульд хэрэглэсэн дараахь нэр томъёог дор дурдсан утгаар ойлгоно. 3.1.1. Нийлэг хальсан уут гэж баглаа боодолд хэрэглэх зориулалтаар химийн нийлүүлэгжүүлэлтийн аргаар үйлдвэрлэсэн дахин боловсруулагдаагүй, удаан задардаг нийлэг хальсан уутыг. 3.1.2. Баглаа боодол гэж түүхий болон хагас боловсруулсан хүнсний бүтээгдэхүүнийг ороох, савлах зориулалттай нэг удаагийн хэрэглээний нийлэг хальсыг гэсэн зүйл нэмэх. Энэ зүйлүүдийг дэмжиж байгаа гишүүд. 


11-ээс 11. 


Долоо. Хуулийн төсөлд. 5 дугаар зүйл. Хуулийн биелэлтэд хяналт тавих. 5.1. Хуулийн биелэлтэд тавих хяналт нь Төрийн болон төрийн бус байгууллага, иргэн, олон нийтийн гэсэн хэлбэртэй байна. 5.2. Төрийн хяналтыг хууль тогтоомжийн хэрэгжилтийг хянах чиглэлээр үүрэг хүлээсэн мэргэжлийн хяналтын байгууллага, бүх шатны засаг дарга гүйцэтгэнэ. 5.3. Төрийн бус байгууллага, иргэн, олон нийтийн хяналтыг энэ чиглэлээр үйл ажиллагаа явуулдаг төрийн бус байгууллага, иргэд, олон нийтийн үүсгэл санаачилгын байгууллага тавина гэсэн зүйл нэмэх. Санал гаргасан УИХ-ын гишүүн Д.Балдан-Очир. Энэ саналыг дэмжиж байгаа гишүүд гараа өргөе. 


11-ээс 11. 


Найм. Хуулийн төсөлд. Зургадугаар зүйл. Хууль зөрчигчдөд хүлээлгэх хариуцлага. 6.1. Энэ хуулийг зөрчсөн этгээдэд эрүүгийн хариуцлага хүлээлгэхээргүй бол уг асуудлыг хариуцсан улсын байцаагч, сум, дүүрэг, баг хорооны Засаг дарга дараахь хариуцлага хүлээлгэнэ. 6.2. Энэ хуулийн 4.1-д заасан нийлэг уутыг импортолсон, худалдсан иргэнийг 10000-50000 төгрөгөөр, хуулийн этгээдийг 150000-250000 төгрөгөөр торгож, импортолсон болон худалдсан нийлэг уутыг хураана. 6.3.. Энэ хуулийн 4.1-д зааснаар хориглосон нийлэг уутыг хэрэглэсэн иргэнийг 10000-50000 төгрөгөөр, хуулийн этгээдийг 100000-150000 төгрөгөөр тус тус торгоно гэсэн зүйл нэмэх. Санал гаргасан УИХ-ын гишүүн Э.Мөнх-Очир. Эдгээр саналыг дэмжсэн гишүүд гараа өргөнө үү. 


Ж.Энхбаяр: - Наадах чинь иргэн дээрээ очих шаардлага байна уу? Нэгэнт аж ахуйн нэгж дээр хилээр орохыг хориглож байгаа, аж ахуйн нэгж гэж байгаа нөхцөлд иргэн байгаа юмаа хэрэглээд тэгээд тодорхой хугацаа өнгөрнө дөө. 


Г.Батхүү: - Саналаа хураачихъя. Тийм ээ. 


П.Алтангэрэл: - Хориглосон зүйлийг хэрэглэсэн бол. Хоёулан дээр нь. 6.3 уу? 


Г.Батхүү: - Тэгэхдээ ингэдэг байхгүй юу? 4.1-д заасан нийлэг уутыг импортолсон, худалдсан иргэнийг. Одоо хувь хүн өөрсдөө оруулж ирээд байгаа байхгүй юу. Тэгэхээр 6.2 дээр бол баймаар юм шиг байгаа юм. Зүгээр 6.3 дээр бол харин таны санал харгалзаж болох юм. Энэ хуулийг 4.1-д зааснаар хориглосон нийлэг уутыг хэрэглэсэн иргэнийг торгоно гэдэг юм уу. 6.3 дээр бол тийм ээ. 


П.Алтангэрэл: - Хуулийн этгээд гэдэг нь байх юм уу? Хориглосон юмыг хэрэглэж байгаа учраас гэдэг агуулгаар орж байна. 


Ц.Банзрагч: - 6.3-аас иргэнийг хасах нь зөв байх. Тэгэхдээ гишүүн ээ, энэ интервал их хол байхаараа энэ байцаагч нарт их хэцүү байдаг юм шүү дээ. 100-аас 50 гэдгийг нь одоо 10-аас 20 болгох юм уу, яахгүй бол эргээд л янз бүрийн үзэмжээрээ хандах асуудал. Би ч бас мэргэжлийн хяналтад 5, 6 жил ажиллахад тийм бэрхшээл гомдол их гардаг байхгүй юу? Тэгэхээр 10-аас 50 мянга гэдэг бол их том алхам байгаа байхгүй юу. 


6.3-аас мэдээж хоёрт нь үлдээгээд энэ тодорхой мөртлөө интервалийг уг нь богиносговол, манай хуульчид мэдэж байгаа байх даа гэж бодохоос биш. Практик дээр бол байцаагч нарыг их харддаг юм шүү дээ. 


Г.Батхүү: - Тэгээд 10 мянгаас 50 мянга гэж байгаа шүү дээ. Тэгэхээр дээд интервал нь өндөр байна уу? 


П.Алтангэрэл: - Хоорондоо зайтай байгаа байхгүй юу. 


Г.Батхүү: - Үгүй үгүй, харин зайтай гэдэг нь аль нь зохимжтой байгаа юм? Доод талын 10 мянга нь юм уу, 50 мянга нь юм уу? Өндөр байна гэж үү? Их байна гэж үү? Тэгэхдээ энэ чинь их олноор оруулж ирсэн иргэний асуудал байгаа учраас бид интервалийг нь тавьж, цөөхнийг хэрэглэсэн юм уу, цөөнхийг худалдсан хүнд бол ногдох нь бага байх ёстой. Магадгүй контейнерээр нь иргэн хүн оруулаад ирсэн байвал 10 мянгаар торгох уу гэдэг асуудал байгаад байгаа байхгүй юу. 


Ц.Банзрагч: - Мэргэжлийн хяналтад байхад байцаагч нарыг их харддаг байхгүй юу. 


Г.Батхүү: - Тэгвэл 10-аас 15 мянган төгрөг болгоод..


Ч.Банзрагч: - Үгүй яах вэ, дээшээ ч байж болно. Энийг зүгээр яана биз..


Г.Батхүү: - Төсөл санаачлагчийг төлөөлж хэлж байна л даа. Тийм ээ. Тэгэхээр 10-аас 15 мянга болгоод. Ер нь 6.3-ыг бол би татъя гэсэн санал байна. 6.3 дугаар заалтыг татаж аваад. 


П.Алтангэрэл: - 6.2 чинь бол худалдсан. Энэ чинь бол хэрэглэсэн гэхээрээ энэ арай өөр болоод явчихаж байгаа байхгүй юу. Хориглосон зүйл хэрэглэсэн. Тэгэхээр энэ зүйлийг хасаж болж байгаа юм уу? 


Г.Батхүү: - Тэгвэл торгуулийн хэмжээг нь багаж. 10-аас 50 мянга гэдгийг нь 10-аас 15 мянга болгоод. Хуулийн этгээдийг 100-аас 150 мянга бол болох байх аа. Тэгээд санал хураалгая. 


Ж.Энхбаяр: - Энэ ахиад буруу явах гээд бүгдээрээ. 1 сая ширхэг уут худалдсан хүнд 10 мянгаар торгоод яах вэ дээ. 


Г.Батхүү: - Биш ээ. Тэр хэрэглэсэн гээд байгаа юм. 


Ж.Энхбаяр: - Импортолсон гэж байгаа юм. Худалдсан гэж байгаа юм. 6.2 шүү дээ. 


Г.Батхүү: - 10 мянгаас 50 мянга гээд үү? 


Ж.Энхбаяр: - Нэгэнт бидний зорилго бол энийг зогсоох гэж байгаа юм болохоор торгуулийн хэмжээг нь их өндөр тавьж интервалийг дээшлүүлмээр л санагдаад байгаа юм. Бага биш. Энэ чинь бүр импортлох худалдах гэдэг маань нэлээн санаан зоргоор хийж байгаа ажил болохоор энэ дээр..


Г.Батхүү: - 6.2 дээр яриад байгаа юм уу? 


Ж.Энхбаяр: - Аж ахуйн этгээдийг 150, 250 бол бүр бага байна. 


Г.Батхүү: - Захиргааны хариуцлагын хуулиар чинь энэнээс өндөр болоод..


Ч.Банзрагч: - Миний санал бол ийм байхгүй юу? Гол нь заавал бууруул гэсэн биш. Гишүүн санаачилж байгаа юм чинь 40-өөс 50 ч байж болно. Гол нь хоорондох зайн их болохоор нөгөө байцаагчийг, хэл ам гардаг байхгүй юу? 


Ж.Энхбаяр: - Интервалгүйгээр тулгаад тулгаад л...


Г.Батхүү: - Тэгвэл бүгдийг нь дээд интервалаар тавъя. Тэгэхээр 6.2 дээр 50, 250. 6.3 дээр 50, 150. Болж байна уу? Санал хуурчихъя. 


П.Алтангэрэл: - За тэгвэл сүүлийн хувилбараар 6.2 дээр 10-аас 50 мянга гэснийг 10 мянгыг нь хасаад 50 мянга, 150-аас 250 мянга гэснийг нь 150-ыг хасаад 250 мянга. 6.3 дээр 10-аас 50 мянга гэснийг нь шууд 50 мянгыг нь үлдээгээд, тийм ээ. За 100-аас 150 мянга гэснийг 150 мянга болгож ингэж өөрчлөх. 


Ж.Энхбаяр: - Нэг тодруулга байна. Хамгийн дээд хэмжээ нь 250 уу? Дээшээ байхгүй юу ерөөсөө. 


П.Алтангэрэл: - Захиргааны хариуцлагын хуулиар тийм л юм байна л даа. За энэ дээр тодруулга өгөөч? 


Д.Насанжаргал: - Хуульд өөрөөр заагаагүй, Захиргааны хариуцлагын хууль дээр яах вэ хамгийн дээд талын 250 мянга хүртэл төгрөг байгаа. Албан тушаалтныг бол 50 мянга хүртэл төгрөгөөр. Тэгэхдээ тэнд нэг тодотгол байгаа. Хуульд өөрөөр заагаагүй бол гээд. Тэгэхээр зэрэг энэ чинь хууль юм чинь өөрөөр зааж болно. 


Ж.Энхбаяр: - Тэгэх юм бол нэмж болно гэсэн үг. 


Г.Батхүү: - Байгууллагын импортолсон дээр нэмж болох юм гэсэн үг. 


П.Алтангэрэл: - Иргэд дээр бол хэрэггүй байх л даа.


Ж.Энхбаяр: - Ялангуяа байгууллагын импортолсон, хэрэглэсэн байгууллагыг нэлээн өндөр тавиад өгмөөр байна. Бүр өндөр. Таслаад. Үнийн дүнг нь өндөр тавьж байж зогсоно шүү дээ. Гялгар уутанд хийгээд боож өгөх нь ашиггүй болтол нь өндөр тавьж байж зогсоно уу гэхээс биш тэгээд хоёрын хооронд 250-аар торгуулаад байвал тэгээд торгуулаад л. Энэ үндэслэл дээр байна шүү дээ. Өндөртөө одоо хичнээн сая, жилдээ сая гялгар уутны эргэлт бий болсон. Энэ 250 бол нөлөөлөхгүй. Өнөөдөр бүх газар 250 мянгаар торгуулаад л, валютаар гэрээ хийгээд л явж байгаатай яг адилхан байхгүй юу даа. Тэгэхээр сая боломж тийм байгаа бол бүр хаагаад өгмөөр байна. Тоо өндөр тавимаар байна.


Г.Батхүү: - Тэгвэл интервалтай тавихгүй бол болохгүй л дээ. Интервалтай тавихгүй бол ганцхан өндөр тоо тавьчихаар тэр чинь сая ширхэг байсан ч нэг торгодог, 100 байсан ч торгодог байж болохгүй шүү дээ. 


Ж.Энхбаяр: - Ялгаа байхгүй. 10 хүн алсан ч адилхан. 1 хүн алсан ч адилхан шүү дээ. 


Г.Батхүү: - Гэхдээ ялын хэмжээ өөр л дөө. 


Ж.Энхбаяр: - Ялгаа байхгүй. Тэрүүнтэй адилхан санаа зорилго бол ерөөсөө адилхан. 


Г.Батхүү: - Тэгвэл санаачлагчийн зүгээс санал оруулах уу? Гишүүн санал оруулчих. 


Ж.Энхбаяр: - Тухайн үед үү? 


Г.Батхүү: - Тийм. Үгүй одоо. 


Ж.Энхбаяр: - Ахиухан л тавимаар байна. 


Г.Батхүү: - Хэд баймаар байна. 


П.Алтангэрэл: - Тэгвэл нөгөө хуудсаа өгчих. 


Ц.Цэнгэл: - 1 сая 5 гэсэн нь дээр байх даа. 


Ж.Энхбаяр: - Саяаас дээш. Иргэнийг сая төгрөг. Аж ахуйн нэгжийг 5 сая гээд нэг үзье. 


П.Алтангэрэл: - Тэр импортолсон, худалдсан дээр тийм ээ. 6.2 дээр. Иргэнийг сая, хуулийн этгээдийг 10 сая. 


Ц.Цэнгэл: - Ж.Энхбаяр дээр хоёулаа санал нэгдэж байна. 


П.Алтангэрэл: - Хуулийн этгээдийг 5. Тийм ээ. 


Ж.Энхбаяр: - Хуулийн этгээд 10 сая, иргэн 1 сая. Тэгж байж нэг жаахан хаахгүй бол бас биелдэггүй нэг хуультай болох гээд байна. Хамгийн аюултай нь наадах чинь нөгөө эрүүл мэнд талаасаа аймшигтай болсон байхгүй юу. 


П.Алтангэрэл: - За тэгвэл Ж.Энхбаяр гишүүний саналаар санал хураая. 6.2 дээр иргэнийг 1 сая, хуулийн этгээдийг 10 сая төгрөгөөр торгоно гэсэн ийм заалтыг дэмжиж байгаа гишүүд. 


11-ээс 11. 


Ингээд зарчмын зөрүүтэй саналаар санал хураалгаж дууслаа. Энэ хуулийг Их Хуралд танилцуулах, дүгнэлт унших гишүүн, Ж.Энхбаяр гишүүн дүгнэлтийг уншъя. 


Ц.Цэнгэл: - Горимын санал байна. Эхний хэлэлцүүлгээр баталъя гэсэн горимын санал байна. Ойн тухай хууль ч мөн ялгаагүй. Эхний саналаар л. Эхний хэлэлцүүлгээр баталъя гэсэн саналаар. 


П.Алтангэрэл: - Анхны хэлэлцүүлгээр гэсэн юуг. За дэмжлээ. Саяных нийлэг уут биш. Ойн тухай хууль дээр. 


Хуралдаан 17 цаг 40 минутад өндөрлөв. 

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ







Ц.АЛТАН-ОД

